
ohonynt yn rhai heriol dros ben. 

Ychwanegwyd at yr heriau hynny ym mis Medi 2020 pan benderfynodd y Swyddfa 
Gartref i leoli ceiswyr lloches yng Ngwersyll Penalun ger Dinbych-y-pysgod yn 
Sir Benfro. Mae hanes y modd yr ymatebodd Cymru i’r her honno yn galw am 
astudiaeth bellach, yn enwedig o ran manteision gweithredu drwy bartneriaethau 
cymdeithasol. Bydd yr Adroddiad Sgwrs Genedlaethol hwn yn canolbwyntio ar waith 
y tîm caplaniaeth rhyng-grefyddol a sefydlwyd ar frys dan arweiniad Rob James 
o’r Cynghrair Efengylaidd. Drwy gydol y cyfnod dan sylw, cydweithiodd Cytûn a 
Chynghrair Efengylaidd Cymru yn agos gan ymgysylltu’n llawn â phartneriaid o 
gymunedau ffydd eraill. Sefydlwyd cysylltiadau cadarn drwy hynny, yn enwedig gyda 
Chyngor Mwslimiaid Cymru a’r mosgiau lleol. Y gobaith yw y bydd y drafodaeth hon 
yn annog ystyried ymhellach y modd y gellir hyrwyddo ffyniant cydberthnasau o’r 
fath mewn ffyrdd fydd yn adeiladu ar waddol ein cyd-ddysgu yn ystod y cyfnod dan 
sylw. Mae’r atgofion a gynigir yma gan Abdul-Azim o Gyngor Mwslimiaid Cymru yn 
cynnig cipolwg gwerthfawr ar yr hyn a ddigwyddodd.

Cyfyngwyd ar waith caplaniaethau a darpariaeth fugeiliol mewn bywyd cyhoeddus 
ac mewn digwyddiadau cenedlaethol Pwysig. Yn anochel, cafodd sioeau a gwyliau 
mawr eu canslo, yn eu plith Sioe Amaethyddol Frenhinol Cymru, Eisteddfod 
Genedlaethol yr Urdd ac Eisteddfod Genedlaethol Cymru. Mae’r papur a 
gyflwynwyd gan Ian Morris o Gaplaniaeth Cymdeithas Amaethyddol Frenhinol 
Cymru yn amlygu sut y rhoddwyd ystyriaeth i’r modd y gellir cryfhau’r strwythurau 
sy’n galluogi caplaniaethau i weithio a myfyrio a’r modd y gwasanaethir cymunedau 
yn dilyn codi cyfyngiadau COVID-19.

Gan adeiladu ar gysylltiadau a sefydlwyd ers tro byd gan Cytûn a rhai o’r eglwysi 
sy’n aelodau, mae’r papur hwn yn archwilio sut y bu hi ar rai grwpiau o bobl a fu’n 
agored i risg, mewn perygl o ddioddef camfanteisio neu’n fregus mewn ffyrdd eraill 
yn ystod y misoedd dan sylw. Mae Alison Ussery yn cynnig trosolwg o gaethwasiaeth 
fodern yng Nghymru. Fel rhan o’r gwaith hwn, gofynnodd Cytûn i Alltudion ar 
Waith gynnig astudiaeth achos sylweddol, yn seiliedig ar ymgysylltu uniongyrchol â 
cheiswyr lloches a ffoaduriaid, yn ystyried profiadau’r bobl hynny yn ystod pandemig 
COVID-19 a’r modd y cawsant eu cefnogi gan gyrff crefyddol yng Nghymru. Mae’r 
astudiaeth achos a gynigir yma, a luniwyd gan Sarah Allen o Alltudion ar Waith, yn 
cynnig arolwg gwerthfawr iawn o’r heriau sy’n wynebu pobl sydd wedi’u dadleoli a’r 
modd y bu iddynt droi at gymunedau ffydd am gymorth. Mae’r astudiaeth achos yn 
tynnu sylw at lawer o bryderon ymarferol ac yn tanlinellu pryderon ynghylch lles ac 
iechyd meddwl.

Mewn sawl ffordd, ochr yn ochr â phartneriaid o gymunedau ffydd eraill, roedd 
Cytûn mewn sefyllfa dda ym mis Mawrth 2020 i alluogi a hwyluso ymatebion 
i’r gofynion cyfnewidiol a ddeilliodd o bandemig COVID-19. Roedd nifer o’n 
cysylltiadau personol a strwythurol hanfodol yn ddigon cadarn i’n galluogi i ymateb 

Cyflwyniad
Mae’r Adroddiad hwn, a wnaed yn bosibl gan Gronfa Argyfwng Gwasanaethau 
Gwirfoddol Cyngor Gweithredu Gwirfoddol Cymru, wedi casglu ynghyd sylwadau o 
bob rhan o Gymru yn ystod cyfnod o chwe mis allweddol ac eithriadol (Medi 2020 
– Mawrth 2021)  yn hanes cenedl. Cafwyd cyfle, yn ystod cyfyngiadau pandemig 
COVID-19, i weld sut mae eglwysi a chymunedau ffydd eraill wedi ymateb i ofynion 
pandemig, wedi dod at ei gilydd mewn ffyrdd newydd ac arloesol ac wedi datblygu 
partneriaethau annisgwyl a dyfnhau cysylltiadau a oedd eisoes yn bodoli.

Mae Cytûn: Eglwysi Ynghyd yng Nghymru yn gweithredu fel offeryn ecwmenaidd 
cenedlaethol sy’n galluogi tua phymtheg o eglwysi neu enwadau i gydweithio, i 
dystio i’r ffydd Gristnogol ac i gymryd rhan mewn gweithredu cymdeithasol gyda’i 
gilydd. Mae Cytûn hefyd yn gwasanaethu nifer o grwpiau lleol ledled Cymru, 
rhwydweithiau cenedlaethol a chyrff cysylltiedig cenedlaethol sy’n ymwneud â 
materion megis datblygu rhyngwladol, tai, yr amgylchedd, anabledd, addysg, 
amddiffyn plant a galluogi eglwysi o wahanol draddodiadau i gydweithio. 

Ynddo’i hun, nid yw Cytûn yn fudiad sy’n ymgyrchu. Mae wedi ffurfio a hybu 
partneriaethau hynod werthfawr drwy Gyngor Rhyng-ffydd Cymru a thrwy 
gydweithio â phartneriaid yn y trydydd sector a chyda cyrff statudol. Mewn 
cyd-destun ehangach, mae Cytûn yn aelod o Eglwysi Ynghyd ym Mhrydain ac 
Iwerddon ac yn adrodd yn ôl i’r gymuned Gristnogol ledled Ynysoedd Prydain 
ynghylch ein gwaith. Yng nghyd-destun yr Adroddiad Sgwrs Genedlaethol hwn, 
mae Cytûn wedi bod yn ymgysylltu ag eglwysi sy’n aelodau o Eglwysi Ynghyd 
ym Mhrydain ac Iwerddon ynghylch materion sy’n berthnasol i COVID-19 ac wedi 
cryfhau’r cysylltiadau hynny. Mae hynny wedi bod yn arbennig o wir yn y maes 
cyfiawnder hiliol, wrth ganolbwyntio ar geiswyr lloches a ffoaduriaid a dod yn fwyfwy 
ymwybodol o’r materion sy’n effeithio ar bobl sydd wedi cael eu masnachu i’r 
Deyrnas Unedig neu eu rhwydo mewn caethwasiaeth fodern. 

Fel un o aelodau gwreiddiol Fforwm Cymunedau Ffydd Llywodraeth Cymru, 
a sefydlwyd yn dilyn yr ymosodiad ‘9/11’ yn 2001, mae Cytûn yn ymgysylltu’n 
rheolaidd â gweinidogion a swyddogion, gan gynnig cyngor a gweithredu fel 
cyfrwng i drafod materion sy’n ymwneud â ffydd. Ers 1999, mae Cytûn wedi 
cyhoeddi briffiadau polisi rheolaidd ar gyfer partneriaid perthnasol gan estyn y tu 
hwnt i gwmpas yr eglwysi sy’n aelodau a chymunedau ffydd eraill. 

Yn draddodiadol, bydd Cytûn yn sicrhau cymeradwyaeth i’n waith gan ein haelodau 
drwy’n Cynllun Gwaith treigl a lunnir gan ein Bwrdd a’n Grŵp Galluogi. Hyd at 
fis Mawrth 2020, byddem i raddau helaeth wedi blaengynllunio rhaglen waith 
gyffredinol Cytûn a chyllidebu ar ei chyfer. Tarfodd COVID-19 yn sylweddol ar y 
patrwm cyfarwydd hwnnw o weithio a bu raid i Cytûn, fel sefydliadau eraill, addasu 
i amgylchedd gwaith gwahanol gyda galwadau newydd ac ychwanegol – llawer 

draddodiadau eglwysig, yn cofnodi rhai o'r mentrau llwyddiannus a sefydlodd 
ei phlwyfi hithau a'i ofalaeth yntau, gan awgrymu ffyrdd mwy creadigol a 
buddiol o addoli, o gynnig gofal bugeiliol ac o weithio'n  gyffredinol ar gyfer y 
dyfodol.

	 Mae caplaniaethau Cristnogol o fewn prifysgolion, ysbytai, carchardai a chyda'r 
heddlu wedi parhau i gynnig cefnogaeth ac i baratoi ar gyfer y dyfodol. Mae 
Ian Morris o Gaplaniaeth Cymdeithas Amaethyddol Frenhinol Cymru'n tynnu 
sylw at y modd y gellir defnyddio technolegau yn y dyfodol. Adnewyddodd 
cynulleidfaoedd eu hymwneud ag ysgolion lleol, gan ddarparu gwasanaethau 
rhithwir. 

	 Er na alwyd ar Dîm Caplaniaeth Cymdeithas Amaethyddol Frenhinol Cymru 
i fod o gymorth i ymwelwyr â Maes y Sioe yn ystod 2020-21, bu gweithio ar 
adolygu swydd-ddisgrifiadau a dechreuwyd ystyried sut y gellir cynnig cymorth 
bugeiliol i bobl o gymunedau gwledig Cymru yn y dyfodol. Rhoddwyd manylion 
cyswllt i  aelodau staff y Maes eu defnyddio pe byddai angen cymorth arnynt.

	 Tynnodd cyfranwyr sylw at enghreifftiau o'r ffyrdd y bu i ymgysylltu â'r gymuned 
beri  newid blaenoriaethau o ran y modd y defnyddir addoldai. Un enghraifft 
oedd cynnig cyfleusterau cawod i'r digartref.

(2)	 Ymdeimlad o Golled - Mae cyfranwyr wedi siarad yn huawdl ynghylch colli, fel 
y nododd Siân Rees, ‘chwerthin wrth gymdeithasu, datgan mawl, cyhoeddi Gair 
Duw, adrodd gweddïau a thystio i fendithion Duw’. Mae'r golled honno wedi 
bod yn un aruthrol. Cyfeiria Siân Rees at eglwysi sy'n profi 'ymwybyddiaeth 
meidroldeb', rhywbeth sydd fel arfer yn gyffredin adeg rhyfel.

	 Mae Carwyn Siddall yn cofnodi sut y gofynnodd un o drigolion Llanuwchllyn a 
fyddai modd i Gristnogion yn y gymuned sefyll y tu allan i'w cartrefi nos Sul y 
Pasg i ganu emynau i nodi prif ŵyl y ffydd Gristnogol, gan amlygu cymdeithas a 
chyhoeddi'r atgyfodiad.

(3)	 Dyletswydd gofal – Ymatebodd  eglwysi a chymunedau ffydd  eraill yn gyflym 
i'r angen i ymaddasu'n unol â gwahanol  lefelau o  gyfyngiadau COVID-19. 
Yn hyn o beth, roeddent yn dangos dealltwriaeth ddofn o'u dyletswydd gofal. 
Bu eglwysi'n paratoi canllawiau, yn llunio asesiadau risg ac yn lledaenu cyngor 
amlwg, yn enwedig yn ystod y cyfnod cyn y Nadolig, i gynulleidfaoedd addoli'n 
ofalus neu symud ar-lein. Cawsant gymorth rhwydweithiau Cymru gyfan megis 
Cytûn gyda rhai o'r tasgau hynny.

	 Ymddengys fod cymunedau ffydd wedi gweithredu'n gyflym i addasu 
strwythurau a oedd eisoes yn bodoli megis paneli neu swyddogion diogelu wrth 

mewn modd cadarnhaol. O fis Medi 2020, ceisiodd Cytûn gofnodi rhai o’r naratifau 
a chasglu hanesion oddi wrth ymarferwyr allweddol ledled Cymru gyda’r bwriad o 
ddiogelu gwaddol yr hyn a ddysgwyd.

Ymatebion Uniongyrchol Cymunedau Ffydd i Bandemig COVID-19

Mewn ymateb i COVID-19 mae'r adroddiadau a gyflwynir yn yr Adroddiad Sgwrs 
Genedlaethol hwn yn dangos bod un ffaith uwchlaw popeth yn wir ledled Cymru. 
Er gwaethaf y cyfyngiadau a'r anawsterau, ac weithiau wrth wynebu galar dwys, 
parhaodd eglwysi a chymunedau ffydd eraill i arfer eu ffydd mewn ffyrdd newydd 
ac arloesol a datblygu yn aml ffyrdd allweddol o gynnig gwasanaeth a gofal o fewn 
eu cymunedau. Roeddent yn parhau i fugeilio'r rhai dan eu gofal, yn darganfod 
ffyrdd newydd o addoli ac yn creu litwrgïau o dan amgylchiadau eithriadol. O'r 
cychwyn cyntaf, roeddent yn rhagweithiol wrth gefnogi camau iechyd cyhoeddus 
yng Nghymru yn ymwneud â chyfyngiadau a chyfnodau clo o amrywiol hyd ac yn 
ddiweddarach buont yn cynorthwyo i herio petruster brechu posibl ac yn agor eu 
haddoldai fel canolfannau brechu.

 
Gwaddol o Ddysgu

Mae cyfranwyr o wahanol rannau o Gymru sy'n gweithio mewn amrywiaeth o gyd-
destunau wedi cofnodi'r hyn a wnaethant yn ystod y chwe mis dan sylw. Maent wedi 
cynnig gwaddol o ddysgu i'r Adroddiad hwn a fydd yn hynod werthfawr. Maent 
hefyd wedi cynnig eu meddyliau personol ynghylch y dyfodol. Mae eu cyfraniadau 
wedi'u cynnwys yn yr Atodiad i'r Adroddiad hwn. Mae Cytûn yn ddiolchgar i 
bawb a rannodd eu meddyliau a'u profiadau yn ystod cyfnod anodd. Amlygir rhai 
tueddiadau strategol allweddol yma yn gryno:

(1)	 Ffyrdd Newydd o Addoli a Chynnig Gofal Bugeiliol - Roedd symud 
gwasanaethau, cyfarfodydd gweddi, cynulliadau ieuenctid a phwyllgorau 
llywodraethol ar-lein yn teimlo, fel y dywed Siân Rees o'r Gynghrair Efengylaidd, 
fel ‘symud yr eglwys o oes Fictoria i'r oes ddigidol dros nos!’. Mae'n 
ymddangos bod hynny wedi digwydd yn gyffredinol ledled yr eglwysi a'r 
cymunedau ffydd.  Mae Abdul-Azim Ahmed yn tynnu sylw at ddatblygiad Radio 
Ramadhan 2020 yn ei gymuned yntau.

	 Ledled Cymru, cafodd gwasanaethau eu harwain o gartrefi gydag addolwyr yn 
anfon cyfraniadau megis gweddïau a darlleniadau ymlaen llaw. Gan amlaf, mae 
seremonïau derbyn, priodasau, angladdau a dathlu gwyliau crefyddol allweddol 
wedi parhau er gwaethaf y cyfyngiadau. 

	 O ran gofal bugeiliol, mae Nia Morris a Carwyn Siddall, o wahanol 

anghenion pobl, trawsnewid strwythurau anghyfiawn ac ymdrechu i ddiogelu'r 
greadigaeth. Nododd gweinidogion eu bod yn brysurach nag erioed yn rhoi'r 
‘Pum Marc’ ar waith.

(6)	 Cydweithredu Ecwmenaidd a Rhyng-grefyddol - Bu eglwysi a chymunedau 
ffydd eraill ledled Cymru'n paratoi prydau bwyd. Mewn un ardal yn y 
Canolbarth, bu 30 o wirfoddolwyr yn cynorthwyo gyda hynny. Cynorthwyodd 
Mwslimiaid ymroddedig eglwysi yn eu gwaith cymunedol. Bu eglwysi'n cymryd 
rhan ymarferol mewn prosiectau cartrefu megis prosiect Green Pastures ar gyfer 
y digartref wrth i eglwysi Anglicanaidd a Phentecostaidd gydweithio â'i gilydd 
ym maes darparu cartrefi.

	 Mae cyfraniad Cyngor Mwslimiaid Cymru i'r sgwrs hon yn amlygu ymateb 
tebyg i'r hyn a nodwyd gan y gymuned Gristnogol. Gwnaed ymdrechion yn 
ystod mis Mawrth i wneud mosgiau'n ddiogel. Erbyn 22 Mawrth 2020, roedd 
bron pob mosg yng Nghymru wedi cau. Fel yn achos cymunedau ffydd eraill, 
gweithredodd arweinwyr y mosgiau'n gyflym, cyn i ddeddfwriaeth ddod i rym, i 
sicrhau bod addolwyr yn ddiogel.

	 Daeth mosgiau i gydweithio'n agosach â’i gilydd mewn ymateb i'r pandemig, 
gan gydlynu gwaith a chyfathrebu'n effeithiol â'i gilydd wrth ganolbwyntio ar y 
camau ymarferol oedd gofyn eu cymryd. Penodwyd Swyddogion Diogelwch yn 
bwyntiau cyswllt unigol mewn mosgiau.

	 Gweithredodd y gymuned Fwslimaidd yng Nghymru hefyd yn arloesol gyda 
grŵp o wirfoddolwyr yn sefydlu gwasanaeth Radio Ramadhan ar-lein. Fe 
wnaethon nhw sefydlu gwefan a chorff newydd i redeg y gwasanaeth. Yn ystod 
y mis, cafodd gweddïau, pregethau a darlithoedd eu ffrydio'n fyw o'r mosgiau a 
darlledwyd rhaglenni dwys ac ysgafn.

(7)	 Gofal Cymdeithasol – Mae Carol Wardman yn tynnu sylw at y modd y byddai 
weithiau'n anodd cysylltu â chlerigion yn ystod y dydd oherwydd eu bod wedi 
ymroi i weithredu cymunedol tra byddai'n olau. Mae eglwysi wedi bod ar flaen 
y gad o ran hwyluso prosiectau gweithredu cymdeithasol yn eu cymunedau ac 
mewn gofalu am yr ynysig a'r unig gan sicrhau dosbarthu anghenion meddygol 
a chyflenwadau bwyd i'r rhai roedd eu hangen arnynt. Gweithiodd cymunedau 
ffydd i gynnig amrywiaeth o wasanaethau. Buont yn cynorthwyo banciau bwyd 
ac roedd ceginau agored ar waith ledled Cymru. Ar gyfer y sgwrs hon, nododd 
Cristnogion a Mwslimiaid weithgareddau tebyg. Gweithredodd crefyddau eraill 
yn yr un modd.

	 Thema gyffredin mewn sawl cyfraniad fu darparu prydau bwyd mewn 
cymunedau amrywiol ledled Cymru. Dechreuwyd darparu ciniawau Sul mewn 

geisio sicrhau eu bod yn parhau i wasanaethu eu cynulleidfaoedd mewn ffordd 
ddiogel, a hynny mewn modd cadarn a graslon. Manteisiodd llawer ohonynt 
ar yr adnoddau a'r cyngor a gynigiwyd gan asiantaethau a rhwydweithiau 
eciwmenaidd a rhyng-grefyddol Cymru gyfan yn ogystal â chyngor oddi wrth eu 
heglwysi a'u henwadau eu hunain.

	 Mae Carol Wardman yn pwysleisio yn ei herthygl pa mor gyflym y sefydlodd 
Llywodraeth Cymru Grŵp Cynghori ar Faterion Moesol a Moesegol COVID-19 
(CMEAG) fel panel o arbenigwyr a rhanddeiliaid allweddol i fynd i'r afael â rhai 
o'r materion moesegol a oedd yn codi yn sgil COVID-19, gan drafod dogni 
gofal dwys, moeseg apiau olrhain achosion, hawliau ymweld â chartrefi gofal a 
materion perthynol i'r anabl a'r rhai ag anghenion dysgu ychwanegol. Cafodd 
lleisiau cymunedau ffydd, ochr yn ochr â lleisiau eraill, eu clywed yn ystod y 
sgyrsiau hollbwysig hyn.

(4)	 Pryderon ynghylch sefyllfa Cymunedau Du, Asiaidd ac Ethnig Leiafrifol 
- Sylwodd cymunedau ffydd, gyda thristwch aruthrol, ar y marwolaethau 
anghymesur oherwydd COVID-19 yng nghymunedau difreintiedig Cymru, 
cymunedau du ac ethnig leiafrifol ac ymhlith pobl anabl. Tynnwyd sylw at yr 
ystadegau ynghylch marwolaethau anghymesur yn Adroddiad Ogbonna, a 
fu'n archwilio'r ffactorau economaidd-gymdeithasol perthnasol. Cyflwynwyd yr 
adroddiad i Lywodraeth Cymru ym mis Mehefin 2020 ac ymatebwyd iddo yn 
y mis Medi. Mae Cytûn yn parhau i gymryd rhan yn y strwythurau sydd wedi'u 
sefydlu i lunio Cynllun Gweithredu Cydraddoldeb Hiliol i Gymru.

	 Mae Cytûn wedi bod yn adrodd yn ôl drwy gydol yr argyfwng i'n Rhwydwaith 
Cyfiawnder Hiliol sefydlog. Noda un o aelodau'r Rhwydwaith, Irfan John, y 
ffyrdd y parhaodd cymunedau Cristnogol Wrdw a Hindi eu hiaith i gynnal 
gofal bugeiliol ac i addoli a gweddïo. Mae hefyd yn tynnu sylw at y ffordd y 
cydweithredodd y gymuned Gristnogol o Dde Asia â rhaglen frechu Cymru. Un 
o brif ganlyniadau'r ymgysylltu â Llywodraeth Cymru yn ystod y misoedd dan 
sylw fu derbyn cynrychiolaeth ffurfiol o rwydwaith One Accord o eglwysi dan 
arweiniad du i'w Fforwm Cymunedau Ffydd.

(5)	 Ymrwymiad i Genhadu – Profodd  rhai eglwysi ddyblu neu dreblu maint eu 
cynulleidfaoedd ar ddechrau'r pandemig. Roedd nifer y bobl ifanc 18-24 oed 
a oedd yn mynychu gwasanaethau ar-lein wedi cynyddu'n sylweddol. Nododd 
rhai gweinidogion newid personol penodol o ran y ffordd yr oeddent yn edrych 
ar eu gweinidogaeth.

	 Cyfeiria Nia Morris at y ‘Pum Marc Cenhadaeth’, a luniwyd ym 1988 gan 
Gynhadledd Anglicanaidd Lambeth, sy'n canolbwyntio ar y nodweddion hyn: 
cyhoeddi’r newyddion da, addysgu a meithrin credinwyr newydd, ymateb i 

(10)	Gwaith Gwrth-Gaethwasiaeth – Roedd eglwysi sy'n aelodau o Cytûn, gan 
weithio gydag amrywiaeth o bartneriaid, eisoes wedi meithrin cryn wybodaeth 
ac arbenigedd parthed cefnogi dioddefwyr masnachu mewn pobl cyn dechrau'r 
cyfnod clo ym mis Mawrth 2020. Yn ei chyfraniad hithau, mae Alison Ussery, 
wrth gyflwyno gwaith Cwmni Buddiannau Cymunedol Hafan o Oleuni, yn nodi'r 
camsyniad cyffredin mai gwladolion tramor sydd wedi cael eu smyglo i'r wlad 
yn anghyfreithlon yw'r dioddefwyr a ganfyddir yn y Deyrnas Unedig. Roedd 
mwy na chwarter y rhai a atgyfeiriwyd yn ddinasyddion Prydeinig. Byddai 
llawer wedi cael eu dal yn rhwyd ecsploetio gweithwyr. Wrth i'r cyfnod clo 
ddod i rym yn y Deyrnas Unedig, daeth llawer o bobl agored i niwed a phobl 
a gafodd eu hecsploetio yn fwy agored i niwed gyda phobl yn cael eu symud 
o un diwydiant i'r llall. Nodir bod y ‘drosedd a elwir yn “linellau cyffuriau” 
yn achos pryder difrifol iawn’ yng Nghymru. Dywedir  bod pobl ifanc yn cael 
eu paratoi a'u recriwtio gan gangiau i weithredu fel ‘mulod’ cyffuriau. Mae 
wedi bod yn destun pryder i'r rhai sy'n gweithio yn y maes trallodus hwn bod 
rhaglenni ymwybyddiaeth a oedd yn rhedeg mewn ysgolion wedi'u hoedi ac yr 
effeithiwyd hefyd ar wasanaethau allgymorth i oroeswyr sy'n byw yn y gymuned.

(11)	Yr Amgylchedd - Rhoes yr eglwysi bwyslais newydd ar Sul y Creu, gyda 
chynulleidfaoedd yn cael eu hannog i fod yn Eco-eglwysi sy'n meithrin Eco-
ryfelwyr. Alison Ussery sy'n sôn am y cyswllt rhwng newid yn yr hinsawdd a 
dioddefaint dynol. Mae Carol Wardman yn tynnu sylw at sut y  cafodd materion 
o'r fath eu trafod yn Fforwm Materion Byd-eang yr Eglwys yng Nghymru.

(12)	Ceiswyr Lloches ym Mhenalun – Mae cyfraniad Rob James yn yr Adroddiad 
hwn yn cofnodi'r ffyrdd y cydweithiodd eglwysi a chymunedau ffydd ar gryn frys 
i ffurfio caplaniaeth rhyng-grefyddol. Mae ei gofnod yntau ynghyd â'r erthyglau 
a'r llythyrau mae wedi'u cynnwys yn dangos sut y ceisiodd credinwyr ddiwallu 
anghenion dynol gwirioneddol mewn sefyllfa hynod heriol. Roedd cynorthwyo'r 
defnyddwyr gwasanaeth ym Mhenalun a'r bobl yn y cymunedau o'u cwmpas o 
dan gyfyngiadau COVID-19 yn her aruthrol. Ac eto, gyda llawer yn cydweithio, 
cyflawnwyd llawer yn nhermau cynnig gofal bugeiliol a darparwyd anrhegion 
Nadolig a gliniaduron llechen i'r ceiswyr lloches fel y gallent gyfathrebu'n 
ddiogel â'r caplaniaid a chydag eraill.

	 Cyflawnwyd y gwaith hwn drwy ddilyn patrwm gwaith partneriaeth 
gymdeithasol hynod effeithiol. Roedd adroddiadau am ddatblygiadau hefyd yn 
cael eu hanfod bob wythnos i Grŵp Gweithredol Amlasiantaeth Partneriaeth 
Ymfudo Strategol Cymru. Roedd y Grŵp yn cynnwys adborth cymunedol ffydd 
fel eitem sefydlog ar ei agenda. 

	 Cadwyd mewn cysylltiad â rhai o'r defnyddwyr gwasanaeth ar ôl cau Gwersyll 
Penalun fel safle lletya ceiswyr lloches. Mae cysylltiadau eglwysig â Christnogion 

rhai ardaloedd. Adroddir bod paratoi prydau bwyd ‘wedi meithrin ymdeimlad 
cryf o gydweithio’ ymhlith gwirfoddolwyr. Mae cyfraniadau hefyd yn sôn am 
ymgysylltu â'r digartref.

(8)	 Fforwm Cymunedau Ffydd Llywodraeth Cymru - Gweithredodd cymunedau 
ffydd gyda'i gilydd, yn enwedig drwy strwythurau cenedlaethol fel Fforwm 
Cymunedau Ffydd Llywodraeth Cymru a Chyngor Rhyng-ffydd Cymru, gan 
ddyfnhau cyfeillgarwch, parch at ei gilydd a chydweithrediad rhwng arweinwyr 
ffydd. Mae'r berthynas rhyngddynt wedi dyfnhau o ganlyniad. Mae'n werth nodi 
bod ymgysylltu'r cymunedau ffydd â swyddogion Llywodraeth Cymru wedi bod 
yn digwydd yn gyson ac wedi bod yn gynhyrchiol.

	 Gan weithio gyda'n gilydd ar fanylion technegol y cyfnodau clo, gwnaed 
defnydd llawn o Grŵp Gorchwyl a Gorffen a Grŵp Seremonïau  Llywodraeth 
Cymru. Cynhaliodd arweinwyr ffydd a swyddogion Llywodraeth Cymru 
drafodaethau â'i gilydd cyn cyflwyno'r rheolau Lefel Rhybudd Pedwar o 
gwmpas y Nadolig. Dylanwadodd y sgyrsiau hyn ar y penderfyniad i ganiatáu i 
addoldai fod ar agor dros y Nadolig pe baent yn dymuno hynny.

	 O ddechrau'r pandemig, bu cymunedau ffydd yn tynnu sylw at yr angen i 
barchu arferion a gofynion yn ymwneud ag angladdau a chladdedigaethau 
ac ynglŷn â golchi corff yr ymadawedig yn achos rhai crefyddau. Mewn 
rhai cymunedau gwledig, dibynnai mosgiau ar wasanaethau o'r tu allan i'w 
hardaloedd. Roedd nifer o heriau ond arweiniodd ‘cynorthwyo grwpiau 
Mwslimaidd, trefnwyr angladdau, awdurdodau lleol a Llywodraeth Cymru i 
gynllunio ar gyfer yr heriau hyn a'u rheoli... at broses weddol ystwyth ledled 
Cymru o ran claddedigaethau, gan ganiatáu i deuluoedd ganolbwyntio ar 
ymdrin â phwysau emosiynol y golled yn hytrach nag ar fiwrocratiaeth’.

(9)	 Petruster Brechu – O lwyfan Fforwm Cymunedau Ffydd Llywodraeth Cymru, 
dechreuodd yr aelodau gyfrannu’n helaeth tuag at geisio sicrhau bod credinwyr 
yn derbyn digon o wybodaeth ynghylch oblygiadau brechu rhag COVID-19. Bu 
hynny’n rhan o weithgaredd y cymunedau Cristnogol Wrdw a Hindi eu hiaith.

	 Trefnodd partneriaid o'r cymunedau Cristnogol, Mwslimaidd a Hindŵaidd 
yn arbennig weminarau uchel eu proffil. Gweithiodd Cytûn a Chynghrair 
Efengylaidd Cymru gyda Chyngor Caerdydd a Chyngor Bro Morgannwg. 
Cyhoeddodd cymunedau ffydd eraill yr hyn yr oedd diwinyddion a gwyddonwyr 
o'u cymunedau wedi'i ddweud ynghylch brechu. Roedd llawer o'r gwaith hwn 
wedi'i dargedu tuag at gymunedau duon, Asiaidd ac ethnig leiafrifol. Un grŵp a 
ddaeth i amlygrwydd o ganlyniad i'r ymateb hwn oedd Meddygon Mwslimaidd 
Cymru. Sylwasant fod pobl ddigartref yn defnyddio'r mosgiau a oedd wedi'u 
sefydlu fel canolfannau brechu.

Gwyddom y bydd y dyfodol yn cyflwyno heriau sylweddol i eglwysi a chymunedau 
ffydd. Gan  y byddant  yn parhau i fod yn ymatebwyr cyntaf mewn llawer o 
gymunedau ar gyfer darparu banciau bwyd a dillad a chymorth bugeiliol, bydd yn 
rhaid ystyried yn ofalus sut i sicrhau parhad y cymorth yn wyneb caledi ariannol 
posibl. Tynnodd Siân Rees o'r Cynghrair Efengylaidd sylw at y ffaith y gallai fod 
angen newidiadau sylweddol o ran y modd y sicrheir adnoddau digonol ar gyfer 
cymunedau ffydd mewn amgylchedd economaidd heriol.

Yn fugeiliol, bydd yn rhaid i eglwysi ymgodymu â'r heriau a fydd yn codi o du'r 
rhai sydd wedi mwynhau gwasanaethau a chyfarfodydd ar-lein – yn enwedig y 
rhai na allent efallai'n hawdd fynychu addoliad yn gorfforol ond sydd bellach wedi 
adfer eu cysylltiad â’r Eglwys yn ystod y pandemig. Ynghylch datblygu cynaliadwy, 
bydd gofynion o ran y modd y defnyddir adnoddau unwaith eto'n amlwg. Gall y 
dyddiau pan fo'r gymuned Gristnogol yng Nghymru yn mynnu bod ei harweinwyr yn 
teithio'n bell iawn ar gyfer cyfarfodydd llywodraethol, ar y cyfan, fod ar ben. Amser a 
ddengys a fydd y lefelau newydd o weithio mewn partneriaeth a welwyd drwy gydol 
y pandemig yn arwain at ystyried o'r newydd bosibiliadau eciwmeniaeth strwythurol 
– ynteu neu a fyddwn yn canolbwyntio ein hegni ar gydweithio mewn meysydd 
penodol?

wedi parhau.

(13)	Ceiswyr Lloches a Ffoaduriaid – Gobeithir y bydd yr astudiaeth achos a 
gynigir gan Alltudion ar Waith o gymorth i addysgu eglwysi ynghylch gofalu am 
geiswyr lloches a ffoaduriaid. Mae'r astudiaeth yn nodi'n eglur iawn yr heriau y 
bu i geiswyr lloches a ffoaduriaid eu hwynebu yn ystod cyfyngiadau COVID-19. 
Cyfeirir at anawsterau o ran data cyfathrebu, sicrhau dyfeisiau digidol ar 
gyfer plant ysgol, addysg, iechyd, lles, cyflenwadau bwyd a gofal bugeiliol. 
Mae astudiaeth achos Alltudion ar Waith yn cydnabod y gwaith a wnaed gan 
grwpiau o gymunedau ffydd ac yn nodi arwyddocâd cymorth ysbrydol.

Amser i Obeithio

Mae'r sgwrs hon wedi'i hanelu'n bennaf at eglwysi ac mae'n nodi'r gwersi a 
ddysgwyd gan y rhai sydd wedi cynnig eu hymatebion personol i wahanol 
sefyllfaoedd yn ystod y pandemig. Fe'u cynigir yma fel cofnod ar ddiwedd profiad 
penodol ac anodd.

Mae'r rhai a gyfrannodd at yr Adroddiad Sgwrs Genedlaethol hwn eisoes wedi 
dechrau edrych yn greadigol tua'r dyfodol. Mae Siân Rees yn sôn am  edrych 
ymlaen tuag at ‘osod cymdeithas ar sylfaen newydd’. Cyfeiriwyd at yr heriau sydd 
o'n blaenau o ran ‘sefydlu rhythmau byw newydd’. Mae Carol Wardman yn sôn 
am yr angen i ailfeddwl yn sylfaenol am y ffordd rydym yn gweithredu yn y byd. 
Gall meddwl am wneud hynny fod yn heriol ond mae cyfranwyr fel Nia Morris yn 
ysgrifennu'n llawn gobaith am adnewyddu gweinidogaeth. Mae cyfranwyr eraill wedi 
ysgrifennu mewn modd tebyg.

Pwysleisia Abdul-Azim Ahmed bwysigrwydd meithrin cynghreiriau er mwyn ailgodi'n 
gryfach, gan bwysleisio y dylem wneud hynny'n ‘mewn ffordd sy'n fwy cyfiawn, yn 
fwy teg ac yn fwy trugarog’. Mae Alison Ussery a Sarah Allan, wrth ystyried sut mae 
eglwysi i gynorthwyo ceiswyr lloches, ffoaduriaid a dioddefwyr caethwasiaeth fodern 
yn pwysleisio'r angen i fod â'r wybodaeth ddiweddaraf. Nod Cwmni Buddiannau 
Cymunedol Hafan o Oleuni yw codi ymwybyddiaeth o faterion caethwasiaeth fodern 
ar lawr gwlad mewn cymunedau lleol. Gallai mwy o wybodaeth wneud gwahaniaeth 
sylweddol. 

Noda Alison Ussery fod angen i gymunedau ffydd ymgysylltu â’r sefydliadau sy'n 
gofalu am oroeswyr caethwasiaeth fodern a masnachu mewn pobl. Byddai unigolion 
sydd mewn tai diogel a llety cymunedol wrth eu bodd yn cael y cyfle i fynychu 
eglwys ond efallai y byddai arnynt ormod o ofn mynd ar eu pennau eu hunain. 
Byddai gwahodd pobl am bryd o fwyd sy'n cynnig arlwy o'u mamwlad yn arwyddo'n 
gryf bod croeso iddynt.

Astudiaeth Achos

Ceiswyr Lloches yng Nghymru

Ymchwil gan Sarah Allen
Alltudion ar Waith

"Ystyried profiadau ac anghenion cymorth Ceiswyr Lloches a Ffoaduriaid yn ystod 
pandemig COVID-19, a'r ffyrdd mae cymunedau ffydd wedi cynorthwyo gyda'r 
rheini, gyda golwg ar argymell sut y gall eglwysi gynnig gwell cymorth yn y dyfodol."

 
Cyflwyniad
Mae pandemig COVID-19 wedi 
effeithio'n fawr ar fywydau llawer o bobl 
ledled Cymru. Ers mis Mawrth 2020, mae 
coronafeirws a'r gyfres o gyfyngiadau 
symud cenedlaethol a roddwyd ar waith 
i arafu ei ledaeniad, wedi llywio'r heriau 
sy'n ein hwynebu fel cymdeithas. Yn 
yr adroddiad hwn, byddwn yn edrych 
ar y materion mae ceiswyr lloches 
yn benodol wedi'u hwynebu'n drwy  
gydol pandemig COVID-19. Byddwn 
yn archwilio effeithiau'r feirws ar 
iechyd meddwl ceiswyr lloches, ar eu sefyllfaoedd byw ac ar argaeledd addysg, 
bwyd a chyflenwadau eraill, cyfleusterau di-wifr, dyfeisiau digidol, gwybodaeth 
a gwasanaethau iddynt. Byddwn yn mynd ymlaen i ystyried rhai o'r mathau o 
gymorth y bu i grwpiau'n gweithredu ar sail ffydd ledled Cymru eu cynnig i gefnogi 
ceiswyr lloches a ffoaduriaid gyda'r materion hyn. 

Er nad yw'n rhestr gynhwysfawr o bell ffordd o'r ymdrechion a ddigwyddodd ledled 
Cymru, mae'r mentrau y byddwn yn eu hystyried yn cynnwys prosiectau data a 
dyfeisiau, banciau bwyd, gwirfoddolwyr yn dosbarthu angenrheidiau, digwyddiadau 
ar-lein a phrosiectau cyfeillio. Yn dilyn hynny, byddwn yn archwilio'n benodol y ffyrdd 
mae ceiswyr lloches a ffoaduriaid sy'n gredinwyr wedi derbyn cefnogaeth ysbrydol 
gan eu cymunedau crefyddol drwy gydol y pandemig. Er mwyn llunio'r adroddiad 
hwn, rydym wedi siarad â cheiswyr lloches a ffoaduriaid ynghyd â gweithwyr 
proffesiynol yn y trydydd sector, a rannodd eu profiadau personol o'r materion 
hyn. Rydym hefyd wedi defnyddio llawer o ddyfyniadau uniongyrchol o drafodion 
Fforwm Eiriolaeth Ffoaduriaid a Cheiswyr Lloches Alltudion ar Waith, sy'n cyfarfod 

Mae papur Rob James ynghylch Gwersyll Penalun yn adrodd hanes yr hyn a 
ddigwyddodd yno a'r modd y bu i'r gymuned Gristnogol ynghyd ag eraill geisio 
diwallu anghenion dynol. Cyflawnwyd llawer o'r hyn a wnaed ym Mhenalun ar 
sail lefelau uchel o ymddiriedaeth rhwng arweinwyr eglwysig a phartneriaid a fu'n 
gweithio ochr yn ochr â hwy. Gwnaed defnydd llawn o strwythurau a chysylltiadau 
hirsefydlog a oedd wedi'u hadeiladu o fewn proses ddemocrataidd Cymru a chyda'r 
Swyddfa Gartref. Roedd cysylltiadau newydd a ddatblygodd drwy bartneriaethau 
lleol hefyd yn galluogi cynnig lefel o ofal a wnaeth wahaniaeth gwirioneddol. Mae 
Carol Wardman yn nodi sut y bu i bartneriaethau a oedd yn bodoli cyn y cyfnod clo 
dyfu a datblygu.

Ac eto, bu'n rhaid i gredinwyr, fel y noda Rob James, ymgodymu â'u hargyhoeddiad 
bod yn rhaid cwestiynu a herio'r penderfyniad i osod y dynion ym Mhenalun wrth 
geisio gweithredu'n unol â’r gorchymyn Ysgrythurol i garu ein cymydog fel ni ein 
hunain. Mae'n debyg i sefydliadau eraill yn y trydydd sector orfod wynebu'r un 
benbleth foesol. Penderfynodd arweinwyr mewn cymunedau ffydd na allent droi 
gosod ceiswyr lloches mewn gwersyll milwrol yn weithred dderbyniol, ond y gallent 
geisio gwneud bywyd yn well iddynt. Awgryma'r dystiolaeth iddynt lwyddo, yn 
rhannol, i wneud hynny.

Gobeithir yn fawr y bydd eglwysi a chymunedau ffydd eraill yn defnyddio eu 
rhwydweithiau a'u strwythurau ffurfiol i ystyried ymhellach gynnwys y Sgwrs 
Genedlaethol hon gyda'r nod o hybu trafodaeth bellach ynghylch y profiadau a'r 
syniadau a gyflwynir yn yr Adroddiad hwn.

Addysg

“O ran y COVID hwn, daeth popeth yn anodd iawn... oherwydd nid eich iaith 
frodorol chi yw hi ac mae'n rhaid i chi addasu i'r system newydd... Nid pawb sy'n 
gallu dysgu ar eu pen eu hunain, yn enwedig ar-lein.”4

Mae pandemig COVID-19 a'r cyfyngiadau symud dilynol wedi cael effaith 
bellgyrhaeddol ar fynediad i addysg ar gyfer ceiswyr lloches. Un her allweddol i 
geiswyr lloches o ran gallu parhau â'u dysgu, fu bod y rhan fwyaf o sefydliadau 
addysgol wedi symud o ddysgu yn yr ystafell ddosbarth i addysgu o bell drwy 
blatfformau ar-lein megis Zoom a Teams. Fel y trafodwyd yn yr adran ddiwethaf, 
mae llawer o geiswyr lloches yn wynebu allgáu digidol. Mae'r newid i ddysgu ar-lein 
wedi effeithio ar addysg ceiswyr lloches ar bob lefel, o blant oedran ysgol i oedolion 
sy'n astudio Saesneg ar gyfer Siaradwyr Ieithoedd Eraill ac yn dilyn cyrsiau coleg. 
Nododd un fenyw sy'n ceisio lloches hyn mewn fforwm eiriolaeth, gan nodi: ‘un o'r 
prif heriau oedd nad oedd yr offer gennym, a'm bod heb gyswllt di-wifr i 'ngalluogi 
i a'm tri phlentyn i wneud unrhyw waith, oherwydd rwyf innau yn y coleg hefyd.’5 
Roedd diffyg cyswllt di-wifr a dyfeisiau cyfatebol yn effeithio'n uniongyrchol ar allu'r 
teulu cyfan i gael mynediad at addysg. Rhannodd un arall yn y fforwm ei drafferthion 
parthed mynychu dosbarthiadau, gan nodi ‘does gan y rhan fwyaf o bobl ddim 
mynediad at offer, megis gliniadur a chyswllt rhyngrwyd... does gennych chi ddim y 
cyswllt di-wifr i fynychu'r dosbarth ar-lein drwy fideo. Os ydych chi'n siarad am bum 
punt, byddwch wedi mynd drwyddo o fewn hanner awr.’6 Gyda chymorth ar gyfer 
ceiswyr lloches yn £39.63 yr wythnos, mae costau data wedi gwneud manteisio ar 
addysg ar-lein yn frwydr i lawer. 

Mae cyfnodau clo wedi gwneud cael mynediad at Saesneg ar gyfer Siaradwyr 
Ieithoedd Eraill (ESOL) yn anodd i geiswyr lloches. Mae'r cyrsiau hynny'n ffordd 
hollbwysig i lawer o geiswyr lloches ddysgu ac ymarfer eu sgiliau Saesneg. 
Ysgrifennodd Llywodraeth Cymru yn ei Pholisi Saesneg ar gyfer Siaradwyr Ieithoedd 
Eraill fod y ddarpariaeth ‘yn hanfodol er mwyn integreiddio ac mae'n galluogi'r 
dysgwyr i weithredu'n annibynnol, ac i symud ymlaen i fanteisio ar gyfleoedd dysgu 
pellach neu waith; ac mae'n hybu mwy o gydlyniant cymunedol.’7 Mae gwersi ar-
lein yn gosod heriau unigryw ar gyfer rhai and ydynt yn siaradwyr Saesneg brodorol. 
Rhannodd un ceisiwr lloches yn fforwm Alltudion ar Waith ar addysg fod y ffaith 
nad oedd yn gyfarwydd â'r Saesneg wedi golygu ei fod yn cael trafferth deall yr 
hyn a oedd yn cael ei ddweud drwy'r cyfrifiadur. Mynegodd hefyd ei bod wedi 
mynd yn llawer anoddach canolbwyntio wrth ddysgu Saesneg ar-lein o'i gymharu 
ag amgylchedd ystafell ddosbarth. Mae cyfyngiadau symud COVID-19 wedi ei 
gwneud yn anodd darparu gwersi Saesneg ar gyfer Siaradwyr Ieithoedd Eraill o 
safon i geiswyr lloches, sy'n bwynt allweddol gan fod i'r gwersi hynny swyddogaeth 

4	  Anhysbys, (Hydref 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
5	  Anhysbys, (Mai 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
6	  Anhysbys, (Hydref 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
7	  Llywodraeth Cymru (2019), Polisi Saesneg ar gyfer Siaradwyr Ieithoedd Eraill (ESOL) yng Nghymru

bob mis i roi llais i geiswyr lloches a ffoaduriaid ynghylch y materion sy'n bwysig 
iddynt. Drwy ofyn beth yw'r materion o bwys, a beth sydd eisoes yn cael ei wneud i 
gynorthwyo trafferthion, bwriadwn gynnig gwybodaeth a syniadau ynghylch ffyrdd y 
gallai unigolion a grwpiau ffydd gynnig cymorth i geiswyr lloches a ffoaduriaid yn eu 
cymunedau eu hunain. 

Beth yw’r Materion o Bwys? 

Cyfleusterau Di-wifr a Dyfeisiadau Electronig

‘Mae'n rhaid sicrhau cyswllt rhyngrwyd neu ddi-wifr â llety Clearsprings. Mae fel 
angen sylfaenol bellach oherwydd bod angen cyswllt di-wifr ar bawb, i wneud 
popeth yn eu bywydau.’ 1 

Un her fawr y mae ffoaduriaid a cheiswyr lloches wedi ei hwynebu ers dechrau 
pandemig COVID-19 fu sut i sicrhau mynediad at wasanaethau di-wifr a dyfeisiau 
electronig. Ers mis Mawrth 2020, mae cyfnodau clo cenedlaethol wedi golygu y bu 
raid i unigolion aros gartref a chadw pellter cymdeithasol er mwyn leihau lledaeniad 
y feirws. Canlyniad hyn fu i’r rhan fwyaf o ryngweithio cymdeithasol, diwylliannol a 
busnes bodau dynol symud i blatfformau ar-lein. Canfu un arolwg gan fanc Lloyds 
fod 80% o'r ymatebwyr yn cytuno bod technoleg wedi bod o fudd hanfodol iddynt 
yn ystod y pandemig.2 Yn ystod y cyfnodau clo, pan nad oedd dewisiadau amgen 
ar gael mwyach, bu'r rhyngrwyd yn ffordd allweddol i unigolion gyfranogi mewn 
bywyd economaidd, addysgol, cymdeithasol a diwylliannol. Mae ceiswyr lloches yn 
wynebu allgáu digidol, gan fod lefelau isel o gymorth yn aml yn ei gwneud yn anodd 
iddynt sicrhau mynediad at ddata neu ddyfeisiau. Yn Fforwm Eiriolaeth Ceiswyr 
Lloches a Ffoaduriaid Cymru eglurodd un ceisiwr lloches ei fod yn teimlo mai'r 
‘peth anoddaf i geiswyr lloches ar hyn o bryd yw'r lefel cymorth lloches a gânt gan 
y Swyddfa Gartref... Os ydych am ffonio rhywun, os ydych am fynychu cyfarfodydd 
fel hyn, mae angen i chi dalu am ddata ac mae angen i chi dalu rhywbeth fel £35 
y mis.’3 Ar ddechrau'r cyfnod clo cyntaf, roedd y rhan fwyaf o geiswyr lloches yn 
derbyn £37.75 yr wythnos, a godwyd erbyn mis Mehefin o 26c y dydd i £39.63 yr 
wythnos. Mae'n bwysig nodi nad oes gan geiswyr lloches ychwaith hawl i weithio 
i ennill arian uwchlaw eu lwfans cymorth i geiswyr lloches. Amlygwyd yr heriau y 
mae ceiswyr lloches wedi'u hwynebu wrth geisio cael mynediad at gyfleusterau 
di-wifr ac at ddyfeisiau electronig dro ar ôl tro gan geiswyr lloches ac elusennau'n 
cynnig cymorth ar eu cyfer ers dechrau pandemig COVID-19. Mae sicrhau cyswllt 
rhyngrwyd a’r defnydd o ddyfeisiau yn hanfodol ar gyfer cynnal cyswllt cymdeithasol, 
parhau ag addysg a chael gafael ar wybodaeth a gwasanaethau. Mae effeithiau 
methu â chysylltu â’r rhyngrwyd yn ystod y pandemig yn ddifrifol, a byddwn yn 
parhau i ystyried y rheini drwy gydol yr adroddiad hwn.

1	  Anhysbys, (Awst 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
2	  Baker, C. et al., (2020), Senedd y Deyrnas Unedig, COVID-19 and the digital divide.
3	  Anhysbys, (May 2020), Fforwm Eiriolaeth Ffoaduriaid a Cheiswyr Lloches Alltudion ar Waith.

broblemau iechyd meddwl. Yr her fu'r ffaith ein bod wedi'n cyfyngu mewn fflat llawr 
cyntaf... nid yw ei hiechyd meddwl wedi bod yn dda - oherwydd mae'n lle bach, 
does dim gardd i fynd allan iddi.’13 

Ar ben yr effeithiau andwyol hynny ar iechyd meddwl, mae hi wedi bod yn anoddach 
cael mynediad at gymorth iechyd meddwl. Dywedodd pum unigolyn yn Fforwm 
Eiriolaeth Alltudion ar Waith ym mis Ionawr 2021 eu bod wedi cael trafferth cael 
gafael ar wasanaethau iechyd meddwl yn ystod y cyfnodau clo, gydag un unigolyn 
yn dweud iddo gael cynnig dau apwyntiad ers ceisio cymorth iechyd meddwl 
gan y GIG a'i fod yn parhau i aros i gael ei weld.14 Roedd yn amlwg o'r hyn a 
ddywedwyd yn y fforwm hwn ynghylch gofal iechyd bod llawer yn rhannu'r teimlad 
i iechyd meddwl fod yn her ddifrifol i geiswyr lloches yn ystod y pandemig. Yng 
ngeiriau un aelod ‘Fi yw'r trydydd person yma yn y grŵp i ddod i siarad am faterion 
iechyd meddwl heddiw a dweud fy mod yn cael trafferth cael cymorth... Rwy'n 
teimlo bod hyn yn argyfwng. Rwy'n gweld y dylid mynd i'r afael â'r pethau hyn fel 
blaenoriaeth.’15  

 
Mynediad at Wybodaeth a Gwasanaethau

‘Mae gennym bobl o bob mathau o lefydd, yn siarad pob mathau o ieithoedd. Felly 
ble fydden nhw'n mynd os nad ydyn nhw'n deall yr iaith yn y llyfryn, neu os ydyn 
nhw eisiau gwybodaeth benodol?’16

Un broblem mae llawer o geiswyr lloches wedi'i hwynebu drwy gydol cyfyngiadau 
symud COVID-19 oedd anawsterau o ran cael gafael ar wybodaeth gywir, gyfredol 
ac wedi’i chyfieithu. Mae pandemig COVID-19 wedi ei gwneud yn hanfodol i 
unigolion allu cael gafael ar wybodaeth ynghylch materion iechyd, megis rheolau 
ynghylch cadw pellter cymdeithasol, diweddariadau i'r cyfyngiadau symud a 
chanllawiau ar atal trosglwyddo'r feirws. Roedd atal llawer o wasanaethau wyneb 
yn wyneb megis ysgolion, banciau bwyd ac elusennau hefyd yn golygu bod 
angen i wybodaeth fod ar gael ynghylch y newidiadau yn y ffyrdd o gysylltu â'r 
gwasanaethau hynny. Teimlai un aelod o'r fforwm fod yr wybodaeth am wasanaethau 
lleol yr oedd wedi'i chael drwy ddrws ei llety lloches i gyd wedi bod yn ‘rhy 
gyffredinol’, a theimlai fod ‘yn sicr bod diffyg gwybodaeth ar gael i'r rhai nad ydynt 
yn siarad Saesneg’.17 Mae diffyg mynediad at wybodaeth un ai drwy ddulliau digidol 
neu drwy ddosbarthiad taflenni yn amharu ar allu ceiswyr lloches i ddefnyddio 
gwasanaethau neu gymryd y camau priodol i warchod eu hiechyd. Yn ogystal, fel y 
noda A. Ray et al. yn y Cyfnodolyn Meddygol Prydeinig, ‘mae dibynnu ar wybodaeth 
ar lafar yn golygu y gall rhai dderbyn gwybodaeth anghywir a allai eu gwneud yn 

13	  Marshal, L. et al. (2020), Y Sefydliad Iechyd, Emerging evidence on COVID-19’s impact on mental health and health 
inequalities.
14	  Allen, S. (2020), Cofnodion Fforwm Eiriolaeth Ffoaduriaid a Cheiswyr Lloches Cymru: Ionawr, Pwynt 22.
15	  Anhysbys, (Ionawr 2020 Fforwm Eiriolaeth Ffoaduriaid a Cheiswyr Lloches Alltudion ar Waith.
16	  Anhysbys, (Mehefin 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
17	  Ibid. 

hanfodol o safbwynt integreiddio ceiswyr lloches i'r Deyrnas Unedig. 

Ym mis Ebrill 2020, addawodd Llywodraeth Cymru dair miliwn o bunnoedd i alluogi 
awdurdodau lleol i ddarparu cysylltiad rhyngrwyd ac offer perthnasol i blant ysgol 
sydd wedi'u hallgáu'n ddigidol.8 Roedd hynny'n golygu bod llawer o blant a oedd 
yn ceisio lloches yn gallu cysylltu â'u dosbarthiadau ysgol. Serch hynny, roedd 
heriau eraill yn parhau o ran addysgu plant oedran ysgol, gan gynnwys rhwystrau 
ieithyddol, lefelau isel o lythrennedd digidol, a bod mwy o gyfrifoldeb ar rieni i 
gyfrannu tuag at addysgu eu plant. Yn Fforwm Eiriolaeth Alltudion ar Waith ym 
mis Hydref, nododd mam a oedd yn ceisio lloches, er iddi fod yn athrawes yn ei 
mamwlad a bod ganddi lefel dda o Saesneg, ei bod eto'n cael trafferth cynorthwyo 
ei phlant i ddysgu o gartref. Meddai, ‘Fe wnes innau gymhwyso fel athrawes... 
Beth am y rhieni eraill? Beth am y teuluoedd eraill?’9 Nododd fod llawer o geiswyr 
lloches yn wynebu'r her o geisio deall system ysgolion y DU ynghyd ag ymdrin â 
deunyddiau addysgu a gwaith sy'n cael eu cyflwyno mewn ail iaith. Nododd hefyd 
fod llawer o rieni sy'n ceisio lloches yn cael llai o gyfleoedd i ymarfer eu Saesneg yn 
ystod y cyfnodau clo, a bod hynny wedi effeithio ar eu gallu i gynorthwyo eu plant 
gyda gwaith ysgol.  

 
Iechyd Meddwl
‘Mae pawb yn mynd drwy gyfnod anodd yn feddyliol gyda COVID, ond mae ceiswyr 
lloches a ffoaduriaid mewn sefyllfa lawer mwy bregus.’10

Mae COVID-19 wedi creu sgîl-effeithiau enfawr ledled cymdeithas o ran iechyd 
meddwl. Canfu adroddiad gan Mind fod ‘mwy na hanner o oedolion (60%) a thros 
ddwy ran o dair o bobl ifanc (68%) wedi dweud bod eu hiechyd meddwl wedi 
gwaethygu yn ystod y cyfnodau clo.’11 Er bod y cyfyngiadau symud wedi effeithio'n 
andwyol ar lawer o grwpiau o ran iechyd meddwl, teimlwyd yr effeithiau hynny'n 
arbennig o gryf ymhlith pobl sy'n ceisio lloches. Mae'r Sefydliad Iechyd yn cytuno 
bod ‘cysylltiad cryf rhwng iechyd meddwl gwael ac amgylchiadau cymdeithasol 
ac economaidd, gan gynnwys byw mewn tlodi, gwaith o ansawdd isel, diweithdra 
a phroblemau llety.’12 Mae ynysigrwydd cymdeithasol wedi effeithio'n andwyol ar 
iechyd meddwl yn ystod y pandemig. Mae hynny wedi cael effaith waeth fyth ar 
geiswyr lloches, oherwydd yr heriau o ran cyswllt â’r rhyngrwyd ac argaeledd offer 
priodol er mwyn gallu cysylltu â theulu ac anwyliaid. Yn yr un modd, mae allgáu 
digidol wedi ei gwneud yn anodd cadw mewn cysylltiad â’r grwpiau cymunedol, y 
cyfleoedd gwirfoddoli a'r addysg yr arferai llawer o geiswyr lloches gadw'n brysur 
gyda hwy cyn y pandemig. Yn ogystal, mae llawer wedi gweld eu sefyllfa llety'n 
gwaethygu'r anawsterau hynny. Dywedodd un aelod o'r fforwm: ‘Mae gan fy merch 
8	  Llywodraeth Cymru (2020), £3m o gyllid ychwanegol i gefnogi dysgwyr sydd wedi'u 'hallgáu o'r byd digidol'
9	  Allen, S. (2020), Cofnodion Fforwm Eiriolaeth Ffoaduriaid a Cheiswyr Lloches yng Nghymru: Hydref, Pwynt 7
10	  Anhysbys, (Ionawr 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
11	  Mind (2020), The mental health emergency: How has the coronavirus pandemic impacted our mental health?
12	  https://www.health.org.uk/news-and-comment/blogs/emerging-evidence-on-covid-19s-impact-on-mental-health-
and-health.



Adroddiad Sgwrs Genedlaethol – Cytûn: Eglwysi Ynghyd yng Nghymru Adroddiad Sgwrs Genedlaethol – Cytûn: Eglwysi Ynghyd yng Nghymru

- 20 - - 21 -

prisiau uwch, eitemau newydd, megis cyfarpar diogelu personol, yn dod yn hanfodol 
ac anawsterau i rai o ran gallu cyrraedd y siopau. Canfu ymchwil gan Sefydliad 
Nuffield fod prisiau nwyddau groser wedi codi 2.4% ar ddechrau'r cyfnod clo.23 
Mynegodd nifer o geiswyr lloches yn ystod Fforwm Eiriolaeth mis Mai fod cynnydd 
mewn prisiau bwyd wedi golygu ei bod hi'n anodd iddynt allu fforddio'r pethau 
sylfaenol. Nododd un fod llawer o geiswyr lloches a ffoaduriaid yn siopa mewn 
siopau cornel neu siopau bwyd rhyngwladol, a oedd, o'i brofiad yntau, wedi amlygu 
mwy o gynnydd mewn prisiau nag archfarchnadoedd cadwyn mwy.24 Yn ogystal, 
mae eitemau sydd bellach yn cael eu hystyried yn hanfodion wedi ychwanegu 
straen ychwanegol at gyllideb oedd eisoes yn dyn. Mae'r pethau ychwanegol hyn 
yn cynnwys eitemau megis hylif diheintio dwylo, masgiau wyneb, data a dyfeisiau, a 
chyflenwadau ysgol ac eitemau ar gyfer gweithgareddau cartref i blant. I lawer, mae 
cyfuniad o brisiau uwch ac eitemau ychwanegol i'w hychwanegu at eu cyllideb, oedd 
eisoes yn gyfyngedig, wedi creu penbleth o ddewisiadau, lle mae unigolion yn cael 
eu gorfodi i ddewis rhwng nifer o eitemau allweddol. Fel y dywedodd un aelod yn y 
Fforwm ‘Mae bwyd yn fywyd, mae glanweithydd yn fywyd, pa un ydych chi'n mynd 
amdano?’25 Mae canllawiau'r Llywodraeth yn awgrymu y dylai darparwyr llety sicrhau 
bod gan bob preswylydd fynediad at hylif diheintio dwylo a gorchuddion wyneb; 
fodd bynnag, pan ofynnwyd i aelodau'r Fforwm, ni ddywedodd yr un ohonynt fod 
hynny'n wedi bod yn wir amdanynt hwythau.26 27 Er i lwfansau Credyd Cynhwysol 
gael eu codi £20 yr wythnos i liniaru effeithiau ariannol y pandemig, codwyd cymorth 
lloches ond £1.85 yr wythnos.28 Mae llawer wedi gweld bod hyn yn annigonol 
i ganiatáu i unigolion ddiwallu anghenion byw hanfodol yn ystod y pandemig. 
Dywedodd un aelod o'r Fforwm ‘Mae'n eithaf diraddiol; oni fyddai'n well bod wedi 
ei adael fel yr oedd yn hytrach na'n sarhau drwy ei godi o 26 ceiniog?’29

Yn ogystal â thrafferthion ariannol o ran sicrhau bwyd a chyflenwadau eraill, mae 
llawer o geiswyr lloches hefyd wedi cael problemau ymarferol eraill o ran cael gafael 
ar y rheini yn ystod y cyfnodau clo. Fel y soniwyd yn yr adran flaenorol, nid yw'r 
Cerdyn Aspen y gosodir cymhorthdal lloches arno yn gweithio'n ddigyffwrdd. Ni ellir 
ei ddefnyddio ar gyfer trafodion ar-lein, ac yn ychwanegol at hynny ni all y rhai sydd 
ar Gymhorthdal Lloches Adran 4 dynnu arian parod o'r cerdyn ychwaith. Mae hyn 
yn creu nifer o anawsterau, oherwydd heb gyfrif banc, ni all ceiswyr lloches archebu 
bwyd ar-lein. Nid yw'r rhai ar Adran 4 yn gallu tynnu arian parod allan, felly maent 
wedi'u cyfyngu i beiriannau sy’n gweithio gyda rhif PIN. Fel yr eglurodd un aelod 
o'r Fforwm Eiriolaeth, ‘mae'n rhaid i'r rhai sydd ar gymhorthdal Adran Pedwar fynd 
i'r siop eu hunain, gan golli'r cyfle i ddefnyddio gwirfoddolwr i siopa ar eu cyfer os 
bydd raid iddynt ynysu.’30 Mae hyn oll felly wedi creu heriau i lawer sy'n dibynnu ar 

23	  Nuffield Foundation (2020), Grocery prices rose by 2.4% in the first month of lockdown.
24	  Anhysbys, (Mai 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
25	  Ibid.
26	  Public Health England (2020), COVID-19: guidance for providers of accommodation for asylum seekers.
27	  Anhysbys, (Mehefin 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
28	  Freedom From Torture (2020), Joint-letter on increasing asylum support rates in response to the COVID-19 crisis 
29	  Anhysbys, (Mehefin 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
30	  Anhysbys, (Mai 2020), Fforwm Eiriolaeth Ffoaduriaid a Cheiswyr Lloches Alltudion ar Waith.

fwy agored i niwed a/neu beryglu eu hiechyd.’18 Pan ofynnwyd i un aelod o'r fforwm 
a oedd yn teimlo bod gwybodaeth iechyd am ynysu a chadw pellter cymdeithasol 
a oedd yn hygyrch ac wedi ei chyfieithu, atebodd, ‘yn fy achos i y gwir yw nad oes 
dim’.19 

O ran cael gafael ar wasanaethau a chymorth yn ystod COVID-19, nid diffyg 
gwybodaeth fu'r unig rwystr i geiswyr lloches a ffoaduriaid. Mae newid yn y dulliau 
o ddarparu gwasanaethau wedi creu rhwystrau pellach i geiswyr lloches. Fel y 
soniwyd eisoes, mae diffyg dyfeisiau a data wedi ychwanegu at y broblem pan 
mae gwasanaethau wedi symud ar-lein. Yn ogystal, mae cyfathrebu dros y ffôn ac 
ar-lein yn aml yn anaddas ar gyfer pobl y mae eu Saesneg o radd isel neu heb eu 
teilwra ar eu cyfer. Dywedodd un aelod o'r fforwm, wrth sôn am geisio defnyddio 
gwasanaethau cymorth dros y ffôn: ‘Mae llawer o bobl, dydyn nhw ddim yn siarad 
Saesneg, felly dydyn nhw ddim yn gallu esbonio'r problemau nawr bod cyfleusterau 
ar gau. Gwelais lawer o bobl oedd â'r broblem hon. Allan nhw ddim delio â'u 
problemau. Efallai y gall rhai pobl ond all y mwyafrif ddim.’20

Ffordd ychwanegol y mae mynediad llawer o geiswyr lloches at wasanaethau wedi 
newid yn ystod y pandemig yw bod llawer o fusnesau wedi peidio ag ymdrin ag 
arian parod. Cafodd dulliau digyffwrdd eu hannog er mwyn lleihau lledaeniad y 
feirws. Nid yw'r Cerdyn Aspen y mae ceiswyr lloches yn derbyn eu cymorth lloches 
arno'n ddigyffwrdd. Canlyniad hynny fu nad yw llawer o geiswyr lloches wedi gallu 
defnyddio gwasanaethau lle mae taliadau digyffwrdd wedi dod yn unig ddewis. 
Nododd un aelod fod ‘dweud dim arian parod yn ffordd dda o atal feirws rhag 
lledaenu yn y gymuned. Ond beth am y rhai na allan nhw gael cyfrif banc? Beth 
am y rhai na allan nhw ddefnyddio eu Cerdyn Aspen ar-lein, neu i brynu tocyn?’21 
Gwelwyd hyn yn Abertawe, lle nododd aelodau'r fforwm fod gyrwyr bysiau yn 
gwrthod taliadau arian parod yn nyddiau cynnar y pandemig. Er i'r mater hwn gael 
ei ddatrys yn achos bysiau Abertawe, mae hyn wedi parhau i fod yn broblem o 
safbwynt gallu ceiswyr lloches i ddefnyddio gwasanaethau eraill, megis archebu 
bwyd neu siopa fel arall ar-lein. 

 
Sicrhau Bwyd a Chyflenwadau Eraill

‘Mae'r prisiau newydd godi'n wallgof. Mae'n rhaid i chi benderfynu naill ai prynu 
bwyd, neu brynu hylif diheintio... mae bwyd yn fywyd, mae glanweithydd yn fywyd, 
pa un ydych chi'n mynd amdano?’  22

Effeithiwyd yn andwyol ar allu llawer o geiswyr lloches i gael bwyd a chyflenwadau 
hanfodol ers dechrau pandemig COVID-19. Bu hynny am sawl rheswm, gan gynnwys 
18	  Ray, A. et al. (2020), The BMJ Opinion, Offline and left behind: how digital exclusion has impacted health during the 
covid-19 pandemic.
19	  Anhysbys, (Mehefin 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
20	  Anhysbys, (Mai 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
21	  Anhysbys, (Awst 2020), Fforwm Eiriolaeth Ffoaduriaid a Cheiswyr Lloches Alltudion ar Waith.
22	  Anhysbys, (May 2020), Fforwm Eiriolaeth Ffoaduriaid a Cheiswyr Lloches Alltudion ar Waith.

Prosiectau data a dyfeisiau

Fel y nodwyd yn gynharach yn yr adroddiad hwn, mae allgáu digidol wedi bod yn 
fater o bwys i geiswyr lloches drwy gydol y cyfnodau clo. Mae diffyg mynediad at 
ddyfeisiau a data wedi effeithio ar allu unigolion i gael mynediad at wasanaethau 
cymorth, gwybodaeth ac addysg ac wedi'u rhwystro rhag mynychu digwyddiadau 
cymdeithasol i warchod eu hiechyd meddwl. Camodd llawer o elusennau ledled 
Cymru i'r bwlch i fynd i'r afael â'r mater hwn ac i gynorthwyo ceiswyr lloches a 
ffoaduriaid i liniaru eu hallgáu digidol. Dau brosiect a sefydlwyd i ymdrin â'r materion 
hyn y mae grwpiau'n seiliedig ar ffydd wedi cymryd rhan ynddynt yw Prosiect Digidol 
a Data Alltudion ar Waith, a phrosiect dyfeisiau'r Gap Centre yng Nghasnewydd. 
Rhoddodd Prosiect Digidol a Data Alltudion ar Waith ffôn neu liniadur llechen 
newydd i geiswyr lloches a ffoaduriaid os nad oedd ganddynt un. Yn ogystal, 
roeddent yn darparu data i'r rhai roedd angen hynny arnynt. Dechreuodd y prosiect 
gyda rhodd fawr gan Eglwys yn Uno Dewi Sant, a ddarparodd ddeuddeg ffôn, saith 
pecyn data a thri phecyn o ategolion.33 Ers hynny, darparodd rhoddion pellach gan 
grwpiau ac unigolion eraill 164 o ffonau clyfar, 284 o lechi a 302 o becynnau data i 
ffoaduriaid a cheiswyr lloches ledled Cymru.34 Dywedodd un fenyw a ddefnyddiodd 
y prosiect hwn: ‘Cefais y ffôn symudol ddydd Sadwrn. Dwi mor ddiolchgar. Nawr 
dwi'n ôl ar-lein. Diolch yn fawr am eich help. Dwi mor ddiolchgar. Plîs dywedwch 
diolch yn fawr iawn.’35 Mae'r Gap Centre yng Nghasnewydd yn cefnogi ffoaduriaid 
a cheiswyr lloches. Sefydlwyd y Ganolfan gan Eglwys Bethel ac mae cyswllt cryf â'r 
eglwys yn parhau. Cyfrannodd y Ganolfan drwy brynu dyfeisiau di-wifr i'w rhannu â 
chymuned y ffoaduriaid a cheiswyr lloches yng Nghasnewydd a hefyd drwy ddarparu 
setiau teledu a llyfrgell DVDs. 

Ym mis Mawrth 2021, ariannodd Llywodraeth Cymru gyswllt di-wifr am chwe mis 
mewn llety lloches ledled Cymru. Fodd bynnag, ni fydd rhai'n gallu cael gafael ar 
ddyfais addas beth bynnag, a chan mai mesur dros dro ydyw, ymhen chwe mis bydd 
y broblem o fethu fforddio data ffôn yn codi ei ben eto. Gan hynny, gall eglwysi 
barhau i gynorthwyo gyda'r materion hyn drwy roi i brosiectau sy'n bodoli eisoes, 
megis y rhai a sefydlwyd gan y Gap Centre, Alltudion ar Waith, Oasis neu Gredyd 
Ffôn i Ffoaduriaid. Gallant hefyd ysgrifennu llythyrau at ASau a'r Senedd yn annog 
ymestyn cyfnod y cymorth hwn y tu hwnt i chwe mis, neu gyflwyno deiseb yn gofyn 
i'r Swyddfa Gartref ddarparu cyswllt di-wifr mewn llety lloches. 

 
Banciau bwyd a dosbarthu gan wirfoddolwyr

Ffordd arall y bu cymunedau ffydd yn cynorthwyo ffoaduriaid a cheiswyr lloches 
fu drwy ddarparu bwyd a chyflenwadau eraill a threfnu gwirfoddolwyr i ddanfon 
cyflenwadau i'r rhai sydd wedi bod yn ynysu. Mae llawer o grwpiau'n seiliedig ar 

33	  Alltudion ar Waith (2021), Y Gronfa Ddigidol a Data
34	  Ibid.
35	  Anhysbys, Gohebiaeth ag Alltudion ar Waith, 2020

gymhorthdal lloches o safbwynt cael gafael ar gyflenwadau sylfaenol pan fyddant yn 
ynysu oherwydd bod ganddynt symptomau COVID-19 neu broblemau iechyd eraill. 
Mae'r pwysau hwn ar unigolion i adael ynysu er mwyn cael gafael ar gyflenwadau yn 
rhywbeth sy'n peryglu iechyd yr unigolyn dan sylw a'r gymuned ehangach.

 
Sefyllfaoedd byw 

‘Allwch chi ddim rheoli gweithgareddau pobl eraill... Mae rhai pobl yn dioddef 
o asthma, tra bod eraill yn cael anawsterau a allai eu gwneud yn fwy agored i 
berygl. Felly maen nhw'n poeni am eu cyd-letywyr nad ydynt yn cadw at y mesurau 
diogelwch.’31

Mae nifer o ffyrdd mae bod mewn llety lloches wedi dwysau profiadau negyddol 
o'r cyfyngiadau symud ers dechrau'r pandemig. Edrychwyd yn gynharach yn yr 
adroddiad hwn ar y modd mae amodau byw wedi effeithio ar iechyd meddwl rhai 
unigolion tra buont dan gyfyngiadau symud. Ffordd arall mae bod mewn llety 
lloches wedi creu problemau i geiswyr lloches drwy gydol y cyfnod hwn yw'r diffyg 
gallu i gadw pellter cymdeithasol wrth rannu llety. Mae cyfran fawr o'r rhai mewn 
llety lloches sy'n oedolion sengl neu'n deuluoedd un rhiant yn byw mewn llety a 
rennir. Yn aml, mae'n rhaid i'r rhai sydd mewn llety o’r fath rannu cyfleusterau a 
byw yn agos at breswylwyr eraill, gan ei gwneud yn anodd dilyn canllawiau cadw 
pellter cymdeithasol. Yn ogystal, mae llawer o unigolion wedi adrodd yn y fforymau 
am gyd-letywyr yn torri canllawiau cadw pellter cymdeithasol, nid bob tro o fwriad 
ond hefyd o ganlyniad i fethu â deall canllawiau'r cyfyngiadau. Mynegodd un 
aelod, oherwydd hyn, ‘na allwch wir ofalu amdanoch eich hun o ran cadw pellter 
cymdeithasol na chamau diogelwch eraill y gallech fod eisiau eu cymryd. Mae pobl 
wedi bod mor bryderus.’32 

 
Beth mae cymunedau ffydd wedi bod yn ei wneud a beth arall allent 
ei wneud? 

Hyd yn hyn, rydym wedi trafod rhai o'r prif ffyrdd mae cyfnodau clo yn sgil COVID19 
wedi effeithio'n negyddol ar geiswyr lloches. Mae cymunedau ffydd ledled Cymru 
wedi bod yn cyfrannu'n egnïol tuag at y gwaith o gefnogi ceiswyr lloches a 
ffoaduriaid gyda'r materion hyn. Yn yr adran hon byddwn yn edrych ar ond ychydig 
o'r ffyrdd mae'r cyrff hyn wedi bod yn cynorthwyo ledled Cymru. Byddwn hefyd yn 
ystyried ffyrdd y gall cymunedau ffydd barhau i gefnogi ceiswyr lloches a ffoaduriaid 
a chreu cymuned o groeso a noddfa yng Nghymru. 

 

31	  Ibid.
32	  Ibid.

yn cael eu paru i gysylltu â'i gilydd yn rheolaidd o bell, ynghyd â grwpiau megis 
dosbarthiadau gwnïo a grŵp mamau a babanod. Dywedodd un ceisiwr lloches y 
bu i ni ei gyfweld ynghylch ei brofiadau ‘Gall gweithgareddau ar-lein fel dod at 
ein gilydd, siarad, sgwrsio, chwarae cerddoriaeth neu beth bynnag fod o gymorth 
mewn sefyllfa fel hon, oherwydd rwy'n gwybod nad oedd gan geiswyr lloches neu 
ffoaduriaid yn ystod y cyfnod clo unrhyw le i fynd, nac unrhyw weithgareddau eraill 
yn y tŷ. Felly byddai eu gwneud yn brysur yn fuddiol i'w hiechyd meddwl’.37 Mae 
llu o'r prosiectau hyn yn digwydd ledled ein cymunedau i gysylltu pobl â'i gilydd 
drwy gydol y pandemig. Gall grwpiau o gymunedau ffydd sicrhau bod y grwpiau 
cymunedol a'r digwyddiadau maent yn eu cynnal yn hygyrch i geiswyr lloches drwy 
gynorthwyo gyda chostau data i gyfranogi neu drwy gyfeirio unigolion at brosiectau 
a all gyflenwi dyfeisiau digidol megis ffonau a thabledi. Mae nifer o ffyrdd y gall 
unigolion gymryd rhan, megis drwy ymuno â'u grŵp Ffrindiau a Chymdogion (FAN) 
lleol, dod yn gyfeillachwr gyda'r Gap Centre neu ddod yn rhan o wasanaeth coeden 
ffôn Cymorth Ceiswyr Lloches Abertawe. 

 
Cefnogaeth ysbrydol

Yn ogystal â digwyddiadau cymunedol ar-lein seciwlar, mae cymunedau ffydd wedi 
gallu cefnogi ceiswyr lloches a ffoaduriaid sy'n gredinwyr drwy gydol y cyfnodau 
clo drwy symud eu gweithgareddau ar-lein. Fel hyn, mae llawer o geiswyr lloches a 
ffoaduriaid wedi elwa nid yn unig o fwynhau cymdeithas, ond hefyd o'r gefnogaeth 
ysbrydol y gall cymunedau ffydd ei darparu. Un mater pwysig y gall hyn gynorthwyo 
ag ef yw iechyd meddwl, drwy greu ymdeimlad o berthyn drwy gydol cyfnodau clo. 
Yn ogystal, mae gallu parhau i arfer eu ffydd, gyda chymuned ffydd o'u cwmpas, 
wedi cynorthwyo llawer i feithrin cadernid ac wedi rhoi iddynt y nerth sydd ei angen 
i wynebu rhai o'r heriau eraill rydym wedi'u trafod. Roedd un ffoadur o Abertawe 
y buom yn siarad â hi'n Fwdhydd. Dywedodd, ‘mae temlau wedi dechrau rhoi eu 
siantio a'u pregethau dharma ar-lein... ers hynny cynhaliwyd ysgolion Sul i'r plant, 
myfyrdod, sesiynau myfyrio medic, i gynnal y lles ysbrydol... fe wnaeth wir ein 
cynorthwyo ni fel y bobl gyffredin i gadw ein hunain yn gryf ac mae'n wasanaeth 
enfawr er ei fod yn teimlo mor syml â chynnal sesiwn ar-lein.’38 Yn y ffyrdd hyn, 
mae llawer o geiswyr lloches a ffoaduriaid sy'n arddel ffydd wedi derbyn cymorth 
ysbrydol drwy gydol y cyfnodau clo gan gymunedau ffydd. Gall grwpiau eglwysig 
sicrhau eu bod yn darparu'r math hwn o gymorth i geiswyr lloches a ffoaduriaid 
drwy sicrhau bod eu gwasanaethau'n hygyrch. Gallai hyn fod drwy sicrhau bod 
gan geiswyr lloches a ffoaduriaid y dyfeisiau digidol a'r cyswllt rhyngrwyd sydd eu 
hangen i gyfranogi mewn cynulliadau o bell. 

 

37	  Anhysbys, Cyfweliad â Sarah Allen, 2021.
38	  Anhysbys, Cyfweliad â Sarah Allen, 2021.

ffydd wedi bod yn cynorthwyo fel hyn, gyda rhai nid yn unig yn cefnogi ceiswyr 
lloches a ffoaduriaid, ond hefyd eraill yn y gymuned sydd angen y gwasanaethau 
hyn. Yng Nghasnewydd, darparodd y Gap Centre becynnau bwyd. Yng 
Nghaerdydd, mae Enfys Gobaith wedi bod yn dosbarthu parseli bwyd. Yn Abertawe, 
gyda chefnogaeth Eglwys Sant Iago, mae Cymorth Ceiswyr Lloches Abertawe (SASS) 
wedi bod yn dosbarthu bwyd, gyda gwirfoddolwyr yn gwneud negesi. Mae Mosg 
Abertawe wedi bod yn rhedeg banc bwyd i gynorthwyo pob aelod o'r gymuned. 
Mae llawer o'r sefydliadau hyn wedi bod yn anelu eu cefnogaeth yn benodol 
tuag at gymunedau ceiswyr lloches a ffoaduriaid drwy gydnabod gwahaniaethau 
diwylliannol mewn bwyd ac arlwyo'n unol â hynny. Nododd ceisiwr lloches y bu i ni 
ei gyfweld ynglŷn â hynny: ‘Yn y banciau bwyd eraill fel arfer rydych chi'n dod o hyd 
i fwyd tun, neu gawl neu bethau nad yw llawer o bobl sy'n dod o Asia neu'r Dwyrain 
Canol am eu bwyta. Ond roedd Banc Bwyd y Mosg yn ymarferol, roedden nhw'n 
cynnig reis a'r math o fwyd mae pobl yn ei fwyta... mae wedi bod yn boblogaidd 
iawn ac mae'n cael ei werthfawrogi.’36 Mae dosbarthu pecynnau fel y rhain yn ffordd 
hanfodol o gynorthwyo ceiswyr lloches a ffoaduriaid i oresgyn problemau sy'n 
ymwneud â chael gafael ar fwyd a chyflenwadau eraill. Mae hefyd yn cynorthwyo i 
liniaru problemau fforddio data a dyfeisiau, gan y gall gwario llai ar fwyd ganiatáu i 
fwy o gyllideb unigolyn gael ei wario ar anghenion eraill. Mae llawer o ffyrdd y gall 
grwpiau ac unigolion gefnogi'r ymdrechion hyn. Gallent ddod o hyd i fanciau bwyd 
lleol sy'n darparu ar gyfer ceiswyr lloches i gyfrannu atynt, un ai'n ariannol neu drwy 
roi bwyd, dillad neu declynnau diangen. Gallent hefyd wirfoddoli, drwy gynorthwyo 
i ddosbarthu'r pecynnau bwyd hyn, neu fynd â chyflenwadau at y rhai sy'n ynysu. 
Fel gyda'r holl faterion hyn, gall unigolion hefyd gysylltu â'u Haelod Seneddol neu 
lofnodi deisebau i ddatgan nad yw £39.53 yr wythnos o gymorth i geiswyr lloches yn 
ddigon ac y dylid ei gynyddu.

 
Digwyddiadau ar-lein a phrosiectau cyfeillio 

Math hanfodol o gefnogaeth i unigolion a'u teuluoedd drwy gydol y cyfnodau clo 
fu'r gallu i gyfarfod ar-lein a chysylltu'n gymdeithasol. Mae digwyddiadau ar-lein 
megis prosiectau cyfeillio a grwpiau cymunedol yn hanfodol i ganiatáu rhyngweithio 
cymdeithasol, a thrwy hynny gynorthwyo unigolion i warchod iechyd meddwl 
cadarnhaol drwy gydol y cyfyngiadau symud. I lawer o geiswyr lloches, mae grwpiau 
cymunedol ar-lein yn bwysig hefyd i ganiatáu i unigolion ymarfer eu Saesneg ac 
o gymorth gyda lledaenu newyddion pwysig ynghylch coronafeirws a sut i sicrhau 
cymorth a gwasanaethau. Bu cymunedau ffydd yn ymwneud â llawer o grwpiau 
ymgysylltu ar-lein drwy gydol y cyfnodau clo. Sefydlodd Cymorth Ceiswyr Lloches 
Abertawe wasanaeth coeden ffôn gyda chymorth gwirfoddolwyr o'r eglwysi. Yng 
Nghaerdydd, mae Space4U, a sefydlwyd gan gredinwyr yn Eglwys Fethodistaidd 
y Drindod, wedi bod yn cynnal cyfarfodydd Zoom cyfeillgarwch wythnosol. Mae'r 
Gap Centre yng Nghasnewydd wedi bod yn cynnal prosiect cyfeillio, lle mae pobl 
36	  Anhysbys, Cyfweliad â Sarah Allen, 2021

Casgliadau
Drwy gydol yr adroddiad hwn buom yn ystyried rhai o'r prif ffyrdd mae pandemig 
y Coronafeirws wedi achosi anawsterau ar gyfer ffoaduriaid a cheiswyr lloches. Mae 
cymunedau ffydd ledled Cymru wedi bod yn gweithio i adnabod yr anawsterau 
hynny ac wedi cyfrannu tuag at brosiectau sydd wedi cynorthwyo unigolion i ymdrin 
â'r heriau. Wrth barhau i gefnogi ceiswyr lloches a ffoaduriaid, un o'r pethau pwysicaf 
y gall eglwysi ei wneud yw sicrhau bod ganddynt yr wybodaeth ddiweddaraf am 
y materion mae'r unigolion hyn yn eu hwynebu. Gwrando ar leisiau ffoaduriaid a 
cheiswyr lloches a chasglu gwybodaeth am y problemau maent wedi'u profi sydd 
wedi llywio pa fentrau a sefydlwyd mewn ymateb i'r heriau newydd a achoswyd 
gan y pandemig. Ein gobaith yw y bydd yr adroddiad hwn yn caniatáu gwell 
dealltwriaeth o'r materion hyn a'r ffyrdd y gallai eglwysi gynorthwyo ceiswyr lloches a 
ffoaduriaid yn well o fewn eu cymunedau eu hunain. 

Alffa a chyrsiau darganfod Cristnogaeth tebyg ar-lein yn ffynnu wrth i bobl chwilio 
am rywle diogel i ofyn cwestiynau mwy bywyd. Dangosodd ymchwil a wnaed gan y 
Gynghrair Efengylaidd ym mis Hydref 202039 fod nifer y bobl ifanc 18–24 oed a oedd 
yn mynychu gwasanaethau ar-lein wedi cynyddu'n sylweddol. 

Nid oes gair arall ond ‘arwrol’ i  ddisgrifio cyflymder ymateb arweinwyr eglwysig i 
heriau'r dydd a'u parodrwydd i ymdopi â gwahanol lefelau o gyfyngiadau. Maent 
wedi dangos dealltwriaeth ddofn o'u dyletswydd i ofalu am eu cynulleidfaoedd 
ac wedi elwa ar gymorth llawer iawn o wirfoddolwyr i ysgwyddo baich prosiectau 
gweithredu cymdeithasol o fewn eu cymunedau. Yn sicr, mae eglwysi wedi bod ar 
flaen y gad o ran gofalu am bobl ynysig a'r unig ac wedi sicrhau bod adnoddau 
meddygol a chyflenwadau bwyd yn cael eu dosbarthu i'r rhai mewn angen. Un 
enghraifft o eglwys sydd wedi mynd yr ail filltir yn ystod y cyfnod hwn yw Eglwys 
Gateway, Y Fenni40. Dan arweiniad Chris a Lyra Vaz, y Gweinidogion, mae’r aelodau 
wedi darparu degau o filoedd o brydau bwyd a hamperi cinio Nadolig ar gyfer 
cartrefi gofal, ysbytai a gorsafoedd ambiwlans lleol; maent wedi darparu bagiau 
ysgol a setiau ysgrifennu i bobl ifanc sy'n dychwelyd i'r ysgol a hyd yn oed wedi 
sefydlu eu Gwobrau Arwyr Cymunedol eu hunain i anrhydeddu'r rhai yn eu tref sydd 
wedi cynorthwyo eraill yn ystod y pandemig. 

Yn wir, mae credinwyr yn ymdopi â heriau'r cyfnod hwn yn gadarn ac yn raslon. Mae 
hyn nid yn unig yn wir am gymunedau Cristnogol, ond ar draws cymunedau ffydd fel 
sydd wedi dod i'r amlwg yng nghyfarfodydd Fforwm Cymunedau Ffydd Llywodraeth 
Cymru a Chyngor Rhyng-ffydd Cymru. Pwy fyddai wedi meddwl y byddai anhrefn 
pandemig byd-eang yn hyrwyddo ymhellach y fath ddyfnder o gyfeillgarwch, parch 
at ei gilydd, a chydweithredu rhwng arweinwyr crefyddol?  Bu gweithio gyda'i gilydd 
a chyda gweision sifil rhagorol Cangen Cydraddoldeb Llywodraeth Cymru wedi 
bod yn bleser. Yr ydym wedi dysgu'n rhyfeddol oddi wrth ein gilydd am ein gilydd 
ac mae ein cyfarfodydd, er eu bod yn ddwys o ran cynnwys, wedi'u nodweddu gan 
empathi ac weithiau ysgafnder iach. Mae’r cyswllt rheolaidd wedi esgor ar ffordd 
o weithio sy'n seiliedig ar gynnal perthynas a chyfathrebu effeithiol waeth pa mor 
ffurfiol neu anffurfiol y bo'r cyd-destun. Mae'r ‘ffordd Gymreig hon o wneud pethau’, 
wedi sicrhau dilyn y rheoliadau parthed ailagor addoldai mewn ffordd ddidrafferth 
ac wedi hwyluso cydweithredu ar brosiectau eraill, megis sefydlu tîm caplaniaeth 
ar gyfer y dynion sy'n cael eu lletya ar hyn o bryd yng Nghanolfan Prosesu Lloches 
Penalun. 

Un ffynhonnell chwerw o boen i arweinwyr ffydd yn ystod y pandemig hwn fu 
dioddefaint a cholled anghymesur brodyr a chwiorydd o gymunedau o bobl dduon, 
Asiaidd a lleiafrifoedd ethnig i COVID19. Rydym hefyd wedi bod yn pryderu bod 
rhai rhannau o'n poblogaeth wedi bod yn amheus o'r brechiad ar sail foesegol. 

39	  Executive summary - Evangelical Alliance (eauk.org)
40	  Gateway Church Abergavenny | Welcome

Pan ddaw Cristnogion ynghyd, clywir llawer o synau gwahanol. Clywir chwerthin 
wrth gymdeithasu, cyhoeddi mawl, darllen Gair Duw, adrodd gweddïau a thystio i 
fendithion Duw. Fodd bynnag, yma yng Nghymru, ‘Gwlad y Gân’, prin y teimlwyd 
colli unrhyw beth yn fwy dros y flwyddyn a aeth heibio na sain cynulleidfa'n 
cydganu mewn addoliad. Nid yn unig mae melodïau, harmonïau a rhythmau canu 
yn llwyddo i gyfleu addoliad a mawl ein calonnau, maent hefyd yn amlygu ein 
lles ysbrydol ac yn creu ymdeimlad dwfn o undod wrth i ni ymuno i fynegi gyda'n 
gilydd ein cariad at ein Tad nefol.

Er i addoldai fod ar gau yn ddieithriad yn ystod y deuddeg mis diwethaf, ni ellir byth 
dweud bod ein heglwysi  wedi cau. Mae'n gair ‘eglwys’ yn deillio o’r gair Groeg 
‘eclesia’, ac yn cyfeirio nid at adeilad, ond at bobl Dduw yn dod ynghyd, ac mae 
hynny wedi parhau i ddigwydd, er mai ar-lein y bu hynny, drwy gydol y pandemig 
hwn.

Pan gyhoeddwyd y cyfyngiadau symud am y tro cyntaf ym mis Mawrth 2020, 
disgrifiodd un gweinidog o Ogledd Cymru'r broses o drosglwyddo gwasanaethau, 
cyfarfodydd gweddi, cynulliadau ieuenctid, a phwyllgorau llywodraethol ar-lein 
fel 'symud yr Eglwys o Oes Fictoria i'r oes ddigidol dros nos!’ Roedd yn sicr yn 
brofiad o ddysgu cyflym i lawer nad oeddent erioed wedi creu cynnwys digidol hyd 
hynny, erioed wedi profi ffrydio byw, erioed wedi cael eu llethu gan Zoom, a heb 
wynebu'r her o ofalu'n fugeiliol am eu praidd ar-lein. Pa mor feichus bynnag fu'r 
cylch wythnosol o baratoi, recordio, golygu a ffrydio, mae'n bendant wedi sicrhau 
bod Cristnogion yn cael eu bwydo'n ysbrydol ac yn parhau i fod mewn cyswllt â'u 
teulu ysbrydol, a'u bod wedi cael y cyfle i addoli, a hynny ar gân hefyd, yn glyd yn 
eu lolfeydd. 

Daeth cynnydd amlwg mewn angen ysbrydol i'r amlwg yn gynnar iawn yn y 
pandemig, gyda llawer yn cyfeirio at gynnydd mewn ‘ymwybyddiaeth meidroldeb’, 
rhywbeth sydd fel arfer ond yn gyffredin ar adeg o ryfel, pan fydd pobl yn ingol 
ymwybodol o'u meidroldeb eu hunain. I ddechrau, gwelodd llawer o eglwysi ddyblu 
neu dreblu maint eu cynulleidfaoedd wrth i bobl na fyddent fel arfer yn mynychu 
gwasanaethau yn bersonol wrando a gwylio darllediadau ar fore Sul. Roedd cyrsiau 

https://www.eauk.org/changing-church/autumn-survey/executive-summary
http://www.gatewaychurch.wales/

Ymateb Eglwys sy'n Aelod 

Y Canon Carol Wardman 
Gwersi a Bendithion

Cynghorydd yr Esgobion ar yr Eglwys a Chymdeithas

 
Ffordd Newydd o Fyw
Fel Cynghorydd yr Esgobion ar yr Eglwys a Chymdeithas, a anfonwyd adref o'n 
swyddfa ganolog yng Nghaerdydd ar ddechrau'r Cyfnod Clo Cyntaf, treuliais 
tua hanner wythnos yn poeni sut i gyfiawnhau fy modolaeth heb yr holl bethau 
sydd fel arfer yn llenwi fy amser. Dim tro bach i'r Senedd am goffi a dal i fyny ar y 
clecs; dim crwydro o gwmpas sefydliadau eraill i gynllunio cyfraniad yr Eglwys yng 
Nghymru at eu hymgyrchoedd diweddaraf; dim digwyddiadau lle gallwn gyfarfod 
pobl newydd; dim teithio ar hyd a lled y wlad i siarad â phobl mewn gwahanol 
esgobaethau. 

Ar y llaw arall, i aelodau o ‘grwpiau diddordebau arbennig’ yr Eglwys yng Nghymru, 
megis y Fforwm Materion Byd-eang, CHASE (Gweithredu’r Eglwys dros Gynnal 
yr Amgylchedd), y Gweithgor newydd ar Gaethwasiaeth Fodern, yr Hyrwyddwyr 
Masnach Deg sydd wedi bod wrth eu gwaith ers tro byd, a grwpiau ecwmenaidd 
megis grŵp Cymru ac Ewrop Cytûn, Radar (swyddogion seneddol eglwysig ledled 
y Deyrnas Unedig) a Laser (y corff cyfatebol ar gyfer Cymru) – ni fyddai raid rhynnu 
bellach ar orsaf Bangor am 5.30am er mwyn bod mewn cyfarfod yng Nghaerdydd 
am 10.30.

Daeth yn amhosibl cysylltu â chlerigion yn ystod y dydd, wrth i eglwysi lleol ymroi ar 
unwaith i weithredu cymunedol. Yn aml, golygai hynny adeiladu ar weithgareddau 
a oedd yn bodoli eisoes, ond hefyd dechreuwyd rhai newydd: banciau bwyd, 
dosbarthu bwyd, cyfeillio dros y ffôn, cynorthwyo pobl i ymdrin â chymhlethdodau 
bywyd a chyfeirio rhai at ffynonellau cymorth eraill, a hynny ar y cyd â pharhau 
â gweinidogaeth hollbwysig i gartrefi gofal a wynebu'r cynnydd anochel mewn 
angladdau a'r gofyn am gymorth dan brofedigaeth. Drwy hyn datblygodd 
ymdeimlad newydd o orfod gweithredu ar frys.

Symudodd cyfarfodydd yn ogystal ag oedfaon yn gyflym i Zoom, lle roedd y 
dechnoleg newydd a'r profiad gwahanol fel petaent yn diddymu’r hierarchaeth 
rhwng clerigion a phobl leyg. Daeth pobl yn eu nawdegau (a hŷn!) i’r amlwg oedd 
â doniau gweithredu ar-lein, a magodd gwirfoddolwyr rym newydd – yn enwedig 
os effeithiwyd ar eu bywydau gwaith arferol hefyd – i gyfrannu’n fwy rhagweithiol 
at ymgysylltiad cyhoeddus yr eglwys, ac i gynnig lefel eithriadol o gymorth i 
swyddogion arbenigol fel fi.

Felly, mae arweinwyr ffydd Cristnogol a Mwslimaidd wedi bod yn defnyddio 
arbenigedd gweithwyr proffesiynol Iechyd Cyhoeddus Cymru ac arweinwyr crefyddol 
blaenllaw i gynnal gweminarau holi ac ateb ynghylch brechu sy'n ystyried cwestiynau 
yn ymwneud â moeseg brechu. Mae lle i ddiolch ei bod yn ymddangos bod canran 
yr oedolion sy’n derbyn y brechlyn yn tyfu. Fodd bynnag, er gwaethaf y newyddion 
da hwnnw, mae'n sicr bod Cymru fel cenedl heddiw mewn cyfnod o brofedigaeth a 
galar a bydd angen nodi hynny mewn modd mwy ffurfiol pan fydd gofynion cadw 
pellter cymdeithasol wedi lliniaru.

Wrth edrych i'r dyfodol, rwyf yn anffodus yn rhagweld tymor o galedi ariannol a 
phroblemau iechyd meddwl dwys i lawer. Yn amlwg, credinwyr fydd yn parhau i 
weithredu fel yr ymatebwyr cyntaf yn y ddau faes drwy gynnal banciau bwyd a dillad 
a chynnig cymorth bugeiliol. Mae'r Eglwys bob amser yn ymateb i angen gyda 
gofal ysbrydol ac ymarferol fel ei gilydd. Yma yn y Cynghrair Efengylaidd, rydym 
wedi bod yn cynnal trafodaethau bord gron ar gyfer entrepreneuriaid yn trafod sut y 
gallai dynion a menywod busnes o Gristnogion gynorthwyo i greu swyddi yn ystod y 
tswnami economaidd a ragwelir. 

Cyfeiria Llyfr y Pregethwr at 28 o wahanol dymhorau mewn bywyd ac yn ein hatgoffa 
bod pob tymor ‘dan y nef.’  Wrth i ni fentro edrych i'r dyfodol, nawr yw'r amser 
perffaith i ni ail-ddychmygu sut olwg allai fod ar fywyd y tu hwnt i'r pandemig. Pa 
amser gwell i bobl Duw freuddwydio am ddyfodol gwell i'n cymunedau, hwyluso 
sgyrsiau o amgylch cwestiynau mawr bywyd a sefydlu rhythmau byw newydd sy'n 
gwarchod lles corfforol, meddyliol ac ysbrydol pawb?  Mae gan yr Eglwys eisoes yr 
holl seilwaith a'r strwythurau sydd eu hangen i fod ar flaen y gad o ran ailadeiladu 
bywydau a chymunedau wrth i ni ddod allan o'r pandemig hwn. Mae gennym yr 
adnoddau dynol, calonnau parod i garu a gwasanaethu, mae gennym rwydweithiau 
na all llywodraethau ond breuddwydio amdanynt ac mae ein mesurau diogelwch 
eisoes ar waith. Gwyddom sut i ofalu am bobl sy'n ynysig, y rhai sy'n agored i niwed, 
y rhai mae'n rhaid eu gwarchod, a'r rhai toredig. 

Mae'n ddigon posibl y bydd ein ‘cân’ gyffredin fel Cristnogion wedi newid pan 
fyddwn o'r diwedd yn gallu ailymgynnull i addoli. I rai bydd yn gân o alar, a bydd 
eraill yn canu nodau diolchgarwch a rhyddhad. Ni fyddwn byth eto'n cymryd ein 
rhyddid crefyddol nac ychwaith ein hawl a'n gallu i ymgynnull i addoli'n ganiataol. 

Fy ngweddi dros eglwysi a Christnogion ledled Cymru ar hyn o bryd yw y byddwn 
yn gwneud yn fawr o'r cyfle sydd gennym i fod ar flaen y gad wrth osod cymdeithas 
ar sylfaen newydd ac yn gwneud ein rhan i arwain ein cymunedau tuag at ddyfodol 
gwell - dyfodol sy'n fwy cyfartal, yn llai rhagfarnllyd, yn fwy cyfiawn ac sy'n ceisio lles 
pawb. 

ychydig iawn o adweithio negyddol.

Mae cyfraniad arbenigwyr technegol gwirioneddol yn yr eglwysi wedi bod yn 
aruthrol. Cynhyrchwyd ar y cyd ganllawiau ynghylch rheoli adeiladau, ysgolion a 
gwasanaethau cymunedol a chyngor ar faterion a pheryglon cyfreithiol a oedd yn 
berthnasol y tu hwnt i gyd-destun penodol cymunedau ffydd. Nid wy'n siŵr a ddylwn 
gyhoeddi dyfyniad dienw gan gynrychiolydd o Lywodraeth Cymru, ond mi wnaf: 
‘Fedren ni ddim talu am gyngor fel hwn.’

 
Yr Eglwys yng Nghymru ac Eraill

Mae partneriaethau â chyrff anllywodraethol eraill wedi datblygu i lefel newydd, 
rhyngom ein gilydd a chyda Llywodraeth Cymru.

Cyn y cyfnod clo, cychwynnodd Cymdeithas y Plant – sydd, mewn perthynas waith 
newydd, wedi bod mewn partneriaeth â'r Eglwys yng Nghymru ar faterion polisi 
yng Nghymru ers tua phum mlynedd – ar brosiect ymchwil weithredu ynghylch 
tlodi ac amddifadedd ledled y Deyrnas Unedig, gyda Chymru'n un o'r ardaloedd 
allweddol. Yn sgil cysylltiadau'r Gymdeithas â'r Cynghrair Gwrthdlodi (Oxfam Cymru, 
Ymddiriedolaeth Trussell, y Groes Goch, y Comisiynydd Plant ac eraill – gan gynnwys 
y Grŵp Trawsbleidiol ar Dlodi yn y Senedd), ar ddechrau'r cyfnod clo arweiniodd 
y Gymdeithas ddirprwyaeth ar-lein amlasiantaethol at y Dirprwy Weinidog Tai a 
Llywodraeth Leol a sicrhau gwelliannau i Gronfa Cymorth Dewisol Llywodraeth 
Cymru ar gyfer grantiau arian parod brys. Yn y cyfamser, cynhwyswyd banciau bwyd 
a chynlluniau dosbarthu bwyd yn yr wybodaeth a rennid gan Lywodraeth Cymru 
am fudd-daliadau, cymorth i ddioddefwyr trais domestig, a chymorth i'r rhai sy'n 
wynebu problemau gydag iechyd meddwl.

Ar ôl iddo yntau a finnau fynychu cyfres o weminarau a drefnwyd gan Ganolfan 
Materion Rhyngwladol Cymru, trefnodd Cadeirydd Lleyg y Fforwm Materion Byd-
eang (GIF) gyfarfod â Phrif Weithredwr Canolfan Materion Rhyngwladol Cymru (Susie 
Ventris-Field). Gan sylweddoli cymaint oedd gennym yn gyffredin fel cyrff â ffocws 
Cymru gyfan a rhyngwladol, gwahoddwyd Susie i annerch y Fforwm Materion Byd-
eang – ac mae hi wedi bod yn aelod o'r grŵp byth ers hynny, gan fod mewn cyswllt 
hefyd â grŵp CHASE wrth i gymdeithas sifil yng Nghymru baratoi ar gyfer COP-26.

Wrth i'r angen am gyflwyno cyfyngiadau dros y Nadolig ddod yn amlwg, bu galwad 
ffôn gyda'r nos rhyngof fi a'r Canon Aled Edwards (Cytûn, y Cyngor Rhyng-ffydd a'r 
Fforwm Cymunedau Ffydd) i drafod a ddylid gorfodi cau eglwysi y tro hwn ai peidio 
– cyn cyfarfod cynnar drannoeth gyda Llywodraeth Cymru. Ar ôl pwyso a mesur, nid 
oeddem yn teimlo y dylid: ar ôl sefydlu sut gellid bod yn ‘COVIDddiogel’, byddai'n 
well caniatáu i bob eglwys benderfynu, yn dibynnu ar yr amgylchiadau. Am 8.45am 
y bore nesaf ffoniodd Aled eto: ar ôl i'r Dirprwy Brif Weinidog Jane Hutt AS ei ffonio 
yntau a chadarnhau mai dyna fyddai'r trefniant.

Ar ôl pythefnos, roeddwn i'n meddwl tybed sut oeddwn i erioed  wedi bod â'r amser 
i fynd i'r swyddfa.

 
Llywodraeth Cymru, y Crefyddau ac Argyfwng y Pandemig
Sefydlodd Llywodraeth Cymru Grŵp Cynghori ar Faterion Moesol a Moesegol 
COVID-19 (CMEAG), dan gadeiryddiaeth y Dr Heather Payne (Dirprwy Brif Swyddog 
Meddygol Llywodraeth Cymru), gydag aelodaeth ysblennydd o feddygon ac 
academyddion o Gymry (rhai ohonynt yn uchel eu parch ledled y Deyrnas Unedig 
ac yn rhyngwladol), arbenigwyr yn y gyfraith, moeseg a hawliau dynol, arbenigwyr 
mewn anableddau, y Comisiynydd Pobl Hŷn a Chomisiynydd y Gymraeg, 
cynrychiolwyr cyrff anllywodraethol a chymunedau ffydd – a finnau o'r Eglwys yng 
Nghymru. (Dysgais fod nifer o'r enwau ar y lluniau Zoom yr oeddwn wedi'u gweld 
o'r blaen ond ar gefnau llyfrau yn perthyn i gredinwyr hefyd, beth bynnag oedd y 
rheswm y cawsant eu penodi'n aelodau o CMEAG.)

Dechreuasom fis Mawrth diwethaf drwy gyfarfod bob pythefnos, a phob tro y 
byddwn yn meiddio meddwl am allu cyfarfod yn llai aml, mae rhywbeth arall yn 
digwydd. Felly  mae'r gweision sifil y mae'r gwaith ysgrifenyddol wedi cael ei 
ychwanegu at eu llwyth gwaith yn anfon negeseuon e-bost, papurau a dolenni 
Zoom byth a hefyd, ac yn ateb cwestiynau'n amyneddgar ynghylch acronymau ac (er 
mawr ddiolch o'm rhan i) yn llunio papurau briffio ychwanegol pan ddaw cwestiynau 
gan gyrff neu eglwysi eraill mewn rhannau eraill o'r Deyrnas Unedig ynghylch 
deddfwriaeth San Steffan neu faterion penodol eraill. Mae agendâu CMEAG wedi 
esblygu gyda hynt y pandemig, gan symud o'r posibilrwydd o orfod dogni gofal 
dwys, drwy foeseg apiau olrhain achosion, i hawliau ymweld â chartrefi gofal a 
materion penodol i bobl ag anableddau corfforol a rhai eraill i bobl ag anableddau 
dysgu. Ystyriwyd sefyllfa gwasanaethau nad ydynt yn ymwneud â COVID, profiad 
meddygon teulu gwledig, sefydlu pwyllgorau moeseg glinigol rhanbarthol ac – 
yn fwyaf diweddar, ac yn debygol o barhau am beth amser – brechlynnau, o'u 
cynhyrchu a'u dosbarthu i oresgyn newyddion ffug, amheuon a phryder ynghylch eu 
derbyn.

Dechreuodd y Fforwm Cymunedau Ffydd gyfarfod bob pythefnos yn lle dwywaith 
neu dair y flwyddyn. Y Prif Weinidog fu'n cadeirio gyda'r Dirprwy Brif Weinidog 
a'r Gweinidog Cymunedau, fan lleiaf, yn mynychu. Mae’r corff hwn yn unigryw i 
Gymru, wedi'i blethu â swyddogaethau Llywodraeth Cymru, gyda chynrychiolaeth 
swyddogol o bob un o'r crefyddau a'r prif enwadau Cristnogol, gan gynnwys 
Archesgob Cymru (Yr Eglwys yng Nghymru) ac Archesgob Caerdydd (Yr Eglwys 
Gatholig Rufeinig). Gyda'r diben o hwyluso deialog rhwng cymunedau ffydd a'r 
Llywodraeth, mae'n ffordd o ddatrys problemau pan fydd deddfwriaeth yn effeithio 
ar ffydd – ac mae ei fodolaeth yn sicrhau y gall grwpiau sy'n gyfrifol am feysydd 
gwaith penodol, megis rheoli addoldai neu ysgolion, gamu ymlaen gyda'i gilydd ag 

cyfathrebu a'r agenda gyffredin yn ystod y pandemig wedi cryfhau ein perthynas â 
Chynhadledd Eglwysi Ewrop ac Esgobaeth Anglicanaidd Ewrop. Bu llawer o rannu 
profiad drwy e-byst, gweminarau a chynadleddau ar-lein ar fewnfudo, ffoaduriaid, 
masnachu mewn pobl a chaethwasiaeth, poblyddiaeth, cymorth dyngarol, hawliau 
dynol a gweithio mewn partneriaeth gyda llywodraethau – yn ogystal â rhannu 
profiad eglwysi o dan COVID.

Wrth i ni deithio drwy flwyddyn y pandemig tuag at ein hymadawiad terfynol 
o'r Undeb Ewropeaidd, parhaodd eglwysi i fod yn aelodau gweithgar o Fforwm 
Cymdeithas Sifil Cymru ar Brexit, gydag Ysgrifennydd y Fforwm (o'r Ganolfan 
Llywodraethiant arbenigol ym Mhrifysgol Caerdydd) yn ymuno'n rheolaidd â 
chyfarfodydd Grŵp Cymru ac Ewrop Cytûn. Trwy elwa ar yr arbenigedd ymhlith rin 
cysylltiadau yng Nghymru roedd  Grŵp  Cymru ac Ewrop yn gallu darparu briffio 
aelodau Tŷ'r Arglwyddi (gan gynnwys Esgobion) wrth iddynt drafod Bil y Farchnad 
Fewnol, gan fod yn gefn i eglwysi Anglicanaidd yng ngwledydd eraill y Deyrnas 
Unedig lle nad yw fforymau cymdeithas sifil mor ddatblygedig.

 
Bod yn Rhagweithiol

Sylweddolodd y Fforwm Materion Byd-eang yn gynnar iawn, os oedd unrhyw 
beth da i ddeillio o'n profiadau presennol, fod angen ailfeddwl yn sylfaenol am y 
ffordd rydym yn gweithredu yn y byd, yn hytrach na dim ond dychwelyd at yr hyn 
a fu o'r blaen. Ychydig cyn dechrau ymgynghoriad Llywodraeth Cymru ar Cymru 
Ein Dyfodol, yn ystod haf 2020, dechreuodd y Fforwm drafod materion a oedd yn 
canolbwyntio'n arbennig ar yr economi, yr amgylchedd a chysylltiadau rhyngwladol. 
Unwaith eto ar y cyd â Cytûn, trefnwyd cyfarfod gyda Chynghorydd Arbennig i Jane 
Hutt AS i drafod ‘ailstrwythuro ar ôl y pandemig’ yng Nghymru. Anfonwyd papur at 
Jane Hutt AS ac anfonasom ymateb i  Cymru Ein Dyfodol.

Pan lansiodd Llywodraeth Cymru (ar fyr rybudd) ymgynghoriad penodol ar 
ailstrwythuro economaidd, yn y lle cyntaf fe wnaethom ail-anfon ein papur 
gwreiddiol ar Cymru Ein Dyfodol. Gan ein bod weithiau'n amau a oes unrhyw un 
yn darllen cyfraniadau o'r fath, cawsom ein siomi ar yr ochr orau pan welsom fod y 
gwas sifil arweiniol ar strategaeth economaidd Cymru yn y dyfodol nid yn unig wedi 
ei ddarllen, ond wedi nodi adran roedd yn awgrymu y dylwn ei hehangu, gan ein 
hannog i'w chyflwyno hyd yn oed os byddai hynny ar ôl y dyddiad cau. Cynullwyd 
grŵp bach o bob rhan o'r Eglwys yng Nghymru (a'n partner newydd Canolfan 
Materion Rhyngwladol Cymru) a chyflwynasom ragor o dystiolaeth. Gan ystyried 
bod y gwas sifil wedi gwneud ffafr â ni drwy ymestyn y dyddiad cau, roeddem wrth 
ein bodd unwaith eto pan anfonodd nodyn atom yn diolch i ni am 'fynd yr ail filltir'. 
(Camp i leiafrif dewr yw darllen yr adroddiad terfynol, ac efallai mai cydddigwyddiad 
yn unig ydyw, ond mae'n ymddangos ei fod yn cynnwys atseiniau amlwg o'n 
syniadau a'n hymadroddion ninnau.)

Daeth galwad arall tua'r un adeg – mewn tipyn o banig – gan uwch-swyddog 
lleyg yn yr Eglwys yng Nghymru, pan ddaeth yn amlwg y byddai cau adeiladau 
cymunedol yn golygu y gallai banciau bwyd mewn neuaddau eglwys fod dan 
fygythiad. Arweiniodd yr ymateb i gyfres gyflym o alwadau a negeseuon e-byst 
(gan ddibynnu unwaith eto ar gydweithwyr yn Cytûn) at drefniant i sicrhau na 
fyddai trychineb o'r fath yn digwydd. (Er na allwch blesio pawb: roedd cydweithiwr 
mewn plwyf, a fu'n ymdrechu i'r eithaf i ddarparu cymorth i’r gymuned, eisoes wedi 
defnyddio'r gwaharddiad arfaethedig i atal grŵp anaddas rhag mynnu mynediad 
i'w neuadd. Yn ddigon doeth, rwy'n deall mai cadw'n dawel a wnaed am y newid 
meddwl.)

Mae gweithio o gartref wedi amlygu faint o'm cysylltiadau gwaith allweddol sydd 
y tu hwnt i Swyddfa Daleithiol yr Eglwys yng Nghymru. Daeth rhwystrau enwadol 
yn anweledig, ynghyd â'r rhai rhwng clerigion a phobl leyg; yr hyn sy'n bwysig yw 
gwneud y gorau dros ein cymunedau yng Nghymru, a defnyddio ein dylanwad 
oddi yma i ddylanwadu er gwell ar yr hyn sy'n digwydd yn y Deyrnas Unedig (a'r 
byd ehangach, hyd y gallwn ei gyrraedd). Mae Cadeirydd Lleyg y Fforwm Materion 
Byd-eang yn hoff o ddyfynnu ein bod ni yng Nghymru yn ‘dyrnu uwchlaw ein 
pwysau’, felly yn nhermau eglwysi roedd Cymru'n dewis dau aelod o'r panel ar 
gyfer dewis deiliad swydd ryngwladol ddylanwadol Llywydd Eglwysi Ynghyd ym 
Mhrydain ac Iwerddon; wrth ymgyrchu'n ddiweddar yn erbyn toriadau arfaethedig 
i gyllideb cymorth tramor y Deyrnas Unedig, Fforwm Materion Byd-eang yr Eglwys 
yng Nghymru oedd y corff cyntaf i gyflwyno sylwadau ffurfiol i Brif Weinidog ac 
Ysgrifennydd Tramor y Deyrnas Unedig (a diolch i'n Cadeirydd Lleyg, mae gennym 
fwyafrif ar y grŵp llywio ecwmenaidd ar gyfer gweithredu pellach, yn ogystal 
â manteision briffio o lygad y ffynnon’ gan Gadeirydd Pwyllgor Tŷ'r Cyffredin 
ar Ddatblygu Tramor, sy'n Aelod Seneddol i un o'n haelodau ac yn gohebu'n 
rheolaidd); ac yn dilyn cyflwyniad i gynhadledd ryngwladol flynyddol ‘Partneriaid ar 
gyfer Cenhadaeth Fyd-eang’ y Cymundeb Anglicanaidd ym mis Rhagfyr 2020, ar 
bwnc tebyg i'r papur hwn, cysylltodd ficer yn Eglwys Loegr â Chadeirydd Lleyg y 
Fforwm Materion Bydeang, gan ofyn am gyngor ynghylch sefydlu gwaith tebyg yn ei 
hardal hithau.

 
Ewrop

Ymron y peth olaf i ddigwydd cyn y cyfnod clo cyntaf oedd ymweliad a noddwyd 
gan Lywodraeth Cymru â'r Comisiwn Ewropeaidd ym Mrwsel gan gynrychiolwyr y 
gymdeithas sifil (gan gynnwys yr Eglwys yng Nghymru a Cytûn) i ystyried cysylltiadau 
cymdeithas sifil yn dilyn Brexit. Gan gystwyo ein hunain yr holl ffordd adref am 
fethu â manteisio'n llawn ar ein cyfleoedd tra oeddem yn dal yn aelodau llawn 
o'r Undeb Ewropeaidd, cawsom ein cysuro gan gryfder y teimlad y dylem gadw 
mewn cysylltiad ar lefel swyddogol; ac yn eironig, mae'r gofod rhithwir, cyflymder y 

Ymateb o’r Canolbarth

Y Parchedig Ganon Nia Morris 
Gweinidogaethu ers dechrau'r Cyfnod Clo ym Mhlwyf y Drenewydd 
– Ardal Genhadaeth Cedewain

Cyn COVID, roeddwn i'n meddwl bod gen i weinidogaeth fywiog a ffrwythlon byth 
ers cael fy ordeinio'n gurad ym mis Hydref 2000. Roedd cyfnod fy nghuradaeth 
yn brysur ac yn gyffrous – roeddwn yn gweithio yn y Rhyl ac fe wnes i fwynhau'r 
profiad yn fawr.

Roedd fy mherigloriaeth gyntaf yn y Bala – roedd angen siaradwr Cymraeg ar gyfer 
y dref farchnad fach hon yng nghefn gwlad. Etifeddais bedair eglwys gydag ôl-
ddyledion i'r Esgobaeth o £30,000. Roedd angen gwaith brys ar adeiladau pob 
un o'r pedair eglwys. O fewn mis i gael fy sefydlu fel Rheithor y Bala, Llanycil, 
Llanuwchllyn a Llangywer, penderfynwyd cau tair o'r eglwysi a chadw un eglwys 
unedig – Eglwys Crist, y Bala.

Roeddem bellach yn un eglwys yn cwmpasu ardal lle'r oedd saith eglwys wedi 
bodoli ar un adeg – Rhosygwaliau, Fron-goch a Llanfor oedd y tri safle arall.

Cafodd Eglwys Crist ei hailwampio ar gost o £650,000 ac mae'n eglwys amlbwrpas y 
gellir ei defnyddio yn hyblyg iawn ar gyfer pob achlysur.

Ar ôl deng mlynedd o weinidogaethu yn y Bala – lle roedd y gynulleidfa wedi tyfu 
a'r sefyllfa ariannol  yn iach, teimlais ei bod yn bryd symud ac fe'm penodwyd gan yr 
Esgob i'r Drenewydd yn Rheithor y Drenewydd gyda Llanllwchaearn ac Aberhafesb 
ac yn Arweinydd yr Ardal Genhadaeth. 

Nid y fi bellach yw Arweinydd yr Ardal Genhadaeth ac mae gennyf un eglwys arall 
– Llanwyddelan. Ar ôl bod yn Arweinydd yr Ardal Genhadaeth am dymor o bum 
mlynedd gofynnais i'r Esgob am gael fy rhyddhau o'r gwaith hwnnw – ddeunaw mis 
yn ddiweddarach penodwyd Arweinydd Lleyg i'r Ardal Genhadaeth.

Roeddwn i'n gwybod bod y ffaith fy mod yn Arweinydd yr Ardal Genhadaeth ac yn 
gofalu am Eglwys yr Holl Saint, y Drenewydd – eglwys drefol brysur a gweithgar 
wedi'i hamgylchynu gan eglwysi gwledig – yn achosi tensiynau o fewn yr Ardal 
Genhadaeth ac mai'r peth gorau i bawb fyddai pe na fyddwn i, Periglor Eglwys yr 
Holl Saint, hefyd yn Arweinydd yr Ardal Genhadaeth.

Cyn y cyfyngiadau symud roeddwn i'n meddwl bod fy ngweinidogaeth yn dwyn 
ffrwyth – ond bellach rwy'n sylweddoli bod ynddi ddiffygion mawr!

Yn ddiweddar, roeddwn yn paratoi pregeth a dechreuais fyfyrio ynghylch yr hyn mae 
gweinidogaethu yn ei olygu mewn gwirionedd.

Ychwanegu Ein Gwerth

Er bod gennym rywfaint o arbenigedd mewn cymhwyso moesegol, rydym yn 
eglur iawn mai nod amgen yr Eglwys yw ein gwerthoedd a'n hegwyddorion, nid 
cynigion pendant o reidrwydd. Gallwn sefyll fel Eglwys ar yr egwyddorion hynny, 
ac rydym wedi canfod bod ein partneriaid yn y gymdeithas sifil a'r Llywodraeth yn 
gwerthfawrogi hynny.

Wrth wraidd y neges Gristnogol mae maddeuant a dechrau newydd, ac achub 
rhywbeth gwell allan o'r hyn sy'n ymddangos yn drychineb – neu hyd yn oed allan 
o fethiant. Gan fyfyrio ar brofiad y Grŵp Cynghori ar Faterion Moesol a Moesegol 
COVID-19, mae'n amlwg bod meddygon, cyfreithwyr a llunwyr polisi (fel sy'n 
ddealladwy) yn hoffi eglurder a sicrwydd, ac yn gweld methiant yn loes. Nid yw 
ansicrwydd, amwysedd, na hyd yn oed methiant yn mennu ar eglwysi a grwpiau 
ffydd –  oherwydd ein bod yn deall mai bodau ffaeledig yw bodau dynol nad ydynt 
yn gallu datrys popeth. Yn ymarferol ac yn fugeiliol, mae'n ymddangos y gosodir 
gwerth ar y ffordd hon o edrych ar y byd, meddylfryd y byddai cyrff seciwlar a yrrir 
gan ganlyniadau yn ei chael yn anodd ei gofleidio.

Ar yr ochr ymarferol, mae angen cymorth ar gyrff cyhoeddus mewn argyfwng difrifol, 
ac maent yn cydnabod bod gan eglwysi gyrhaeddiad enfawr, ledled y wlad ac o 
fewn cymunedau, yn ogystal ag arbenigedd, profiad a phroffesiynoldeb. Mae'r 
berthynas wedi bod yn un gynnes erioed, ond bu newid cywair pendant, ac rydym 
wedi gweld gwneuthurwyr polisi, a dyma'r unig ffordd y gallaf ei ddisgrifio, yn heidio 
at ein drysau. Bu ein profiad o fod ychydig ar yr ymylon, hyd yn oed o weithredu 
y tu allan i amgylcheddau swyddfa traddodiadol, ac o allu meithrin perthynas ar 
draws sectorau a hierarchaethau, yn amhrisiadwy mewn sefyllfa newydd a oedd yng 
ngolwg llawer o bobl yn un ryfedd a dieithr – o'r lefel ficro o weithio gartref i lefel 
facro cydberthynas ryngwladol.

Yr hyn fydd yn allweddol fydd parhau â'r cysylltiadau gwaith cynnes ac adeiladol hyn 
wrth i ni gofleidio beth bynnag fydd y ‘normal newydd’ (fel y dwedem ninnau, drwy 
ras Duw) sydd o'n blaenau.

Beth sy'n wahanol yn fy ngweinidogaeth innau ac yng nghenhadaeth ein heglwys?

Fe wnaethom ddatblygu gwasanaeth cinio dydd Sul i sicrhau bod y rhai na allent 
fforddio, neu na allent baratoi, pryd o fwyd yn cael o leiaf un pryd da a sylweddol 
yr wythnos. I ddechrau roeddem yn cyfarfod yn yr Eglwys Fethodistaidd... ac yn 
awr rydym yn paratoi'r ciniawau yn un o'r ysgolion cynradd lleol – rydym yn cael 
defnyddio eu cegin a'u ffreutur am ddim.

Mae tua 30 o wirfoddolwyr yn cyfrannu at y gwaith, rhai'n aelodau eglwysig ac eraill 
ddim. Ac mae'n hyfryd bod un o'r merched o Syria – sy'n Fwslim ymroddedig – yn 
ein cynorthwyo yn y gegin. Ymunwn mewn gweddi â'n gilydd wrth i ni gydweithio.

Mae darparu'r prydau bwyd wedi meithrin ymdeimlad cryf o gydweithio ac wedi bod 
o gymorth mawr i godi proffil y Ffydd Gristnogol a'n heglwys ninnau yn y gymuned. 
Cawn ein cefnogi'n ariannol a chyda rhoddion bwyd gan unigolion, Byddin yr 
Iachawdwriaeth, Cyngor y Dref, Ponthafren, PAVO, y Clwb Rotari, Merched y Wawr 
ac Esgobaeth Llanelwy ac rydym wedi bod yn ffodus i dderbyn grantiau gan Gronfa 
Gymunedol y Loteri a Moondance.

Weithiau rydym yn paratoi te dydd Sul hefyd i'r rhai sy'n byw ar eu pennau eu hunain 
neu sy'n ynysig ac i'r rhai sydd newydd ddioddef profedigaeth.

Cefais f'atgoffa o ‘Bum Marc Cenhadaeth’ a ddatblygwyd dros 30 mlynedd yn ôl, 
ym 1988, gan Gynhadledd Lambeth – fe'u cynigiwyd fel patrwm o waith cenhadol ar 
gyfer eglwysi lleol. Y ‘Pum Marc Cenhadaeth’ yw:

1.	 Cyhoeddi newyddion da'r Deyrnas 

2.	 Addysgu, bedyddio a meithrin credinwyr newydd

3.	 Ymateb i anghenion y ddynoliaeth mewn gwasanaeth cariadus 

4.	 Ceisio trawsnewid strwythurau anghyfiawn cymdeithas

5.	 Ymdrechu i ddiogelu cyfanrwydd y cread a chynnal ac adnewyddu bywyd y 
ddaear 

Ac felly sut wyf innau fel offeiriad a sut mae'r eglwysi rwy'n eu gwasanaethu yn 
sgorio ar y model hwn?

Cyn COVID...?

Roeddem yn gwneud yn eithaf da ar 1 a 2. Rhif 3 - Rwy'n ymfalchïo, mae'n wir, mewn 
bod yn awyddus i ddatblygu gofal bugeiliol – ac estyn allan... ond a bod yn onest 
gwasanaethu ein cymuned eglwysig oeddem yn hytrach na'r gymuned ehangach 
yn ei chyfanrwydd. Doedd rhifau 4 a 5 ddim yn ymddangos o gwbl ar radar ein 
cenhadaeth – er tristwch!

A nawr...?

Mae pethau wedi newid er gwell. Yn sicr, mae Duw wedi agor fy llygaid a'm calon 
ac rwyf wedi annog yr eglwysi rwyf yn eu gwasanaethu i ddatblygu a thyfu tuag at 
hunaniaeth newydd yn y cymunedau maent yn eu gwasanaethu.

Ar ddechrau'r cyfnod clo, cysylltais â'r Maer lleol a gofyn – beth ydym i'w wneud i 
wasanaethu ein cymuned? Mae'n debyg fy mod mewn tipyn o banig!

Cyfarfu aelodau'r Cyngor Tref, gan gynnwys ein Maer, cynrychiolwyr o PAVO 
(Cymdeithas Mudiadau Gwirfoddol Powys), Ponthafren (Cymorth Iechyd Meddwl 
Gwirfoddol), Byddin yr Iachawdwriaeth a'r Banc Bwyd, a sefydlwyd Rhwydwaith y 
Drenewydd... rhwydwaith o bobl broffesiynol yn cynrychioli asiantaethau amrywiol yn 
cydweithio i ddiwallu anghenion y gymuned maent yn ei gwasanaethu.

Roeddem yn cyfarfod bob bore yn ystod yr wythnos am awr ar Zoom (nad oeddwn 
erioed wedi dod ar ei draws cyn COVID) gan drafod a chynllunio ar sail ein 
trafodaeth. Rydym yn parhau i gyfarfod unwaith yr wythnos i rannu'r wybodaeth 
ddiweddaraf â'n gilydd.

Er bod rhai o'm cydweithwyr yn teimlo ar goll a heb ddim i'w wneud – roeddwn 
innau'n brysurach nag erioed ac yn mwynhau'r her newydd hon yn fawr.

anodd gofyn i bobl lenwi holiaduron i gefnogi'r prosiect gan nad oedd fawr o 
berthynas rhwng Eglwys yr Holl Saint ac asiantaethau oedd yn cynnig cymorth i bobl.

Y mis diwethaf paratowyd holiadur newydd – a dyna wahaniaeth yn yr holi a'r 
ymateb. Cymaint o asiantaethau sy'n cefnogi ein hymdrechion a hefyd yn dweud 
y byddent yn defnyddio ein safle... a fydd â chegin wedi’i huwchraddio, toiledau, 
ystafell gawod ac ati. Rydym yn awyddus i ddarparu ystafell gawod i'n galluogi i 
gynnig cawod a set lân o ddillad i rai o'r bobl ddigartref rydym yn dod ar eu traws 
yma yn y Drenewydd.

Gallaf ddweud yn gadarn ac yn hyderus ein bod ar y ffordd i fod yn eglwys sy'n 
ymdrechu i amlygu’r pum ‘Marc Cenhadaeth’ a grybwyllir uchod. 

Mae fy ngweinidogaeth innau a chenhadaeth ein heglwys fel ei gilydd wedi eu 
trawsnewid er gwell.

Beth am yr eglwysi llai yn yr ardaloedd mwy gwledig? Mae Llanllwchaearn yn chwaer 
eglwys i Eglwys yr Holl Saint – mae llawer o aelodau yn mynychu'r ddwy eglwys.

Mae Eglwys Llanwyddelan bellach yn ymgysylltu mwy â phobl yn y gymuned 
nad ydynt yn addoli yn yr eglwys. Mae'r aelodau'n darparu ciniawau ac rydym yn 
awyddus i ddatblygu grŵp cymunedol i annog gofal am y greadigaeth. Rydym hefyd 
yn ystyried darparu te bach i'r rhai sy'n byw ar eu pennau eu hunain ac yn ynysig. 
Rydym hefyd yn awyddus i ddatblygu'r eglwys fel canolfan weddi.

Aberhafesb: roeddem yn cynnal bore coffi Masnach Deg llwyddiannus iawn unwaith 
y mis cyn cyfnod COVID, gyda siop Masnach Deg. Mae tîm bach o gynorthwywyr 
bugeiliol sy'n gweithio'n ddiwyd i ofalu am bobl yn y gymuned. Caiff te bach ei 
baratoi a'i gludo unwaith y mis i'r rhai sy'n byw ar eu pennau eu hunain neu sy'n 
ynysig. Dyma eglwys sy'n awyddus i ddod yn ecogyfeillgar.

Rydym hefyd wedi dechrau trafod â phrosiect Green Pastures ar gyfer y digartref. 
Fe wnes gyfarfod Pastor Pete, un o'r sylfaenwyr, ac aelodau eraill o'r tîm rai 
blynyddoedd yn ôl ond nid oeddwn yn teimlo fy mod mewn unrhyw sefyllfa i 
gychwyn ar brosiect mewn partneriaeth â hwy. Y gwir yw nad oedd gennyf hyder 
ynof fi fy hun na chymuned yr eglwys – mae hwn yn brosiect mawr ac mae'n gofyn 
llawer oddi wrth y rhai sy'n cymryd rhan. Ond gyda chydweithwyr newydd yn y 
gymuned a chyda chymorth a chefnogaeth Sarah Wheat, Swyddog Ymgysylltu 
Esgobaeth Llanelwy, rydym bellach mewn trafodaethau ynghylch y posibilrwydd 
o ffurfio partneriaeth â Green Pastures yn y gobaith y byddant yn prynu tŷ i letya 
pedwar neu bump o bobl sy'n ddigartref – a bydd grŵp ohonom yn y gymuned yn 
rheoli'r fenter. Am gyfle gwych i ni weithio gyda'n gilydd fel cymuned a rhoi cymorth 
i bobl a fydd, gobeithio, yn gweld eu bywydau'n cael eu trawsnewid er gwell.

Rwy'n teimlo hefyd bod Duw yn fy annog i weithredu i ofalu am y greadigaeth a'i 
diogelu. Ar Sul y Greadigaeth, ychydig wythnosau'n ôl, pregethais neges y mae 
angen ei rhoi ar waith o fewn ein cymuned. Yn ein Cyfarfodydd Pasg yn ystod y 
bythefnos ddiwethaf bûm yn annog yr eglwysi i ddod yn eco-eglwysi. Nid mater o 
eiriau yn unig fydd hwn... rydym wedi penodi Eco-hyrwyddwr ar gyfer yr eglwysi – 
a'm gobaith yw y gallwn ysgogi ein pobl ifanc i gymryd rhan. 

Nid Wyau Pasg fydd ein rhodd i bobl y Pasg hwn, ond yn hytrach potyn plannu 
ecogyfeillgar, gompost/pridd a hadau – gan annog y derbynwyr i gofio am y 
greadigaeth hardd a roddwyd i ni ac i ddiolch ac i weddïo drosti. 

Darlledir ein gwasanaethau drwy YouTube bob dydd Sul, gyda nifer da yn gwylio, 
ac yn sicr rydym wedi ennill mwy o ffrindiau – sy'n anfon negeseuon o gefnogaeth a 
diolch ac weithiau roddion i gynorthwyo ein cenhadaeth.

Roedd gennym berthynas dda â'n hysgolion cyn y cyfnod clo yn enwedig gyda 
chyfraniad Storïwyr. Roedd aelodau o Eglwys yr Holl Saint ac un neu ddau o eglwysi 
eraill yn ymweld â'r naw ysgol gynradd yn ein Hardal Genhadaeth bob tymor 
gyda chyflwyniad dramatig cyffrous o un o Straeon y Beibl – gyda gweddi i gloi. 
Golygai hynny fod dros fil o blant ac ymhell dros gant o aelodau staff wedi clywed 
dysgeidiaeth a gweddïau Cristnogol. 

Rydym yn awyddus i barhau â'n hymwneud â'r ysgolion ac rydym yn anfon 
gwasanaethau rhithwir at yr holl ysgolion.

Rydym wedi parhau i gwrdd â'n plant a'n pobl ifanc drwy Zoom. Yn ein cyfarfod yr 
wythnos hon penderfynasom bobi cacen, ei gwerthu i aelodau'r teulu, a defnyddio'r 
elw i brynu anrhegion y Pasg i'r plant sy'n derbyn ein ciniawau dydd Sul. 

Ychydig cyn cyflwyno'r cyfyngiadau y llynedd roeddem wedi lansio ein prosiect 
adeiladu ar gyfer Eglwys yr Holl Saint. Yn y noson agored, dim ond ychydig o 
gynrychiolwyr oedd gennym o asiantaethau a grwpiau yn y gymuned. Roedd yn 

manwerthu heb fod yn hanfodol, twristiaeth ac arlwyo yn cael agor, roedd yn 
ymddangos mai dyma oedd yr adeg iawn i ganiatáu i addoldai ailagor hefyd. Mae 
pwysigrwydd addoldai i les unigolion a chymunedau'n hysbys ers tro byd, a chan 
fod llawer o fosgiau yng Nghymru wedi cau cyn i hynny ddod yn orfodol, roeddem 
yn teimlo mai rheolwyr y mosgiau oedd yn y sefyllfa orau i wneud penderfyniadau 
gofalus ac ystyriol ynghylch agor a chau. Erbyn hynny, roedd Llywodraeth Cymru 
wedi sefydlu grŵp gorchwyl a gorffen ar ailagor addoldai, ac yn dilyn ymgynghori a 
chyfathrebu, roeddem yn falch bod addoldai yn cael ailagor ar gyfer mis Awst 2020. 
Roedd mosgiau ledled Cymru wedi ymateb a chynllunio'n ofalus, gan gyflwyno 
addoli a gweithgareddau rheolaidd ond ar ôl cyflawni asesiadau risg a chyflwyno’r 
mesurau angenrheidiol. 

Tuag at ddiwedd 2020 gwelwyd cau eto am bythefnos yn ystod ‘cyfnod atal byr’ ym 
mis Hydref a mis Tachwedd, a chyflwyno rheolau newydd ar gyfer y Nadolig ar Lefel 
Rhybudd Pedwar. Ar gyfer mosgiau, sy'n sefydliadau a arweinir gan wirfoddolwyr 
yn bennaf, mae addasu a sicrhau'r wybodaeth ddiweddaraf am newidiadau 
mewn deddfwriaeth a rheoliadau ynddo'i hun yn anodd. Darparodd Cyngor 
Mwslimiaid Cymru, gymaint ag y gellid, ganllawiau a strwythur ar gyfer y mosgiau. 
Daethom hefyd yn bwynt cyfeirio ar gyfer mosgiau wrth iddynt ystyried sut roedd 
deddfwriaeth yn berthnasol i'w mosg unigol, neu sut i ymdrin ag amgylchiadau 
newydd. 

Gyda dyfodiad Gwanwyn 2021, mae Ramadán, mis mwyaf sanctaidd y calendr 
Islamaidd, yn nesáu. Yn ystod Ramadán 2020 gwelwyd y sefyllfa unigryw o fosgiau 
ledled Ynysoedd Prydain yn llwyr ar gau, gan esgor ar gyfnod anodd o unigedd 
yn ystod tymor pwysig o addoli cymunedol. Y gobaith yw y bydd Ramadan 2021 
yn caniatáu i Fwslimiaid gadw'r mis fel y byddent fel arfer, ond nid yw bygythiad y 
pandemig wedi cilio ac felly bydd angen cynllunio ac addasu'n ofalus.

 
Radio Ramadhan 2020

Un fenter a ddeilliodd o ymateb cyfunol Cyngor Mwslimiaid Cymru i'r pandemig 
oedd Radio Ramadhan 2020. Mae Radio Ramadan yn fenter ledled Prydain o 
orsafoedd radio lleol yn darlledu ar sianel FM yn ystod y mis, ac mewn blynyddoedd 
blaenorol, Cyngor Mwslimiaid Cymru fu'n cydlynu'r prosiect. Eleni, cafodd grŵp o 
wirfoddolwyr y syniad o sefydlu Radio Ramadhan ar-lein (radioramadhan.cymru), gan 
adeiladu gwefan a chreu sefydliad newydd i'w redeg. Yn ystod y mis, bu'n ffrydio 
gweddïau, pregethau a darlithoedd gan fosgiau'n fyw, ac yn darlledu sioeau dwys ac 
ysgafn a gynhyrchwyd gan Fwslimiaid yng Nghymru. Roedd yr arlwy’n cynnwys sioe 
gwis gyda'r nos, sioe drafod newyddion, podlediadau ar hanes Mwslimaidd, a hefyd 
sioe Gymraeg. 

Roedd Radio Ramadhan yn ymateb arloesol i her unigryw, a bu’n gymorth i 
Fwslimiaid ynysig gadw cyswllt â'i gilydd yn ystod cyfnod anodd. 

Ymateb Mwslimaidd

Dr Abdul-Azim Ahmed 
Ysgrifennydd Cyffredinol Cyngor Mwslimiaid Cymru

 
Cymunedau Mwslimaidd a'r Ymateb i COVID-19
Ym mis Mawrth y llynedd, pan oedd hyd a lled y pandemig ysgytwol byd-eang 
wedi dod yn amlwg, roedd Mwslimiaid yng Nghymru yn paratoi eu hunain i ymateb 
i'r newidiadau a oedd yn dod. Ni fyddai neb ond y mwyaf rhagwybodus wedi gallu 
dychmygu ehangder gwirioneddol yr heriau a ddeuai yn y deuddeg mis dilynol ac 
roedd hyd yn oed awgrymu y gallai'r pandemig a'i effeithiau barhau am ddeunaw 
mis neu fwy yn ymddangos yn ormodiaith. Flwyddyn yn ddiweddarach, fodd 
bynnag, ac er gwaethaf anawsterau sylweddol, mae cymunedau Mwslimaidd yng 
Nghymru wedi ymateb yn dosturiol ac yn effeithiol i'r problemau a achoswyd gan y 
cyfnodau clo a'r pandemig. 

 
Gwneud Mosgiau'n Ddiogel

Y peth cyntaf i'w wneud ym mis Mawrth 2020 oedd cau mosgiau. Roedd y gwaith 
cychwynnol wedi dechrau cyn i San Steffan na Llywodraeth Cymru gyhoeddi 
cyfyngiadau ar addoldai, gyda Mosg Darul-Isra a Mosg Madina yng Nghaerdydd ill 
dau yn cau eu drysau. Erbyn 22 Mawrth 2020, roedd bron pob mosg yng Nghymru 
wedi cau. Drannoeth, daeth hynny'n fater o ddeddf. Roedd y ffaith i fosgiau gymryd 
camau i gau cyn i hynny ddod yn orfodol yn tanlinellu'r modd difrifol ac ymarferol yr 
oedd arweinwyr y mosgiau'n ymdrin â'r pandemig, gan flaenoriaethu diogelwch eu 
cymunedau a'u cynulleidfaoedd. Dyna thema a fu'n amlwg drwy gydol y pandemig. 

Fel Cyngor Mwslimiaid Cymru, buom yn cydlynu'r broses o gau ac yn lledaenu 
gwybodaeth am hynny, gan roi mosgiau mewn cysylltiad â'i gilydd, gan sicrhau eu 
bod yn ymwybodol o'r camau ymarferol i'w cymryd, a chan roi o'n hamser i siarad â 
phob mosg yn unigol i ddeall beth oedd eu hamgylchiadau a'u sefyllfa. 

Gwelsom werth hynny wrth i'r haf ddod. Roedd cau mosgiau am gyfnod estynedig 
yn her i fywiogrwydd a chynaliadwyedd mosgiau, gyda rhoddion a oedd yn 
angenrheidiol i dalu costau cynnal yn dod i ben yn ystod y cyfnod hwn. Tra roedd y 
mosgiau ar gau, roedd Cyngor Mwslimiaid Cymru yn cynllunio ar gyfer agor gyda'r 
mosgiau, gan ystyried y mesurau a'r dulliau oedd eu hangen i gadw mosgiau'n 
ddiogel. Arweiniodd hynny at benodi Swyddog Diogelwch COVID mewn mosgiau 
yng Nghymru, i weithredu fel un pwynt cyswllt ym mhob mosg ar gyfer sicrhau 
cydymffurfio â'r rheoliadau, cynnal asesiadau risg ac ystyried y camau y gellid eu 
cymryd i leihau risg. Wrth i'r cyfyngiadau lacio drwy weddill y gymdeithas, gyda 

Prydain a Chymdeithas Feddygol Islamaidd Prydain, a ymgynghorodd â chanllawiau 
Sefydliad Iechyd y Byd, cadarnhawyd mai ychydig iawn o risg oedd o drosglwyddo 
COVID-19 o gorff marw, ond y dylid lleihau hynny ymhellach drwy ddefnyddio 
cyfarpar diogelu personol priodol. Roedd arbenigwyr crefyddol Mwslimaidd 
hefyd wedi cyhoeddi canllawiau, gyda rhai'n nodi y byddai sychu bag y corff yn 
symbolaidd yn ddigonol yn ystod pandemig, tra bod eraill yn nodi, pe gellid golchi 
corff llawn yn ddiogel, y dylid gwneud hynny. Roedd hyn yn golygu bod Mwslimiaid 
eu hunain yn rhanedig ynghylch y mater. Yr her olaf oedd, gan y byddai angen i 
wirfoddolwyr olchi'r corff, bod bylchau sylweddol mewn gwarchodaeth gyfreithiol. 
Gallai sefydliad, megis mosg, hwyluso golchi'r corff yn gorfforol, ond ni fyddai'n 
gallu cynnig gwarchodaeth gyfreithiol nac yswiriant rhag atebolrwydd. Daeth hwn 
yn gyfnod o dyndra rhwng Mwslimiaid, gyda rhai'n nodi ei bod yn anfoesegol i 
wirfoddolwyr olchi'r ymadawedig heb warchodaeth gyfreithiol, gydag eraill yn ei 
ystyried yn annynol i atal gwirfoddolwyr ewyllysgar rhag anrhydeddu dymuniadau'r 
ymadawedig am resymau technegol biwrocrataidd. 

Mae cynorthwyo grwpiau Mwslimaidd, trefnwyr angladdau, awdurdodau lleol 
a Llywodraeth Cymru i gynllunio ar gyfer yr heriau hyn a'u rheoli wedi arwain 
at broses weddol ystwyth ledled Cymru o ran claddedigaethau, gan ganiatáu i 
deuluoedd ganolbwyntio ar ymdrin â phwysau emosiynol y golled yn hytrach nag ar 
fiwrocratiaeth. Diolch byth, nifer cymharol isel o farwolaethau a fu yn nyddiau cynnar 
y pandemig, ond collwyd llawer mwy o Fwslimiaid i'r feirws yn yr ‘ail don’ yn hydref 
2020. Roedd y fframweithiau a sefydlwyd yn gynnar yn sicrhau nad oedd unrhyw 
flerwch nac ansicrwydd yn y broses yn ystod y cyfnod hwnnw.

 
Amheuon ynghylch y Brechlyn

Yn niwedd 2020 a dechrau 2021, rhyddhawyd nifer o frechlynnau a'u cymeradwyo 
i'w defnyddio yn y Deyrnas Unedig, a sefydlwyd cynllun uchelgeisiol i wneud y 
brechu. Fodd bynnag, roedd ymchwil wedi dangos bod petruso ynghylch y brechlyn 
ar gynnydd ymhlith poblogaethau du ac Asiaidd a lleiafrifoedd ethnig, y mae 
llawer ohonynt yn Fwslimiaid. Mewn ymateb i hyn, cynullodd Cyngor Mwslimiaid 
Cymru grŵp o feddygon Mwslimaidd i ystyried y ffordd orau o sicrhau bod 
Mwslimiaid yng Nghymru yn manteisio ar y brechlyn. Daeth y grŵp hwn i'r amlwg 
fel ‘Meddygon Mwslimaidd Cymru’, sefydliad sydd bellach yn annibynnol ac yn y 
broses o ymsefydlu’n ffurfiol. Trefnodd Meddygon Mwslimaidd Cymru a Chyngor 
Mwslimiaid Cymru ymgyrch ar y cyd i godi ymwybyddiaeth ynghylch y brechlyn a'i 
bwysigrwydd. Roedd hyn yn cynnwys cynnal arolwg yn gyntaf o safbwyntiau pobl 
dduon ac Asiaidd a lleiafrifoedd ethnig tuag at y brechlyn, arolwg a gynhaliwyd 
mewn cydweithrediad â nifer o elusennau gan gynnwys y Tîm Cymorth Ieuenctid 
Ethnig a Race Council Cymru. Mae canfyddiadau'r arolwg yn y broses o gael eu 
coladu a'u cyflwyno i Iechyd Cyhoeddus Cymru. Bu yna hefyd gyfres o weminarau 
ar-lein rhwng meddygon a gweithwyr crefyddol proffesiynol, dan gadeiryddiaeth 

Gwasanaethau Elusennol a arweinir gan Fwslimiaid

Mae'r pandemig wedi bod yn gyfnod o ansicrwydd i lawer, yn enwedig y rhai a 
oedd eisoes yn wynebu tlodi, yr henoed, a'r rhai ynysig. Camodd mosgiau ledled y 
wlad, gan gynnwys yng Nghymru, i'r bwlch i ddarparu gwasanaethau. Cynhyrchodd 
y Grŵp Seneddol Hollbleidiol ar Fwslimiaid Prydeinig adroddiad ‘Ymateb i'r Her’ a 
oedd yn cofnodi'r ystod eang o wasanaethau a gynigid gan grwpiau Mwslimaidd. 
Yng Nghymru, roedd y rheini'n cynnwys banciau bwyd a cheginau agored (a gynigid 
gan fosgiau yng Nghaerdydd, Abertawe, Wrecsam a Bangor) a chodi arian ar gyfer 
cyfarpar diogelu personol (er enghraifft, y £15,000 a godwyd gan Fosg Dar-ul-
Isra yng Nghaerdydd) yn ogystal â grwpiau ymateb o wirfoddolwyr yn dosbarthu 
bwyd, presgripsiynau a chymorth brys arall. Dangosodd stori hyfryd, a rannwyd ar 
Twitter gan unigolyn nad yw'n Fwslim, y modd y cynigiodd mosg lleol (al-Ikhlaas 
yng Nghaerdydd) wasanaeth cyfeillio. Gan ei bod yn teimlo'n unig ac yn ynysig ar 
y pryd, defnyddiodd y gwasanaeth, a gwerthfawrogi mai dim ond y mosg lleol a 
ymestynnodd ati fel hyn.

 
Angladdau, Claddedigaethau, a Golchi'r Ymadawedig

Un mater allweddol yr oedd angen mynd i'r afael ag ef a chynllunio ar ei gyfer yn 
nyddiau cynnar y pandemig oedd sut i reoli angladdau, claddedigaethau a golchi'r 
ymadawedig o dan reoliadau COVID-19. Roedd hyn yn berthnasol i'r rhai a fu farw 
o achosion cysylltiedig â COVID-19 a'r rhai a fu farw o achosion eraill. Gyda chryn 
ansicrwydd ynghylch faint o bobl a fyddai farw o COVID-19, gweithiodd Cyngor 
Mwslimiaid Cymru gyda phartneriaid mewn awdurdodau lleol ac yn Llywodraeth 
Cymru i gyfrifo capasiti mwyaf posibl y mynwentydd Mwslimaidd, a'r camau lle 
gallai anawsterau godi wrth brosesu'r ymadawedig drwy'r gwahanol angenrheidiau 
defodol a biwrocrataidd. Roedd hyn yn cynnwys cysylltu â'r holl fosgiau yng 
Nghymru i sicrhau eu bod yn gwybod am y cysylltiadau allweddol ar gyfer 
angladdau a chladdedigaethau. Roedd hyn gryn dipyn yn haws mewn canolfannau 
trefol, lle'r oedd llawer o wasanaethau angladdol eisoes wedi'u hen sefydlu. Mewn 
ardaloedd gwledig, dibynnai llawer o fosgiau ar wasanaethau a darpariaeth a drefnid 
o'r tu allan i ardal leol (weithiau o Loegr) ac roedd hynny'n creu problemau yn sgil 
cyfyngiadau ar deithio (a phroblemau diogelwch, hyd yn oed pan ellid gweithredu'n 
hyblyg). 

Mater arall a ddaeth i'r amlwg oedd a ddylid golchi'r corff ai peidio. O dan 
amgylchiadau arferol, byddai corff yr ymadawedig yn cael ei olchi gan wirfoddolwyr 
ac aelodau'r teulu cyn y claddu. Oherwydd COVID-19, roedd hyn yn golygu 
y byddai'r rhai a wirfoddolodd i olchi'r corff yn peri risg i'w gilydd oherwydd y 
posibilrwydd o drosglwyddo'r feirws. Yn ogystal, roedd ansicrwydd ynghylch pa mor 
ddiogel fyddai golchi corff rhywun a oedd wedi marw o COVID-19. Yn dilyn ymchwil 
a chyngor gan grwpiau arbenigol, yn amrywio o Fwrdd Ysgolheigion ac Imamiaid 

Trosolwg o Gaethwasiaeth Fodern yng Nghymru yn 2021
 
Alison R Ussery 
Hafan o Oleuni

Yn ystod y degawd diwethaf mae'r termau caethwasiaeth fodern a masnachu 
mewn pobl wedi dod yn fwyfwy cyffredin mewn erthyglau yn y cyfryngau ac 
mewn adroddiadau newyddion ledled y Deyrnas Unedig. Mae hon yn drosedd 
sy'n golygu cam-drin unigolyn gan un arall drwy lafur gorfodol, camfanteisio 
rhywiol, gorfodaeth i droseddu, caethwasanaeth domestig neu ryw fath arall o 
gamfanteisio. Daw dynion, menywod, pobl ifanc a phlant yn ddioddefwyr pan 
ddefnyddir twyll, bygythiadau, trais a gorfodaeth i'w rheoli wrth eu trin ond fel 
nwyddau i'w prynu, eu gwerthu, eu defnyddio a'u cam-drin. 

Yn yr erthygl hon byddwn yn ystyried rhai o'r ffeithiau a'r gwirioneddau ynghylch y 
drosedd hynod ddifrifol a chymhleth hon ac yn ystyried lle bu camfanteisio ar waith 
yng Nghymru. Byddwn hefyd yn edrych ar y modd mae'r sefyllfa genedlaethol 
wedi newid yn ystod pandemig COVID-19, a sut yr effeithiwyd ar waith allgymorth 
cymunedol. 

Fel credinwyr a phobl o ewyllys da, cynulleidfaoedd eglwysig a'r gymdeithas 
sifil, gall pob un ohonom gyfrannu tuag at fynd i'r afael â throsedd echrydus 
caethwasiaeth fodern ar y lefel leol yn ein cymunedau a ledled y byd, a byddwn yn 
ystyried hynny ar ôl canolbwyntio'n gyntaf ar y darlun cenedlaethol. 

Mae masnachu mewn pobl yn rhan o gaethwasiaeth fodern. Mewn llawer o wledydd 
defnyddir y term hwnnw yn hytrach na chaethwasiaeth fodern, ac fel trosedd, fe'i 
diffinnir gan Brotocol Palermo 200041, lle gellir bob tro nodi ‘gweithredu’, ‘modd’ 
a ‘diben’ ar gyfer gosod unigolyn mewn sefyllfa drwy rym, bygythiadau, twyll neu 
orfodaeth gyda'r bwriad o gamfanteisio arno yntau neu hithau. Mae masnachu 
mewn pobl yn wahanol i smyglo pobl. Yn y cyntaf, y nwyddau yw'r unigolion eu 
hunain, ac nid oes rhaid i’r weithred gynnwys symud, gan y gellir ecsbloetio unigolyn 
yn ei gartref neu ei chartref ei hun, fel y gwelwn yn achos camfanteisio rhywiol ar 
blant ar-lein. Golyga smyglo pobl eu symud dros ffin gyda'u caniatâd, gydag arian 
fel arfer yn newid dwylo i fynd â rhywun i wlad arall. Y tro yma, y nwyddau yw'r 
gwasanaeth a ddarperir.

Amcangyfrifir bod dros 40.3 miliwn o bobl wedi'u dal yn rhwyd caethwasiaeth fodern 
a masnachu mewn pobl yn y byd heddiw 42. Plant yw un o bob pedwar dioddefwr 
yn blentyn, tra bod 25 miliwn o bobl mewn llafur gorfodol 43. Mae caethwasiaeth 
fodern yn ddiwydiant byd-eang proffidiol iawn sy'n creu elw o dros $150 biliwn y 

41	  https://www.unodc.org/unodc/en/organized-crime/intro/UNTOC.html
42	  https://www.globalslaveryindex.org/2018/findings/global-findings/
43	  https://www.ilo.org/wcmsp5/groups/public/@dgreports/@dcomm/documents/publication/wcms_575479.pdf

aelodau adnabyddus o'r cyhoedd, a oedd ymdrin â phryderon allweddol ynghylch y 
brechlynnau ac yn caniatáu i aelodau'r gynulleidfa ofyn cwestiynau. Mae gweminarau 
wedi cael eu cynnal yn Saesneg, Arabeg, Bengaleg, Wrdw a Somalieg, gan ddenu 
cynulleidfa o gannoedd.

 
Adeiladu Cynghreiriau i Ailgodi’n Gryfach

Mae cyfnod COVID-19 wedi bod yn anodd, gan ddiddymu'r gallu i bobl gyfarfod, 
i deuluoedd ddod at ei gilydd ac i addolwyr ymgynnull. Ond yn ystod yr argyfwng, 
bu hefyd gyfle i ddod â grwpiau a sefydliadau at ei gilydd yn ddigidol, gan feithrin 
cysylltiadau newydd. Wrth i ni gamu ymlaen, bydd pob perthynas newydd o'r fath 
yn hanfodol i ailadeiladu cymdeithas unwaith y bydd y pandemig wedi mynd heibio, 
gan sicrhau y gallwn wneud hynny mewn ffordd sy'n fwy cyfiawn, yn fwy teg ac yn 
fwy trugarog.

un o'r menywod ei bod wedi cael ei masnachu a'i gorfodi i ddarparu gwasanaethau 
rhywiol.’46  Wrth i'r galw am wasanaethau cynhyrchu a dosbarthu bwyd dyfu, mae 
hwn wedi dod yn faes lle mae camfanteisio wedi cael cyfle i dyfu hefyd. 

Mae dynion a menywod sydd mewn dyled i'r bobl a oedd wedi camfanteisio arnynt 
drwy gam-drin o fewn prosesau recriwtio wedi mynd yn fwy caeth fyth yn rhwyd 
‘caethwasanaeth oherwydd dyledion’. Bydd rhai pobl wedi talu llawer iawn i gael 
eu smyglo i mewn i'r wlad gan gredu y byddai swydd a llety ar gael ar eu cyfer, dim 
ond i ddarganfod ar ôl cyrraedd eu bod wedi cael eu twyllo i mewn i gamdriniaeth. 
Pan orfododd y cyfyngiadau symud fusnesau i gau a phawb i aros gartref, efallai nad 
oedd unrhyw ffordd allan o'u sefyllfa i'r bobl hyn ac ers hynny maent wedi bod yn 
cronni dyledion am dai a bwyd y byddant yn cael eu gorfodi i'w talu'n ôl. 

Mae twyll budd-daliadau gan droseddwyr wedi bod yn gyffredin drwy'r pandemig, 
lle defnyddiwyd credyd cynhwysol a'r cynllun ffyrlo i bentyrru mwy fyth o arian. 

Symudodd llawer o'r camfanteisio rhywiol ar-lein drwy gydol y flwyddyn ddiwethaf, 
ac roedd recriwtio ar gyfer swyddi a gweithgareddau anghyfreithlon, megis gwerthu 
cyffuriau, yn amlwg ar ‘apiau wedi'u hamgryptio o un pen i'r llall megis WhatsApp, 
Instagram, Telegram ac yn fwy diweddar Wickr. Mae defnyddio'r cyfryngau 
cymdeithasol eisoes yn rhan allweddol o'r dull llinellau cyffuriau, ar gyfer hysbysebu 
argaeledd cyffuriau, recriwtio a pharatoi pobl ifanc ac i drefnu gwerthu.’47 

Mae'r drosedd a elwir yn ‘llinellau cyffuriau’ yn achos pryder difrifol iawn yng 
Nghymru. Mae pobl ifanc yn cael eu paratoi a'u recriwtio gan gangiau i weithredu 
fel ‘mulod’ cyffuriau – i gludo a gwerthu cyffuriau yn ein trefi gwledig a glan môr. 
Mae'r bobl ifanc hyn yn cael eu twyllo i gymryd rhan mewn gweithgarwch gangiau 
drwy gael cynnig anrhegion, diodydd a chyffuriau am ddim a phrofi ymdeimlad o 
'berthyn'. Yn anffodus, sefydlir proses dreisgar a milain wrth i'r troseddwyr ennill 
mwy o reolaeth a mynnu mwy o weithredu. ‘Mae'r gangiau sy'n trefnu llinellau 
cyffuriau bob amser wedi bod yn hyblyg iawn ac yn barod i addasu yn ôl y gofyn. 
Yn ystod y cyfnod clo, roeddent yn amlygu'r gallu i fabwysiadu tactegau newydd er 
mwyn diogelu llinellau cyffuriau proffidiol... Nid oes tystiolaeth eglur bod y galw am 
grac a heroin wedi gostwng yn ystod y cyfnodau clo, a thrwy ymneilltuo o'r farchnad, 
hyd yn oed dros dro, mae gangiau mewn perygl o golli tiriogaeth i grwpiau sy'n 
cystadlu am y farchnad. Roedd trefnwyr llinellau cyffuriau proffidiol â chymhelliant 
cryf i addasu eu patrymau recriwtio a chamfanteisio, gan fabwysiadu dulliau newydd 
o gludo, dosbarthu a manwerthu yn hytrach na gosod eu llinellau cyffuriau ar ffyrlo.’48

Mae rhaglenni ymwybyddiaeth a oedd yn rhedeg mewn ysgolion wedi dod i 
ben dros dro ac effeithiwyd ar wasanaethau allgymorth i oroeswyr sy'n byw yn y 
gymuned. Mae hyn yn achos pryder difrifol gan fod cynifer o'r bobl hynny sydd wedi 

46	  P65 https://www.centreforsocialjustice.org.uk/wp-content/uploads/2020/07/It-Still-Happens-Here.pdf
47	  P65 https://www.centreforsocialjustice.org.uk/wp-content/uploads/2020/07/It-Still-Happens-Here.pdf
48	  https://b9cf6cd4-6aad-4419-a368-724e7d1352b9.usrfiles.com/ugd/b9cf6c_83c53411e21d4d40a79a6e0966ad7ea5.
pdf

flwyddyn. Mae gan arweinwyr blaenllaw yn ein byd lawer iawn o waith i'w wneud i 
reoli'r drosedd annynol hon a dechrau erlyn y troseddwyr mewn ffordd fwy effeithiol 
oherwydd, yn ôl Adroddiad Masnachu mewn Pobl yr Unol Daleithiau yn 2019, dim 
ond 9548 o euogfarnau a gafwyd drwy’r holl fyd44, sy'n cyfateb i siawns o 99.98% 
na fydd trosedd yn arwain at euogfarn – felly mae'n fusnes â risg isel iawn ac elw 
enfawr. Yn y cyfamser, mae dynion, menywod a phlant yn parhau i gael eu dal a'u 
masnachu.

Mae llawer yn meddwl mai ond mewn gwledydd ‘llai datblygedig’ lle mae 
gwrthdaro a phobl yn byw mewn tlodi a chyda statws cymdeithasol ansefydlog 
mae caethwasiaeth fodern yn broblem, ond mae hon yn drosedd sy'n digwydd ym 
mhobman. 

Yn 2019 roedd dros 10,600 o unigolion yn y Deyrnas Unedig a gafodd eu 
hadnabod yn swyddogol fel dioddefwyr posibl caethwasiaeth fodern a’u cynnwys 
yn y Mecanwaith Atgyfeirio Cenedlaethol. Pobl yw'r rhain sydd wedi dod i sylw'r 
asiantaethau perthnasol ac sydd wedi rhoi eu caniatâd (os ydynt yn oedolion) i gael 
eu cynnwys yn y system. Deellir bod llawer mwy o ddynion a menywod sy'n byw 
yn ein cymunedau ac sy'n cael eu hecsbloetio a'u cam-drin nad ydynt wedi cael 
eu darganfod a'u cymryd i ddiogelwch neu sy'n rhy ofnus i ofyn am gymorth. Mae 
plant yr ystyrir eu bod yn dioddef camfanteisio yn cael eu cynnwys yn awtomatig 
yn y Mecanwaith Atgyfeirio Cenedlaethol lle gellir dechrau cynnig cymorth iddynt. 
Mae data a gyhoeddwyd gan y Swyddfa Gartref ar gyfer mis Ionawr hyd fis Medi 
2020 yn nodi ffigur o 7576 o unigolion sydd wedi'u cynnwys yn y Mecanwaith.45 Yng 
Nghymru yn 2019 nodwyd 329 o ddioddefwyr posibl. 

Un camsyniad cyffredin mai gwladolion tramor sydd wedi cael eu smyglo neu eu 
masnachu i'r wlad yn anghyfreithlon yw'r dioddefwyr a ganfyddir yn y Deyrnas 
Unedig. Fodd bynnag, yn 2019 roedd 27% o'r rhai a atgyfeiriwyd yn ddinasyddion 
Prydeinig. Mae unigolion sy'n agored i niwed am ba bynnag reswm yn cael eu twyllo 
a'u gorfodi i mewn i sefyllfaoedd o gam-drin erchyll. 

Cyn y pandemig COVID-19 roedd rhai o'r mathau mwyaf cyffredin o gaethwasiaeth 
fodern a olygai camfanteisio ar weithwyr yn cynnwys safleoedd golchi ceir, adeiladu, 
bwyd brys, bariau ewinedd, ffatrïoedd, amaethyddiaeth, cwmnïau glanhau a mwy. 
Wrth i'r wlad gychwyn ar y cyfnod clo, daeth llawer o bobl agored i niwed a oedd 
yn cael eu hecsploetio hyd yn oed yn fwy agored i niwed. Credir y byddid yn symud 
pobl o un diwydiant i un arall, lle gallent barhau i weithio. Er enghraifft, mae tyfu 
canabis wedi parhau mewn safleoedd cudd, yn ogystal â masnachu mewn cyffuriau 
a'r diwydiant rhyw. ‘Yng Nghymru, cafodd dwy fenyw eu hadnabod fel dioddefwyr 
tebygol mewn llety ar osod ar ôl i gymydog alw'r heddlu yn cwyno bod pobl yn 
mynd i mewn ac allan ac nad oeddent yn cadw at y cyfyngiadau symud. Datgelodd 

44	  https://www.state.gov/wp-content/uploads/2020/06/2020-TIP-Report-Complete-062420-FINAL.pdf
45	 https://assets.publishing.service.gov.uk/government/uploads/system/uploads/attachment_data/file/931982/national-refer-

ral-mechanism-statistics-uk-quarter-3-2020-july-to-september-hosb3320.pdf

raid iddi fod yn fater cymhleth i gyflawni gweithred syml o garedigrwydd tuag at 
unigolyn agored i niwed a allai fod mewn perygl o ddod yn ddioddefwr neu i fod yn 
gyfaill i rywun sydd wedi profi cam-drin o'r fath. 

Rydym yn byw mewn cyfnod mor anarferol lle mae cymaint o'n sicrwydd mewn 
bywyd wedi'i ddwyn oddi wrthym. Ni allaf ond dychmygu sut deimlad fyddai colli 
fy nghartref, fy incwm a phob gobaith i'r pwynt lle'r oeddwn mor agored i niwed 
fel fy mod wedi mentro popeth er mwyn fy nheulu, dim ond i gael fy ngwneud yn 
gaethwas yn y diwedd. Byddwn yn gobeithio y byddai rhywun yn sylwi ac yn mynnu 
estyn llaw i'm cynorthwyo.

Mae caethwasiaeth fodern a masnachu mewn pobl yn fater o gyfiawnder byd-eang 
a dylid eu hystyried yr un mor ddifrifol â phroblemau eraill sy'n effeithio ar ein byd 
heddiw. Yn union fel yr edrychwn ar newid yn yr hinsawdd, yr amgylchedd, addysg 
ac iechyd, mae'n bwysig sefyll ac ymgyrchu dros y gorthrymedig a'r rhai a wthiwyd 
i'r cyrion yn ein byd heddiw – bodau dynol sydd, fel pob un ohonom ninnau, wedi’u 
creu ‘ar ddelw Duw’. Wrth i'r dyddiad targed ar gyfer cyrraedd Nosau Datblygu 
Cynaliadwy'r Cenhedloedd Unedig51 agosáu, mae'r angen i lefaru’n groyw er mwyn 
hybu newid yn dod yn bwysicach, a rhaid cymryd camau i atal caethwasiaeth a 
llafurio dan orfod, i gefnogi goroeswyr yn y ffyrdd orau a mwyaf cariadus posibl ac i 
erlyn y rhai sy’n gyfrifol am y dioddefaint.

Cwmni buddiant cymunedol a sefydliad elusennol yng Ngogledd Cymru yw Hafan o 
Oleuni52 sy'n canolbwyntio ar feysydd caethwasiaeth fodern a masnachu mewn pobl, 
gan weithio'n lleol gyda grwpiau cymunedol ac eglwysi, ac mewn cydweithrediad 
ag asiantaethau statudol. Rydym hefyd yn ymwneud â mentrau eirioli cenedlaethol a 
rhyngwladol eraill ac rydym yn aelod o Rwydwaith Rhyddid Ewrop53. 

Ein cenhadaeth yw gweithio ar lawr gwlad mewn cymunedau lleol i godi 
ymwybyddiaeth o'r mater hwn ac ymhlith pobl sydd angen ein cymorth, gan 
ddefnyddio ein gwybodaeth a'n sgiliau i gamu ymlaen tuag at ddileu caethwasiaeth 
fodern ledled y byd.

I gael gwybodaeth, i gymryd rhan, i roi tuag at ein gwaith, neu i roi gwybod i ni eich 
bod yn barod i'n cefnogi mewn gweddi, cysylltwch â ni yn info@havenoflight.uk.

51	  https://www.un.org/sustainabledevelopment/sustainable-development-goals/
52	  https://www.havenoflight.co.uk/
53	  https://www.europeanfreedomnetwork.org/

byw drwy droseddau caethwasiaeth fodern wedi cael profiadau trawmatig iawn 
gydag effeithiau hirhoedlog, a daeth yr ynysu gorfodol yn sgil y cyfyngiadau symud 
â mwy o drawma emosiynol i'w bywydau.

Ar ôl nodi'n fyr rai o'r ffyrdd mae realiti caethwasiaeth fodern yn gweithredu yn ein 
cymunedau ac effeithiau pandemig COVID-19 ar hynny, dylem ystyried pa gamau y 
gallem ninnau eu cymryd i wneud gwahaniaeth sylweddol ar lawr gwlad. Sut allwn 
weithio gydag eraill drwy gydweithredu a chydgynhyrchu i dynnu sylw at y risgiau, i 
adnabod arwyddion y broblem ac i estyn allan i ofalu am unigolion sy'n byw yn ein 
plith a'u cefnogi?  

Mae codi ymwybyddiaeth yn bwysig, wrth i ni ddysgu ein pobl ifanc am beryglon 
cael eu meithrin a'u recriwtio gan gangiau neu hysbysu grwpiau cymunedol a 
grwpiau ffydd am yr hyn sy’n digwydd o'n cwmpas a'r hyn ddylid ei wneud os bydd 
amheuon yn codi. Mae gwaith pwysig iawn i bob un ohonom wrth ddod o hyd i 
ffyrdd o ofalu am y rhai sydd angen cymorth. Wrth i ddioddefwyr caethwasiaeth 
fodern gael eu tywys drwy'r sianeli swyddogol o fewn y Mecanwaith Atgyfeirio 
Cenedlaethol, mae ganddynt hawl gyfreithiol i dderbyn cyngor a chymorth yn 
seiliedig ar Gonfensiwn Cyngor Ewrop ar Weithredu yn erbyn Masnachu Pobl49 a 
Deddf Caethwasiaeth Fodern y Deyrnas Unedig50, ond gallwn hefyd gynorthwyo 
drwy estyn allan at y bobl hyn a dangos iddynt bod yna bobl sydd am ofalu 
amdanynt. 

Mae asiantaethau ledled Cymru megis Cyngor ar Bopeth, a all gynnig cyngor ar 
feysydd fel dyled, cyflogaeth, tai, addysg ac ati. Fel aelodau o'n cymunedau, gallwn 
ganfod ffyrdd ymarferol 'ar lawr gwlad' o gydgerdded â goroeswyr a'r rhai sydd 
mewn perygl. 

Er enghraifft, mae eglwysi'n cynnal ystod eang o fentrau gan gynnwys grwpiau 
‘mamau a babanod’, caffis cyngor ar ddyledion, ciniawau a chlybiau cymdeithasol i'r 
henoed. 

Beth am gysylltu â sefydliadau sy'n gofalu am oroeswyr a'u gwahodd i’ch 
cyfarfodydd!  Byddai rhai pobl sydd mewn tai diogel a llety cymunedol wrth eu 
bodd yn cael y cyfle i fynychu gwasanaeth eglwysig ond efallai a fyddai'n rhy ofnus i 
ddod o hyd i eglwys a mynd yno ar eu pennau eu hunain. Menter wych arall fyddai 
darganfod rhyw, cenedligrwydd ac oedran unigolion sy'n derbyn gofal ym mhob tref, 
ardal genhadaeth neu esgobaeth a pharatoi 'pecynnau gofal' ar gyfer pawb yn unol 
â'u hanghenion. Pa mor wych fyddai pe gellid gwahodd pobl o wlad a diwylliant 
arall i bryd o fwyd lle mae bwyd o'u mamwlad yn cael ei baratoi ar eu cyfer. 

Mae gan bob bod dynol yr hawl i fod yn rhydd. Rydym oll yn gyfartal a dylem drin 
ein gilydd â pharch a chariad. Gallwn droi at y Beibl a gweld gwerth a phwysigrwydd 
‘caru ein cymydog’ ac estyn dwylo at y gorthrymedig a'r rhai ar y cyrion. Nid oes 
49	  https://www.coe.int/en/web/anti-human-trafficking/home?desktop=true
50	  https://www.legislation.gov.uk/ukpga/2015/30/contents/enacted

mailto:info@havenoflight.uk

gyfraniad enfawr fel Cadeirydd ac rydym yn ddiolchgar ei fod yn parhau'n aelod o'r 
Corff Noddi.

Mae’r Tîm Caplaniaeth, y Corff Noddi a'r Gymdeithas Amaethyddol wedi manteisio 
ar y cyfle hwn i weithio ar fformat newydd ar gyfer Gwasanaeth Caplaniaeth y 
Gymdeithas, gan gynnwys swyddddisgrifiadau diwygiedig ar gyfer y caplaniaid. 
Mae'r fformat newydd bellach wedi'i fabwysiadu, er bod gwaith pellach i'w wneud 
ar y swydd-ddisgrifiadau. O dan y fformat newydd, mae'r Gymdeithas yn cydnabod 
yn ffurfiol bod caplaniaid yn cynnig cymorth bugeiliol i aelodau staff Maes y Sioe 
yn ystod digwyddiadau ar y Maes a rhyngddynt. Bydd Tîm y Gaplaniaeth yn parhau 
i drefnu rhestr ddyletswyddau ar gyfer caplaniaid yn ystod digwyddiadau ar Faes 
y Sioe ond bydd hefyd yn llunio rhestr ddyletswyddau ar gyfer y cyfnodau rhwng 
digwyddiadau. Bydd rhif ffôn y Caplan Arweiniol ar gael i holl aelodau staff Maes y 
Sioe. Gall unrhyw aelod staff sy'n dymuno cysylltu â chaplan ffonio'r rhif hwnnw ar 
unrhyw adeg a bydd y Caplan Arweiniol yn cyfeirio'r person hwnnw at ba gaplan 
bynnag sydd ar ddyletswydd bryd hynny. Maes o law, efallai y gellir sefydlu system 
ffôn awtomatig ar gyfer gwneud hyn, os bydd digon o alw i gyfiawnhau hynny.

Wrth i bandemig COVID-19 barhau, mae'n gorfodi'r cymhlethdod bod yn rhaid 
cynnig caplaniaeth o bell, oherwydd nad yw caplaniaid yn gallu teithio i Faes y 
Sioe nes i'r cyfyngiadau ar deithio gael eu codi ac oherwydd y rhesymau iechyd 
personol a chyhoeddus a amlinellir uchod. Oherwydd hynny, mae'r Gymdeithas 
Amaethyddol wedi cytuno i roi rhif ffôn y Caplan Cydgysylltu Arweiniol i'w holl staff 
sydd ar ffyrlo fel y gallant gysylltu â'r Gwasanaeth Caplaniaeth os dymunant. Bydd y 
Caplan Cydgysylltu Arweiniol naill ai'n cynnig cymorth bugeiliol ei hun neu'n gofyn i 
aelod o'r Tîm Caplaniaeth gysylltu â'r galwr a chynnig cymorth bugeiliol. Yn unol â'r 
Rheoliad Cyffredinol ar Ddiogelu Data (y Deyrnas Unedig), ni fydd unrhyw rifau ffôn 
yn cael eu cyfnewid heb ganiatâd y ddau brif barti.

Yn y dyfodol, ar ôl y pandemig, efallai y gallai rhai o'r caplaniaid hynny sy'n byw 
agosaf at Faes y Sioe gytuno i fynychu'r safle ar adegau a dyddiadau fydd yn cael 
eu hysbysebu i gynnig cymorth bugeiliol wyneb yn wyneb fel sydd wedi digwydd 
weithiau yn y gorffennol. Nid yw hyn wedi'i drefnu eto.

Ymateb o'r Gymru Wledig
 
Y Parchedig Ian Morris 
Caplan Arweiniol

Mae'r pandemig wedi cael effaith enfawr ar Faes Sioe Frenhinol Cymru ac o 
ganlyniad ar waith caplaniaid y Maes. Cafodd yr holl ddigwyddiadau ar Faes y Sioe 
naill ai eu gohirio neu eu canslo o ddechrau'r cyfnod clo cyntaf ym mis Mawrth 
2020, a oedd i bob pwrpas cyn i Dymor Blynyddol y Maes ddechrau. Cafodd holl 
staff Maes y Sioe eu rhoi ar ffyrlo o dan Gynllun Cadw Swyddi'r Llywodraeth ac 
yn fuan ar ôl hyn cyhoeddwyd bod Sioe Frenhinol Cymru 2020 wedi'i chanslo. Ni 
chynhaliwyd unrhyw ddigwyddiadau ar Faes y Sioe ers hynny, heblaw am sefydlu 
Canolfan Brofi COVID-19 a Chanolfan Frechu COVID-19. Caiff y rhain eu staffio gan 
Weithwyr a Gwirfoddolwyr y GIG ac felly nid ydynt yn cynnwys Staff Maes y Sioe, 
ac eithrio fel bo'r angen i agor y Safle. Nid yw Cymdeithas Amaethyddol Frenhinol 
Cymru'n codi tâl am ddefnyddio Maes y Sioe at ddibenion COVID-19, heblaw am 
gost cyfleustodau (trydan yn bennaf).

Gwnaeth Gwasanaeth Caplaniaeth Cymdeithas Amaethyddol Frenhinol Cymru 
benderfyniad yn gynnar yn y pandemig na fyddai caplaniaid yn mynychu Maes y 
Sioe am y tro oni bai fod y Gymdeithas yn gofyn iddynt wneud hynny. Er bod hyn 
yn mynd yn groes i reddf naturiol caplaniaid, sydd i fod gyda phobl ac i gynnig 
cymorth bugeiliol iddynt, rydym yn glynu wrth ein penderfyniad am ddau reswm. 
Yn gyntaf, mae hyn er mwyn diogelu iechyd y caplaniaid. Mae'r rhan fwyaf o'n 
caplaniaid yn ymgymryd â gwaith gofal a swyddogaethau bugeiliol i ffwrdd o Faes 
y Sioe ac felly byddai'n amheus o safbwynt moesol i ni eu gwneud yn agored i risg 
drwy fynychu Canolfannau Profi/Brechu COVID-19, a allai olygu na fedrent gyflawni 
eu dyletswyddau eraill pe baent yn dal COVID-19. Yn ail, roeddem yn teimlo y gallai 
ein presenoldeb lesteirio, yn hytrach na hybu, gwaith y Canolfannau COVID-19. Pe 
bai angen caplaniaid ar y Canolfannau hynny, gallent alw ar Gaplaniaid y GIG, neu 
arnom ninnau drwy'r Gymdeithas. Fodd bynnag, eu penderfyniad hwy fyddai hynny.

Mae'r Caplan Arweiniol wedi cadw mewn cyswllt e-bost â Phrif Swyddog 
Gweithredol Cymdeithas Amaethyddol Frenhinol Cymru a chyda phob un o 
gaplaniaid Maes y Sioe drwy gydol y Pandemig. Bu hynny er mwyn cynnig 
cefnogaeth fugeiliol ac i gynnal y llif gwybodaeth rhwng Maes y Sioe a’r Gwasanaeth 
Caplaniaeth. Mae Corff Noddi'r Gwasanaeth Caplaniaeth hefyd wedi bod yn derbyn 
gwybodaeth lawn am unrhyw ddatblygiadau ac mae wedi cyfrannu'n rhagorol at 
waith y Gwasanaeth Caplaniaeth.

Esgob Tyddewi bellach sy'n cadeirio Corff Noddi'r Gwasanaeth Caplaniaeth, yn dilyn 
ymddeoliad y Parchedig Simon Walkling, Llywydd Synod Cenedlaethol Cymru'r 
Eglwys Ddiwygiedig Unedig, o'r swyddogaeth honno. Diolchwn i Simon am ei 

mae ein gwasanaethau byw ar Facebook wedi bod yn digwydd bob un dydd Sul ac 
mae llawer o wylwyr yn ymuno â'r gwasanaethau bob wythnos o wledydd ledled y 
byd. 

Gan ddechrau am hanner dydd ddydd Gwener 8 Mai 2020, anogais ein 
Cymdeithasau Cristnogol Wrdw/Hindi yng Nghaerdydd ac Abertawe i ymuno â ffrwd 
fyw Zoom 24 awr am ddiwrnod cyfan o weddi, addoli, rhannu ac astudio'r Beibl. 
Ynghyd â minnau a'm gwraig a'm plant, cymerodd aelodau o'r gynulleidfa eu tro i'n 
harwain mewn gweddi dros bawb yr effeithiwyd arnynt gan y pandemig byd-eang. 
Yn ystod ein hamser o weddi, cofiasom y teuluoedd hynny a gollodd eu hanwyliaid, 
y rhai oedd yn brwydro yn erbyn y feirws, y rhai yr effeithiwyd arnynt yn ariannol, 
y GIG, y lluoedd arfog, a'n llywodraeth a'n harweinwyr a roddodd eu hamser a'u 
hegni i'r frwydr hon yn erbyn COVID-19. Roedd hon yn fenter wych ac yn galondid 
enfawr i'r gymuned Gristnogol Indiaidd a Phacistanaidd gyfan oherwydd ar yr 
adegau mwyaf ansicr yn ystod ton gyntaf y pandemig COVID-19, roedd bod gyda'n 
gilydd yn rhithwir fel cymuned, gan fwynhau cymdeithas yng nghorff Crist, yn ysgogi 
teimladau calonogol mewn ystyr gorfforol ac ysbrydol. Ar yr adeg hon, cyhoeddais 
hefyd y byddai yna gyfarfod Zoom dyddiol, a redodd o fis Mai i fis Awst. Roeddwn 
felly, ynghyd â'r gwasanaeth ar y Sul yn fyw ar Facebook, yn cynnal gwasanaeth 
eglwysig bob dydd o'r wythnos drwy Zoom. Roedd y gwasanaethau hynny hefyd yn 
cynnig cyfleoedd i wrando ar siaradwyr ac addolwyr gwadd, gyda rhai gwasanaethau 
o dan arweiniad teuluoedd o'r eglwysi. O fis Medi ymlaen, dim ond unwaith yr 
wythnos (bob dydd Gwener) mae'r cyfarfodydd Zoom wedi bod yn digwydd. 

Drwy gydol y pandemig, rydym ninnau fel cynulleidfa wedi cadw mewn cysylltiad 
â'n gilydd i gynorthwyo'r rhai y mae COVID-19 wedi effeithio arnynt. Cafwyd 
ychydig o achosion anffodus o bobl o'n heglwys sydd wedi profi'n gadarnhaol a 
chan ddilyn canllawiau'r Llywodraeth a chadw pellter cymdeithasol, rwyf wedi bod 
yn cynorthwyo'r teuluoedd hynny mewn unrhyw ffordd a allwn, gan gadw fy hun yn 
ddiogel, drwy ddarparu nwyddau a phrydau wedi'u coginio i'r teuluoedd a oedd yn 
dioddef afiechyd oherwydd y feirws. I wneud hynny'n ofalus, fe wnes i ddosbarthu'r 
bwyd drwy ei adael ar garreg eu drws a byddent yn dod i'w gasglu ar ôl i mi adael. 
At hynny, yn ystod tymor y Nadolig, gyda chymorth archfarchnad Morrisons ym Mae 
Caerdydd, roeddwn yn gallu dosbarthu anrhegion Nadolig fel teganau a siocledi 
i blant yn y gynulleidfa i wneud eu tymor Nadolig ychydig yn well ar ôl blwyddyn 
anodd.

Mewn ymateb i'r broses gyflym o gyflwyno brechlynnau, mae aelodau o'r 
Cymdeithasau Cristnogol Wrdw/Hindi yng Nghaerdydd ac Abertawe â hyder mawr 
yn y brechlyn ac maent i gyd yn hapus i'w gymryd pan ddaw eu tro yn ôl trefn y 
Llywodraeth. Credwn ei bod yn hanfodol i bawb gael eu brechu, a pho gyntaf y 
gwneir hyn, po gyflymaf y gall pawb ohonom ailafael yn ein bywydau beunyddiol, 
pan fydd y Llywodraeth yn caniatáu. Rwyf i fy hun, fel arweinydd yn y Gymuned 
Gristnogol De Asiaidd, yn credu bod angen i mi arwain drwy esiampl. Felly, er mwyn 

Ymateb gan y Cymdeithasau Cristnogol Wrdw/Hindi  
yng Nghymru

 
Y Parchedig Irfan John 
Galluogydd Synod Cynulleidfaoedd Diwylliannol Amrywiol,  
Yr Eglwys Fethodistaidd yng Nghymru

 
Bu'r pandemig COVID-19 yn ddigwyddiad anffodus ac annisgwyl i'r holl fyd i gyd 
ac i'r eglwys fyd-eang. Fel cynulleidfaoedd, wynebai Cymdeithasau Cristnogol 
Wrdw/Hindi Caerdydd ac Abertawe lawer o heriau ar y lefel bersonol a thorfol ond 
llwyddasom, gan gydymffurfio â rheoliadau'r Llywodraeth, llwyddasom i barhau â 
gweithgareddau ein heglwysi a thyfu'n agosach at ein gilydd fel cynulleidfaoedd yng 
nghariad Duw yn ystod cyfnod mor anodd.

Wrth i wasanaethau eglwysi wyneb yn wyneb gael eu hatal ledled y wlad yn 
ystod y cyfnod clo cyntaf, penderfynais gydag aelodau eraill o'r cynulleidfaoedd 
ddefnyddio'r amser hwn yn ddoeth mewn sawl ffordd. Yn hytrach na cholli cysylltiad 
ag aelodau o'r gynulleidfa oherwydd methu cynnal gwasanaethau eglwysig, 
symudasom ein gwasanaethau i blatfformau digidol. Gan ddechrau ddiwedd mis 
Mawrth, dechreuais arwain cyfarfodydd gweddi 30 munud o hyd yn nosweithiol 
gyda dau deulu gwahanol bob dydd drwy alwadau fideo. Dwsinau o deuluoedd o 
bob rhan o'r wlad oedd y rhain y bu fy nheulu'n gweddïo gyda hwy'n rheolaidd ac 
yn dysgu gyda'n gilydd oddi wrth Air Duw. Cynhaliwyd y gwasanaethau dyddiol 
hyn am gyfnod o tua dau fis ac roedd yr ymateb gan ein cynulleidfaoedd yn 
wych. Roedd y cyfarfodydd gweddi dyddiol yn cael eu cylchdroi rhwng gwahanol 
deuluoedd yn dibynnu ar ba adegau oedd orau i bawb. Gallai teuluoedd cyfan 
fynychu'r cyfarfodydd gweddi ac roedd llawer o deuluoedd o gynulleidfaoedd 
Caerdydd ac Abertawe a oedd yn ymuno â mi ar gyfer sawl cyfarfod gweddi bob 
wythnos.

Yn dilyn y cyfarfod dyddiol â theuluoedd eglwysig unigol, daeth ein gwasanaethau 
Dydd Gwener y Groglith a Sul y Pasg â newid arall ar gyfer Cymdeithasau Cristnogol 
Wrdw/Hindi Caerdydd ac Abertawe. Cynhaliwyd y ddau wasanaeth drwy ffrwd fyw ar 
Facebook a oedd yn agored i'r cyhoedd a gallai unrhyw un fod yn bresennol. Roedd 
rhywbeth unigryw am y ddau wasanaeth, gan nad oedd yn fater o finnau'n unig yn 
arwain y gwasanaeth o gartref ond cymerodd llawer o aelodau o gynulleidfaoedd yr 
eglwysi ran hefyd mewn gwahanol ffyrdd drwy gyswllt digidol. Tra roeddwn innau'n 
bresennol yn gorfforol o flaen y camera'n cyflwyno Gair Duw, gofynnais i aelodau'r 
eglwys anfon gweddïau, darlleniadau o'r Beibl, mawl ac addoliad a'u tystiolaethau 
wedi'u recordio ymlaen llaw, a chwaraewyd y rheini ar Facebook. Roedd hynny'n 
ffordd o annog aelodau'r gynulleidfa i gymryd rhan mewn gwasanaethau. Ers hynny, 

Astudiaeth Achos 
 
Y Parchedig Rob James 
Ymateb o Sir Benfro, gan ganolbwyntio ar Wersyll Penalun 
 
Roedd y penderfyniad i letya ceiswyr lloches yng Ngwersyll Penalun yn amlwg yn 
syndod i lawer. Dechreuodd fy ymwneud innau â'r mater pan dderbyniais neges 
e-bost gan Gadeirydd Bwrdd Iechyd Hywel Dda. O ganlyniad i hynnny cefais y fraint 
o gynorthwyo i lunio llythyr a anfonwyd at yr Ysgrifennydd Cartref ar ran nifer o 
randdeiliaid lleol allweddol. 

Roeddwn yn awyddus i sicrhau y dylai'r egwyddor ‘Câr dy gymydog fel ti dy hun’ 
lywio cynnwys a naws y llythyr ac y byddai'r gymuned leol ynghyd â'r ceiswyr lloches 
eu hunain yn gwybod nad oedd eu pryderon yn cael eu hanwybyddu. 

Mae'r dyfyniadau canlynol yn tystio i hynny:

‘Rydym yn ysgrifennu atoch i fynegi ein pryder am y penderfyniad i adleoli ceiswyr 
lloches i Benalun, Sir Benfro. Rydym wedi ein siomi'n arbennig gan y diffyg 
cyfathrebu a thrafod â rhanddeiliaid lleol megis Cyngor Sir Penfro, Bwrdd Iechyd 
Prifysgol Hywel Dda a'r gymuned leol.’

‘Byddai ymgynghori priodol wedi'i gwneud yn eglur ar unwaith nad yw Gwersyll 
Penalun yn llety addas, yn enwedig ar gyfer dynion a allai fod wedi profi trawma a 
chaledi mawr ac sydd wedi'u gwahanu oddi wrth eu teuluoedd. Mae'r adeiladau 
mewn cyflwr gwael, mewn lleoliad gwledig gydag ond un siop bentref a heb 
rwydwaith cymorth sefydledig. Dyma'r tro cyntaf i ni weld yng Nghymru ‘garfanu’ 
cymaint o bobl sy'n ceisio lloches gyda'i gilydd mewn llety anaddas. Mae gennym 
bryderon gwirioneddol eu bod yn cael eu symud allan o lety ar rent o fewn y 
rhwydwaith cymorth i ffoaduriaid yng Nghymru.’

Yn dilyn hyn, ac yn dilyn sgyrsiau gyda'r Parchedig Aled Edwards (Cytûn), Siân 
Rees (Cynghrair Efengylaidd Cymru) ac eraill gofynnwyd i mi a fyddwn yn datblygu 
darpariaeth caplaniaeth a allai gynnig cymorth bugeiliol i'r defnyddwyr gwasanaeth 
yng ngwersyll Penalun. 

Cytunais i dderbyn y cyfrifoldeb hwn am sawl rheswm, sef:

•  �I mi gynorthwyo i ddrafftio'r llythyr a anfonwyd at yr Ysgrifennydd Cartref;

•  �Fy nealltwriaeth o hanes a diwylliant y Dwyrain Canol (roedd fy ngradd gyntaf 
yn hanes y Dwyrain Canol ac Arabeg);

•  �Fy mhrofiad fel caplan ysbyty a chaplan diwydiannol; 

annog pawb i gymryd y brechlyn, unwaith y bydd yn bryd i mi gael fy mrechu, gyda 
chaniatâd y GIG rwy'n bwriadu recordio fideo ohonof fy hun yn derbyn y brechlyn i'w 
rannu gydag aelodau fy nghynulleidfa. Byddai hynny'n ffordd berffaith o arwain drwy 
esiampl a dileu unrhyw amheuon a allai fod gan bobl eraill ynghylch llwyddiant neu 
effeithiau'r brechlyn.

I gloi, rwyf finnau a'm cynulleidfa'n credu bod angen inni ymateb yn y dyfodol agos 
a phell drwy gefnogi a dilyn rheolau a deddfwriaeth y Llywodraeth yn drylwyr. Fel 
mae Rhufeiniaid 13:1 yn ein dysgu ‘Y mae'n rhaid i bob un ymostwng i'r awdurdodau 
sy'n ben. Oherwydd nid oes awdurdod heb i Dduw ei sefydlu, ac y mae'r 
awdurdodau sydd ohoni wedi eu sefydlu gan Dduw.’ Mae Cymdeithasau Cristnogol 
Wrdw/Hindi Caerdydd ac Abertawe yn fodlon â rheolau presennol y Llywodraeth, a 
hyd yn oed gyda chyfyngiadau ar fynychu eglwysi yn gorfforol rydym wedi llwyddo 
i weithio o amgylch y cyfyngiadau hynny a symud gwasanaethau eglwysig i lwyfan 
rithwir. Byddwn yn hapus i wneud hynny hyd nes y clywir yn wahanol yn unol â'r hyn 
y cred y Llywodraeth sydd orau er mwyn mynd i'r afael i'r eithaf â'r feirws hwn ac 
unwaith ac am byth gamu ymlaen i ddyfodol gwell gyda gras Duw. 



Adroddiad Sgwrs Genedlaethol – Cytûn: Eglwysi Ynghyd yng Nghymru Adroddiad Sgwrs Genedlaethol – Cytûn: Eglwysi Ynghyd yng Nghymru

- 58 - - 59 -

ag y gallwn. Roedd hynny'n cynnwys Esgob Tyddewi, sydd wedi bod yn 
hynod gefnogol, ac Arolygydd Cymanfa Bedyddwyr Sir Benfro yn ogystal â 
gweinidogion ac offeiriaid yn cynrychioli'r Eglwys Ddiwygiedig Unedig a'r 
Eglwys Fethodistaidd, Byddin yr Iachawdwriaeth a'r Eglwys Gatholig Rufeinig 
yn Ninbych-y-pysgod. 

Rhoddodd yr Imam i mi hefyd fanylion cyswllt yr Imam yn Hwlffordd, a mynegodd 
yntau hefyd ei gefnogaeth i'r fenter. 

•  �Eglurais y dylai'r rhai a oedd am gymryd rhan sicrhau cefnogaeth eu heglwys 
a sicrhau bod ganddynt dystysgrif gyfredol oddi wrth y Gwasanaeth Datgelu a 
Gwahardd.

O ganlyniad i'r trafodaethau hyn cytunwyd ar y rhestr ganlynol o gaplaniaid a'i 
rhannu â’r Parchedig Aled Edwards a rheolwyr Clearsprings.

 
Mwslimaidd

Imam Abdul Hussain, Mosg Aberdaugleddau

Mustafa Yunis, Cadeirydd Mosg Hwlffordd 

Cristnogol

Y Parchedig Martin Cox, y Parchedig Shirley Murphy a'r Parchedig Paul Boyle (Yr 
Eglwys yng Nghymru)

Y Capten Linda Read (Byddin yr Iachawdwriaeth)

Y Parchedig Stella a'r Parchedig John Hayton URC

Y Parchedig Phil Vickery (Bedyddwyr)

Bu'r Tad Mansel Usher (Yr Eglwys Gatholig Rufeinig) a'i eglwys hefyd yn gefnogol 
iawn ac maent wedi sefydlu cysylltiadau cynnes â rheolwyr y gwersyll, ond mae'r 
Tad Mansel yn parhau i aros am gadarnhad o'i wirio gan y Gwasanaeth Datgelu a 
Gwahardd. Mae Clearsprings Management yn fodlon iawn iddo fod yn gaplan ar-lein 
o ystyried ei statws fel offeiriad Catholig. 

•  �Fy argyhoeddiad y dylem wneud popeth o fewn ein gallu i rannu cariad Duw â 
phobl o bob ffydd a heb ffydd, yn enwedig y rhai sy'n 'ddieithriaid' yn ein plith. 

Ys dywedodd Aled Edwards yn briodol ar y pryd: ‘Ni all Cytûn na'n cydweithwyr yng 
Nghyngor Rhyngffydd Cymru benderfynu ble mae pobl sydd wedi'u dadleoli yn cael 
eu lletya ond mae cymunedau ffydd bob amser wedi ymdrechu i ddarparu gofal a 
chymorth bugeiliol ochr yn ochr ag asiantaethau statudol.’

Gyda hynny mewn golwg, roeddem yn benderfynol o wneud yr hyn a allem ‘i wneud 
sefyllfa heriol a thrist yn well’. 

Diolch i gefnogaeth Cyngor Sir Penfro, cefais ymweld â'r gwersyll gydag Aled 
Edwards, Dafydd Llywelyn, y Comisiynydd Heddlu a Throseddu ac Imam lleol, Abdul 
Husain. 

Fe'n cyflwynwyd i Jim Webb o Clearsprings, a'n tywysodd ar daith o amgylch y 
gwersyll a'n cyflwyno i nifer o'r dynion sy'n byw yno. Roeddem yn gallu rhoi gwybod 
iddynt am ein cynlluniau ar gyfer caplaniaeth ryng-ffydd. 

Roedd Jim Webb yn groesawgar iawn ac yn cynnig ei gefnogaeth i ni, gan gynnwys 
darparu gofod addoli priodol. Ni phrofodd hynny'n addewid gwag. 

Yn dilyn yr ymweliad hwn, drafftiais lythyr i'w roi i'r defnyddwyr gwasanaeth yn rhoi 
gwybod iddynt am y cynlluniau hyn ac yn eu sicrhau bod eu lles yn bwysig i ni. 

 
Strategaeth

Roedd yn amlwg o'r cychwyn cyntaf, o ystyried y pryderon ynghylch agor y gwersyll, 
diffyg unrhyw ganllawiau clir, a'r cyfyngiadau COVID cyfnewidiol, bod hyn yn mynd 
i fod yn broses araf a chymhleth. O ganlyniad, mabwysiadais y strategaeth (hyblyg) 
ganlynol:

 
Y berthynas â ‘Clearsprings’

Roeddwn yn argyhoeddedig ei bod yn hollbwysig datblygu perthynas adeiladol â'r 
rhai yr ymddiriedwyd y gwaith o reoli'r gwersyll iddynt. Roedd meithrin ymddiried y 
naill yn y llall, a pharchu a chefnogi'n gilydd, yn hollbwysig. 

I'r diben hwnnw  

•  �Trafodais ein hargymhellion mewn sgwrs dros y ffôn â Mr S Lakey, Cyfarwyddwr 
Gweithrediadau Clearsprings Ready Homes. Cadarnhaodd ei fod yn fodlon 
iawn â'r hyn roeddem yn ei gynllunio. 

•  �Rhannais y weledigaeth â chymaint o arweinwyr eglwysig ac eglwysi lleol 

fy nhywys o gwmpas y safle. Ces gyfarfod yn fyr â sawl ceisiwr lloches wrth 
i Jim barhau â'i waith wrth inni fynd o gwmpas, gan ymateb i geisiadau gan 
bobl - am ddeintydd, tabledi, gwybodaeth ynghylch pryd y byddant yn 
symud. Cwrddais ag aelodau staff y gwersyll ac Oaisi sy'n ymweld gyda thua 
phump neu fwy o bobl ar ddydd Llun, dydd Mercher a dydd Iau. Cwrddais 
â Christnogion yn y tîm hwnnw a chyda Christion o Eritrea o'r enw Daniel. 
Cwrddais â Paul o Gymorth i Ffoaduriaid, eto o Gaerdydd.

Mae'n ymddangos mai llety dros dro yw hwn tra canfyddir llety mwy parhaol 
mewn gwahanol rannau o Gymru. Roedden nhw'n meddwl y cymerai bedair 
wythnos ond mae'n mynd yn hirach gan fod cynghorau'n araf i roi caniatâd.

Dywedwyd wrtha i y gallwn wneud unrhyw beth. Astudiaethau Beiblaidd, 
ymweliadau bugeiliol, Alffa. Dewch unrhyw bryd.

Roeddwn yn meddwl tybed am sefydlu astudiaeth Feiblaidd i weld pa 
ddiddordeb fydd. Ei rhedeg gyda chaplan arall efallai?

Mae gennyf gwrs Alffa drwy gyfrwng Ffarsi. Gallwn ddangos hwnnw.

Rwy’n bwriadu mynd ddydd Mercher nesaf os bydd popeth yn iawn.

Roeddwn ar y ffôn y tu allan ac roedd yr heddlu'n holi pam fy mod i yno. Hapus 
pan ddwedais wrthyn nhw pam.

Pob bendith

Phill

S’mae Rob

Diolch!

Buon ni yno ddoe, ond yr oedd yn arllwys y glaw felly dim llawer o bobl o 
gwmpas yn yr ardaloedd cyffredin, ond tywysodd Jim ni o gwmpas (a rhoesom 
y cotiau iddo i'w trosglwyddo) a chawsom gwrdd ag ychydig o bobl, gan 
gynnwys y menywod yn y swyddfa a Richard.

Dywedodd y byddai'r Testamentau Newydd Ffarsi yn bendant yn cael eu 
gwerthfawrogi, ac erbyn hyn mae ganddynt gryn dipyn o bobl o Ethiopia a 
Somalia hefyd (mae'n ddrwg gen i - dim syniad beth yw'r ieithoedd), er bod y 
bois y buom yn siarad â nhw am ymarfer eu Saesneg (a oedd yn dda iawn).

Dywed Jim ei fod yn hapus i arddangos poster yn dweud pryd y bydd pobl ar 

Ar ôl eu penodi, anfonais y neges e-bost hon at y caplaniaid:

Annwyl ...............

Diolch am fod yn barod i gyflawni'r weinidogaeth hanfodol hon.

Mae'n bwysig ein bod yn gweithio gyda'n gilydd i ymateb mewn ffordd 
gydlynol i'r heriau sy'n wynebu'r dynion yn y gwersyll.

Byddwn yn ddiolchgar felly pe baech yn

•	 Darparu diweddariadau rheolaidd i mi fel y gallaf gysylltu â'r Parch 
Aled Edwards yn Cytûn a sicrhau nad ydym mewn perygl o ddyblygu ein 
hymdrechion.

•	 Cysylltwch â mi os oes gennych unrhyw bryderon neu, os ydych yn dod yn 
ymwybodol o unrhyw beth sydd ei angen ar y dynion fel y gallwn ganfod pob 
ffynhonnell bosibl o gymorth. Yr wyf, er enghraifft, wedi cael cynnig copïau 
Ffarsi o'r Testament Newydd a gwn fod yr Imam Hussain wedi bod yn darparu 
copïau o'r Cwrân.

•	 Datblygu perthynas dda ag awdurdodau'r gwersyll a chyda'r dynion sydd 
bellach yn byw ym Mhenalun, gan hefyd wneud popeth o fewn eich gallu i 
ddangos gofal tuag at y rhai sy'n byw yn y gymuned ehangach ac yn gorfod 
dod i delerau â'r penderfyniad i ddefnyddio Penalun yn y ffordd hon a'r 
canlyniadau sy'n deillio o hynny.

•	 Osgoi cael eich defnyddio gan y rhai sydd â'u hagenda eu hunain ac a 
allai andwyo ein gwaith ninnau. Gall sylwadau i'r wasg fod yn ddefnyddiol ond 
mae angen i ni fod yn ymwybodol y gallant fod yn wrthgynhyrchiol hefyd. Mae 
angen gofal a doethineb.

•	 Ystyried dod yn aelod o Grŵp Whatsapp y byddwn innau'n ei sefydlu fel 
ein bod yn rhannu'r wybodaeth ddiweddaraf â'n gilydd am y cyfan rydym yn ei 
wneud.

Rwyf wrth fy modd gallu dweud bod y berthynas â rheolwyr Clearsprings wedi 
tyfu'n gryfach dros y misoedd, ac mae'r caplaniaid wedi dweud eu bod wedi 
cael derbyniad da. Mae'r tair neges e-bost ganlynol yn dangos hynny'n glir 
iawn:

S'mae Rob,

Ymwelais fel y trefnwyd am 1.30. Wnes i gwrdd â Jim, a oedd yn gymdeithasol 
ac yn gymwynasgar iawn. Ymweliad oedd hwn i weld sut mae pethau. Cefais 

Ar un achlysur, er enghraifft, cefais gynnig teledu sgrin fawr a chwaraewr DVD Blue 
Ray. Derbyniwyd y rhain yn ddiolchgar, yn ogystal â'r peiriant gwnïo a'r deunyddiau a 
roddwyd imi mewn ymateb i gais gan y rheolwyr am gymorth ar gyfer ceisiwr lloches 
a oedd yn deiliwr.

O ystyried y cyd-destun dadleuol a dyrys, penderfynais beidio â darparu deunydd 
ar gyfer y wasg er i mi gytuno i wneud cyfweliad diweddar gyda Chynghrair 
Efengylaidd Cymru a oedd yn ceisio canolbwyntio ar 'y pethau da sy'n digwydd yn y 
gwersyll'. Gellir gweld yr erthygl a ddeilliodd o hynny ar ddiwedd yr adroddiad hwn.

O ystyried cymaint o bobl a oedd am gynnig gofal i drigolion y gwersyll, 
penderfynais wneud apêl am anrhegion Nadolig bach (gan awgrymu gwario 
uchafswm o bum punt ar bob rhodd). Cafwyd ymateb anhygoel i'r apêl hon ac o 
ganlyniad roeddwn i'n gallu trosglwyddo mwy na tri chant o anrhegion i'r dynion yn 
yr wythnos cyn y Nadolig. Derbyniais hefyd £2000 i'w ddefnyddio mewn ffyrdd a 
fyddai o fudd i'r defnyddwyr gwasanaeth.

 
Darparu ‘Llechi’

Gan fod yn ymwybodol bod y rheoliadau COVID diweddaraf yn llesteirio cyswllt 
personol â'r defnyddwyr gwasanaeth trafododd y Parchedig Aled Edwards a minnau 
(ynghyd ag eraill) y posibilrwydd o ddarparu cyfrifiaduron llechen i'r defnyddwyr 
gwasanaeth a fyddai'n caniatáu iddynt gyfathrebu ar-lein. Trafodwyd hynny gyda 
rheolwyr Clearsprings, a gytunodd y byddai hynny'n gam defnyddiol iawn, gan 
ddweud y byddent yn trefnu i ddiogelu'r llechi a galluogi eu defnyddio'n bersonol, 
yn breifat pe gofynnid am hynny. Cefais fy sicrhau y byddai'r ddarpariaeth ddi-wifr yn 
ddigonol yn y lleoliadau a ddewiswyd. 

O ganlyniad anfonwyd yr e-bost canlynol at bob caplan:

Hyderaf ichi gael penwythnos da a bod popeth yn iawn gyda chi.

Cawsom amser proffidiol fel caplaniaid nos Iau ddiwethaf a chytunwyd, 
o ystyried y risgiau a'r rheolau COVID presennol, y byddai'n dda sefydlu 
cyfleuster caplaniaeth ar-lein. O ganlyniad mae Aled (Edwards) yn trefnu 
prynu pedwar cyfrifiadur llechen ac rwyf wedi siarad â Jim Webb o 
Clearsprings i hwyluso eu defnyddio.

Rwyf wedi esbonio y bydd adegau pan fydd y dynion efallai am siarad yn 
gyfrinachol ac mae angen ystyried hynny wrth ddyrannu ystafelloedd ar gyfer 
defnyddio'r llechi.

Byddwn yn ddiolchgar, felly, pe byddech yn gadael i mi wybod:

gael ar gyfer gweddi, addoliad, Astudiaeth Feiblaidd ac ati os byddwn yn ei 
anfon ato. Byddai John a finnau'n hapus i fod ar gael unwaith yr wythnos; ar 
hyn o bryd dim ond ychydig o adegau fyddai'n anghyfleus a chan ein bod yn 
lleol gallwn fod yn hyblyg yn gweithio o gwmpas trefniadau pawb arall. 

Nid yw Jim o gwmpas yr wythnos nesaf, ac anghofiais ofyn am rif cyswllt arall, 
ond byddaf yn aros i glywed gennych cyn i mi gysylltu ag e eto.

Pob bendith,

Stella

Annwyl Rob,

Gobeithio eich bod mewn iechyd da ac yn cadw'n ddiogel. 

Ymwelodd y Parchedig Paul Boyle a minnau â gwersyll Penalun yn gynharach 
heddiw a chawsom groeso cynnes a chael ein tywys o amgylch y safle a'r 
adeiladau, hynny yw, yr ardaloedd hamdden a'r capeli. Bydd Paul a finnau'n 
gwneud trefniadau eto i ymweld yn y gobaith o arwain gwasanaeth Cymun a 
chael cwrdd â mwy o aelodau'r gwersyll a sgwrsio â nhw. 

Bu cais am Feiblau. Gydag enwadau Cristnogol eraill a chrefyddau eraill gallai 
fod yn syniad trefnu rota o wasanaethau/ymweliadau ac ati.

Byddaf yn siarad yn fuan ag aelodau eraill o'r tîm yn y Dalaith Fethodistaidd 
Leol ynghylch ein hymweliad ac yn ceisio eu hannog hwythau i ymweld hefyd.

Gyda dymuniadau gorau a gweddïau,

Martin

Rwy'n hapus i adrodd ein bod wedi gallu cyflenwi Beiblau Saesneg a Ffarsi a CDs 
mawl Ffarsi ac ar hyn o bryd rwy'n disgwyl i ddau Feibl Tigrinia gyrraedd. 

Cymorth ymarferol a gweithgaredd Nadolig 
 
O'r cychwyn cyntaf ceisiais hysbysu cynifer o eglwysi ac unigolion â phosibl ein bod 
yn ceisio cynnig gofal ysbrydol ac ymarferol ar sail ryng-grefyddol. O ganlyniad, 
mae unigolion a grwpiau o leoedd mor wasgaredig ag Aberteifi, Abergwaun, 
Hwlffordd, Penfro ac Abertawe yn ogystal ag ardal Dinbych-y-pysgod wedi cysylltu â 
mi gan gynnig cymorth materol. Cyfeiriwyd y rhain at Clearsprings a/neu Gymorth i 
Ymfudwyr, er i mi annog rhoddwyr arfaethedig i gysylltu â mi eto pe byddent yn cael 
anhawster cysylltu â’r rheini.

Sylwadau
 
Rhwystredigaethau

Nid yw'n syndod fy mod wedi teimlo'n rhwystredig oherwydd y cyfyngiadau a 
ddeilliodd o'r pandemig presennol. Byddai wedi bod yn ddefnyddiol iawn i ni 
fel caplaniaid gael treulio mwy o amser mewn cysylltiad personol â'r defnyddwyr 
gwasanaeth. Fy ngobaith a'm gweddi yw y bydd pethau'n gwella ac rwyf wedi gofyn 
a fyddai'n bosibl cael gwybod pryd y caiff y defnyddwyr gwasanaeth eu trosglwyddo 
ac i ble, fel y gallwn eu rhoi mewn cysylltiad â'r cymunedau ffydd priodol. Nid yw 
hynny wedi digwydd hyd yma.

 
Haelioni

Mae'r cymunedau ffydd yn arbennig wedi bod yn rhyfeddol o hael, er fy mod wedi 
derbyn rhoddion gan eraill hefyd gan gynnwys un atheist o argyhoeddiad. 

 
Cydweithredu rhyngenwadol a rhyng-grefyddol

Mae hyn wedi bod yn galonogol a hefyd yn ddefnyddiol iawn. Mae arweinwyr 
Mwslimaidd lleol wedi bod yn hynod gyfeillgar a chydweithredol a chafwyd 
arddangosiad o undod Cristnogol yn lleol ac yn genedlaethol, sydd i'w groesawu’n 
fawr. Fel y dywedir yn y cyfweliad â’r Cynghrair Efengylaidd: ‘Mae hi wedi bod yn 
galonogol gweld y lefel anhygoel o gydweithio a fu ar draws enwadau Cristnogol, 
sefydliadau fel Cytûn (Eglwysi Ynghyd yng Nghymru), y Cynghrair Efengylaidd a'r 
gymuned Fwslimaidd leol.’

 
Canllawiau

Rwyf wedi bod yn ddiolchgar am yr holl gymorth a roddwyd i mi ond ar ôl 
ystyried rwy'n credu y byddai'n dda dysgu o'r profiad hwn a llunio dogfen yn nodi 
enghreifftiau o arfer da. Efallai y gallai'r Swyddfa Gartref, mewn ymgynghoriad â 
phartneriaid ffydd, gynhyrchu rhyw fath o lawlyfr a phenodi caplan (gwirfoddol?) a 
fyddai'n gallu cynnig cyngor mewn unrhyw leoli yn y dyfodol. Byddai clustnodi cyllid 
ar gyfer anghenion penodol yn ddefnyddiol hefyd, er enghraifft, ar gyfer cyfieithu.

 
Casgliadau

Nid oes gennyf syniad am ba hyd y bydd y gwersyll yn aros ar agor ond rwy'n credu 
ein bod wedi gwneud ymdrech ‘i wneud pethau'n well’. Mae geiriau ein Nawddsant 
Dewi yn ymddangos yr un mor berthnasol i'r weinidogaeth hon ag i unrhyw un arall: 

Eich bod yn barod i gynorthwyo gyda hyn;

Faint o amser y gallech eich neilltuo bob wythnos neu bythefnos i'r 
weinidogaeth hon;

Yr adeg(au) mwyaf cyfleus i chi.

Gallaf innau wedyn drefnu gyda Clearsprings.

Diolch unwaith eto am eich holl gymorth.

Pob bendith

Rob

Anfonwyd llythyr hefyd at y defnyddwyr gwasanaeth, yn dweud:

Annwyl ffrindiau

Mae'n ddrwg gennyf bod y cyfyngiadau COVID presennol yn ei gwneud 
hi mor anodd i'r caplaniaid ymweld â chi. Rydyn ni eisiau i chi wybod eich 
bod chi'n bwysig i ni ac rydym yn gobeithio y bydd pethau'n gwella'n fuan. 
Mae'n bleser gennyf ddweud wrthych ein bod wedi cael yr arian i brynu nifer 
o gyfrifiaduron llechen sy'n golygu y byddwn yn gallu siarad a gweddïo gyda 
chi ar-lein cyn bo hir.

Byddwn yn rhoi gwybod i chi am yr amseroedd y bydd y caplaniaid a'r 
Imam ar gael cyn gynted ag y bydd y llechi wedi cyrraedd ac wedi cael eu 
trosglwyddo i'r gwersyll. Rydym hefyd yn gobeithio na fydd yn hir cyn y 
gallwn ymweld â chi eto yn rheolaidd. Os credwch y gallwn fod o unrhyw 
gymorth, rhowch wybod i ni drwy'r awdurdodau priodol. Gallwn bob amser 
drefnu sgwrs dros y ffôn.

Bendith arnoch

Hyd yma mae tuag ugain o lechi wedi'u dosbarthu. Rhoddwyd deg yn hael 
iawn gan Alltudion ar Waith a phrynwyd deg o'r arian a gafodd ei gyfrannu. 
Mae'r caplaniaid wedi cael gwybod a gofynnwyd iddynt ddweud wrth reolwyr 
y gwersyll ar ba adegau y byddant ar gael fel y gellir rhoi cyhoeddusrwydd i 
hynny.

Yn ogystal â hynny rydym wedi gallu cyflenwi amrywiaeth o Feiblau Saesneg, 
Ffarsi a Thigrinia yn ogystal â nifer o CDs moliant Ffarsi. Prynwyd rhai 
ohonynt, a rhoddwyd eraill yn garedig. 

Wrth i gyfeillgarwch ddatblygu rhwng y caplaniaid a'r preswylwyr, daeth yn hysbys 
bod un dyn wedi bod yn gweithio fel teiliwr yn flaenorol. O fewn 24 awr i hyn ddod 
i'r amlwg, darparwyd peiriant gwnïo ynghyd â deunyddiau angenrheidiol fel y gallai 
barhau â'i hoff weithgaredd yn y gwersyll. Yn ystod mis Rhagfyr, prynodd a lapiodd 
Rob a'i wraig Mo dair anrheg yr un ar gyfer pob un o'r dynion, er mwyn sicrhau eu 
bod yn gwybod eu bod yn cael eu cofio adeg y Nadolig. Rhoddwyd swm o £2000 
hefyd i Rob ei ddefnyddio mewn ffyrdd a fyddai'n amlygu cariad a gofal tuag atynt.

Gyda chyfyngiadau symud lefel pedwar yn dal i fod ar waith yng Nghymru, gellid yn 
hawdd meddwl y byddai'n amhosibl cynnal cyswllt â'r dynion yn y gwersyll. Fodd 
bynnag, mae cynlluniau ar y gweill i brynu a dosbarthu cyfrifiaduron llechi iddynt fel 
y gallant gadw mewn cysylltiad â'r caplaniaid ac â'u hanwyliaid gartref.

Mae'r gweithredoedd cariadus hyn yng ngwersyll Penalun yn enghreifftiau gwych 
o bobl yn ymateb i'r gorchymyn Ysgrythurol i garu cymydog, pwy bynnag fo'r 
cymydog hwnnw. Hyd yn oed heddiw, mae Duw yn defnyddio ei bobl i fod yn halen 
a goleuni yn y byd. Gall y gweithredoedd rhyfeddol hyn o gariad ymarferol ein 
hysbrydoli a'n herio a gallwn ddiolch i Dduw ei fod yn parhau i ofalu am y rhai mwyaf 
ynysig a bregus yn ein cymunedau.

Er mwyn datblygu eich dealltwriaeth chithau o sut i ymgysylltu â phobl o grefyddau 
eraill, edrychwch ar The World on our Doorstep, a gyhoeddwyd gan y Cynghrair 
Efengylaidd. Byddem yn annog y rhai sydd am gynorthwyo ffoaduriaid a cheiswyr 
lloches yn eu cymuned i gysylltu â Welcome Churches, corff sy'n aelod o'r Cynghrair 
Efengylaidd.

 
Ynglŷn â Nathan Sadler

Ymunodd Nathan â'r Cynghrair Efengylaidd ym mis Hydref 2020 ar y cynllun 
graddedigion ar ôl cwblhau gradd llenyddiaeth Saesneg yn gynharach yn y 
flwyddyn. Mae Nathan, sydd hefyd yn gweithio'n rhan-amser i Alffa, yn credu'n 
angerddol mewn addysgu'r genhedlaeth nesaf o arweinwyr eglwysig ac mewn arfogi 
eglwysi i genhadu yn eu cymunedau.

‘gwnewch y pethau bychain, y pethau bach rydych chi wedi fy ngweld innau'n eu 
gwneud.’ Ys dywedodd y cyn Archesgob Rowan Williams ‘Mae'n ein hatgoffa mai'r 
pethau pwysicaf i ni yw'n perthynas â'r hyn sydd o'n cwmpas, yr angen i weithio ar 
yr hyn sydd o dan ein dwylo, y pethau sydd o fewn ein cyrraedd. Gallwn drawsnewid 
ein perthynas â'r rhai ar ein haelwyd, ein perthynas â gweddill y teulu, a'n bywyd 
cenedlaethol i ryw raddau, os canolbwyntiwn yn ddygn ar y pethau hynny ym 
mhresenoldeb Duw.’

ATODIAD
Cyfweliad â'r Cynghrair Efengylaidd

Y llynedd, canfu cymuned bentrefol Penalun, Sir Benfro, yn sydyn fod dros gant o 
ddynion o'r Dwyrain Canol a Gogledd-ddwyrain Affrica wedi cael eu symud i hen 
farics lleol, a oedd wedi'i droi'n wersyll ar gyfer ceiswyr lloches.

Mae'r bobl leol yn parhau i geisio ymdopi â'r sefyllfa hon eleni. Mae wedi bod yn 
sefyllfa hynod ddadleuol, gyda'r cyfryngau lleol yn talu sylw i'r stori a grwpiau adain 
dde eithafol yn trefnu protestiadau. Ond er gwaethaf amgylchedd sy'n sicr o fod yn 
hynod unig ac weithiau'n fygythiol i'r dynion yn y gwersyll, bu rhai yn y gymuned na 
ddangosodd ond cariad a gras tuag atynt drwy gydol eu harhosiad.

Teimlai Cadeirydd Gweithredol Cynghrair Efengylaidd Cymru, Rob James, fod 
Duw yn ei annog i gynnig cymorth i'r dynion hyn. Gyda'i gefndir academaidd yn 
astudiaethau'r Dwyrain Canol a chan deimlo y dylai weithredu'n unol â'r geiriau ym 
Mathew 25:35 – 36 (‘Oherwydd bûm yn newynog a rhoesoch fwyd imi’), gwelodd 
Rob hyn fel cyfle i ddangos cariad Iesu i grŵp o ddynion a oedd ymhell oddi wrth eu 
teuluoedd ac wedi'u hynysu.

Roedd Cristnogion a Mwslimiaid o Iran, Irac ac Eritrea yn byw yn y gwersyll, felly 
sefydlwyd rhwydwaith caplaniaeth i gynnig gofal bugeiliol. Bu caplaniaid o eglwysi 
cyfagos a'r Imam o'r mosg lleol yn ymweld â'r gwersyll, gan ddarparu cysur a 
chefnogaeth y mae mawr eu hangen ar y dynion, a chryfhau cysylltiadau rhyng-
grefyddol. Mae wedi bod yn galonogol gweld y lefel ryfeddol o gydweithio a fu 
rhwng enwadau Cristnogol, sefydliadau fel Cytûn (Eglwysi Ynghyd yng Nghymru), y 
Cynghrair Efengylaidd a'r gymuned Fwslimaidd leol.

Yn sgil parodrwydd Rob James, y Parchedig Aled Edwards, prif weithredwr Cytûn, 
ac eraill i gynorthwyo, mae'r dynion yn y gwersyll wedi croesawu'r caplaniaid sydd 
wedi ymweld â hwy. Yn wir, mae'r dynion wedi derbyn Beiblau Saesneg neu Ffarsi 
yn ogystal â CDs o gerddoriaeth Ffarsi oddi wrth yr eglwysi lleol a'r rhwydwaith 
caplaniaeth. Mae eraill wedi rhannu yn y weledigaeth o gefnogi'r dynion hyn yn 
fugeiliol - yn y gymuned leol a thu hwnt, gyda chymorth yn cael ei gynnig o leoedd 
mor bell ag Abergwaun a Chaerdydd.

i.	 bod rhaid inni sicrhau darpariaeth ysbrydol;

ii.	� bod rhaid ystyried ffyrdd ymarferol o gynorthwyo'r rhai a fyddai'n hunan-
ynysu.

Bu pob ymatebiad gennym fel Gofalaeth yn fynegiant o'r ddau beth hynny.

 
Darpariaeth ysbrydol

Ar y Sul, dau weithgarwch annatod yn yr Ofalaeth yw Oedfa ac Ysgol Sul, gyda'r 
Ysgol Sul yn cynnwys dosbarthiadau plant ac oedolion. Pan gyhoeddwyd ein bod 
yn mynd i gyfnod clo, a hynny'n dod i rym yn syth, roedd sicrhau parhad yn y 
gweithgareddau hyn yn flaenoriaeth. Bûm yn ffodus o aelod yn cynnig cynorthwyo 
wrth ystyried opsiynau posib, a hynny'n benodol drwy ffilmio Oedfa wythnosol dan 
arweiniad y Gweinidog, a hefyd gwers Ysgol Sul plant ac oedolion. Crëwyd sianel 
YouTube i'w darlledu. Ymddangosodd yr Oedfa gyntaf y Sul cyntaf o'r cyfnod clo, 
sef 22 Mawrth. Erbyn y Sul canlynol, ychwanegwyd Ysgol Sul plant i'r ddarpariaeth, 
a'r Sul canlynol, 5 Ebrill, roedd Oedfa, Ysgol Sul plant ac Ysgol Sul oedolion yn 
cael eu darlledu. Roedd y rhan fwyaf o'r aelodau'n gallu gwylio'r ddarpariaeth ar y 
we, ond i'r rhai hynny nad oedd â mynediad i'r we, darparwyd copi ar DVD neu ar 
ffurf taflen, a dosbarthwyd y rhain yn wythnosol. Gosodwyd hefyd fersiwn PDF o'r 
holl ddarpariaeth ar y wefan gan gynnig cyfle i unrhyw un lawrlwytho'r deunydd a'i 
ddarllen.

Rhan annatod o'n bywydau ysbrydol yw gweddi, a theimlwyd yr angen i annog 
pobl i ddarganfod o'r newydd rym gweddi, a sylweddoli’r fendith y gellir ei chael 
wrth ymateb i arweiniad Crist ei hun, ac ymneilltuo i ystafell dawel i agosáu at 
Dduw mewn gweddi. Penderfynwyd annog pobl i wneud hyn drwy neilltuo pob 
dydd Gwener yn ddydd gweddi, a gofynnwyd i wahanol aelodau yn eu tro i baratoi 
gweddi fel sail ac arweiniad. Darparwyd y gweddïau hyn unwaith eto ar ein gwefan 
ar ffurf PDF, a hefyd fel taflen i'r rhai a oedd yn derbyn Oedfaon drwy'r post, a 
chadarnhaol iawn oedd gweld cynifer o'n haelodau'n cytuno i ysgrifennu gweddi.

Gofynnodd un o drigolion pentref Llanuwchllyn a fyddai modd trefnu inni sefyll 
y tu allan i'n cartrefi ar nos Sul y Pasg i ganu ychydig emynau i nodi prifwyl ein 
ffydd. Trefnwyd hynny, gyda'r cyfeiliant yn ‘dod yn fyw’ ar ffôn symudol pawb ar 
yr un pryd. Er bod signal y we yn amrywio mewn gwahanol rannau o'r pentref a'r 
cymoedd, ac nad oedd pawb yn cyd-symud wrth ganu, i nifer fawr, profodd hyn yn 
fendith fawr oherwydd, er eu bod yn cael eu hannog i wylio Oedfa'r Sul am 2:00 
o'r gloch er mwyn teimlo eu bod yn cyd-addoli ag eraill, profiad ynysig oedd hynny 
mewn gwirionedd, ond dyma gyfle, gan gadw at y canllawiau, i ymdeimlo'n rhan 
o gymuned yr Eglwys. Newidiwyd y fformat ychydig, gan brynu uchelseinydd i'w 
osod yng nghanol y pentref i chwarae'r cyfeiliant, a meicroffon i un o'n codwyr canu 
arwain y canu, a daeth hyn yn weithgarwch wythnosol poblogaidd a bendithiol iawn.

Ymateb eglwysi i COVID-19, a'r gwersi wrth wynebu  
cyfnod ôl-COVID 
 
Y Parchedig Carwyn Siddall 
Gofalaeth Bro Llanuwchllyn a'r Cylch

 
Ym misoedd cyntaf 2020, daeth i sylw'r wasg bod haint yn ymledu drwy'r byd – 
haint anweledig y deuai pawb, pwy neu beth bynnag oeddynt, i weld ei effeithiau 
a'i ganlyniadau. Dyma haint arweiniodd y Deyrnas Unedig i gyhoeddi cyfnod clo 
llym yn ystod y gwanwyn hwnnw. 

Dyma haint a effeithiai ar iechyd pobl, ond drwy'r camau anorfod a gymerwyd i atal 
ei ledaeniad, gwelwyd sgîl-effeithiau'n ymddangos hefyd. Gan mai pobl yw hanfod 
pob cymuned ffydd, ac mai'r hyn sy'n rhoi bod i eglwys yw pobl, roedd yn anorfod 
y byddai'r pandemig hwn yn effeithio, dylanwadu a siapio'r eglwysi a'r cymunedau 
ffydd yn ein gwlad, boed hynny wrth ymateb i angen y bobl neu wrth ymateb i'r 
deddfau a ddeuai i rym parthed cyd-gyfarfod. 

Mae Gofalaeth Bro Llanuwchllyn a'r Cylch yn Ofalaeth sy'n cynnwys dwy Eglwys o 
blith yr Annibynwyr, un Eglwys Fedyddiedig, a thair Eglwys Bresbyteraidd. Er bod yr 
holl Eglwys'n annibynnol ar ei gilydd (hynny yw, nid Eglwys Unedig sydd yma), mae'r 
Eglwysi hynny, yn enw'r Ofalaeth Bro, yn cyd-symud ac yn cyd-weithio'n agos iawn. 
Er enghraifft, mae nifer fawr o'n gweithgareddau'n cael eu cynnal yn enw'r Ofalaeth 
Bro i holl aelodau'r Ofalaeth. Hefyd, gan fod pob Eglwys sy'n rhan o'r Ofalaeth Bro 
yn perthyn i enwad sy'n ffurfio'r Panel Diogelwch Cyd-enwadol, mae'r holl waith 
ynghylch materion diogelwch yn cael ei wneud gan Banel Diogelwch yr Ofalaeth. 
Wrth iddi ddod yn amlwg y byddai'r pandemig yn effeithio pawb ym mhobman, 
hyd yn oed ardal wledig Penllyn, penderfynwyd penodi panel o chwe Swyddog o'r 
Ofalaeth Bro, dan Gadeiryddiaeth y Gweinidog, i'n harwain drwy'r argyfwng.

Yn sail i weithgarwch cychwynnol y panel oedd y cyngor a ddeuai o'r enwadau yn 
ganolog. Rhaid cyfaddef mai amrywiol oedd y papurai briffio hynny, a'n teimlad 
oedd bod rhai'n rhy syml ac arwynebol, ac eraill yn rhy gymhleth. Maes o law, ar 
ôl ymchwil pellach ar wefan Llywodraeth Cymru, gwefan Llywodraeth y Deyrnas 
Unedig, gwefannau enwadau eraill megis yr Eglwys Ddiwygiedig Unedig a gwefan 
CYTÛN, symudwyd i greu ein polisi ein hunain a fyddai'n nodi'n glir y camau 
a'r drefn y byddem fel Gofalaeth yn eu dilyn, a sut y byddai hynny'n effeithio ar 
bob agwedd o'n gweithgarwch. Rhannwyd y polisi hwn ar wefan yr Ofalaeth, ac 
argraffwyd copïau papur a'u dosbarthu yn yr Oedfaon ddiwedd Chwefror.

Ar y Sul olaf cyn y cyfnod clo, sef 15 Mawrth 2020, mynegwyd dau sylw oedd, o 
edrych yn ôl, yn allweddol wrth wynebu'r cyfnod clo, sef:

swigen 1 a 2 yn amrywio o 10 hyd 15 bob Sul, a swigen 2 yn amrywio o 15 hyd 25 
bob Sul. Ar gyfartaledd, roedd 45-50 yn mynychu bob Sul, ac roedd oddeutu 80 
o'r aelodau wedi mynychu Oedfa rhwng Medi a Rhagfyr. Difyr iawn yw nodi bod 
nifer fawr o'r rhai oedd yn mynychu yn bobl a oedd yn byw ar eu pen eu hunain, ac 
o bosib felly, roedd mynychu Oedfa'n gyfle i weld pobl yn ogystal ag ymlonyddu 
mewn Oedfa. Canlyniad cynnal tair Oedfa oedd bod angen glanhau trylwyr rhwng 
pob Oedfa, ac roedd y rhai oedd wedi eu penodi'n stiwardiaid pob Oedfa yn 
ymgymryd â'r dasg o lanhau. Darparwyd cyfarpar diogelu personol iddynt ar gyfer 
cyflawni eu gwaith fel stiwardiaid ac i lanhau, a hefyd darparwyd offer glanhau 
pwrpasol. Rhwng yr Oedfaon, roedd peiriant ‘fogger’ yn cael ei ddefnyddio i buro'r 
aer, a'r adeilad yn cael ei wyntyllu'n drwyadl.

Un agwedd ddiddorol gafodd ystyriaeth gen i, ac sy'n haeddu sylw yma, yw'r 
Cymun. Fel Ymneilltuwyr, nid yw'r pwyslais ar y Cymun mor drwm ag a welir 
mewn rhai traddodiadau eraill, ond wedi dweud hynny, dyma un o sacramentau'r 
Eglwys, sy'n rhan allweddol o'u bywyd ysbrydol i nifer fawr o'n haelodau. Deallwyd 
i rai eglwysi gynnal y sacrament yn rhithiol, ac roedd eraill, megis yr Eglwys yng 
Nghymru, wedi darparu litwrgi ar gyfer Cymun Ysbrydol lle na dderbynnir y bara a'r 
gwin. Sul y Pasg oedd yr unig Sul y bu i ni gynnal Cymundeb ar ffurf fideo. Bu i nifer 
o aelodau baratoi'r elfennau a chyfranogi ohonynt yn eu cartrefi wrth wylio'r Oedfa, 
gydag eraill yn gwylio ac yn treulio cyfnod mewn tawelwch a gweddi yn ystod y 
Cymundeb. Yn ddiwinyddol, roedd hyn yn anodd i minnau wrth arwain yr Oedfa gan 
mai hanfod y gwahoddiad yw dod at ein gilydd o amgylch y bwrdd, a derbyn o'r un 
bara a gwin. Gyda hynny'n sail i'm meddyliau, ni fu i mi arwain Oedfa Gymundeb 
rithiol wedi hynny. Fodd bynnag, yn ystod y cyfnod clo, roedd dosbarthiadau 
derbyn wedi eu cynnal ar Zoom, a dymuniad 11 o'r ieuenctid oedd cael eu derbyn 
yn gyflawn aelodau. Trefnwyd Oedfa arbennig brynhawn Sadwrn Rhagfyr 19eg a 
llwyddwyd, gan gadw at y canllawiau, i weinyddu'r Cymundeb yno.

Fel Gweinidog, rwy'n credu bod bugeilio'n rhan annatod o'r Weinidogaeth ac o 
fywyd a gwaith yr Eglwys. Drwy gyfrwng yr Oedfaon, roeddwn yn ceisio cynnig 
neges a fyddai'n gysur ac yn gynhaliaeth ac a oedd hefyd yn cynnig bugeiliaeth o 
bell. Ond wedi dweud hynny, roedd yn rhaid sicrhau bugeiliaeth un i un hefyd, a 
chadw cyswllt personol â phobl, yn arbennig ymhlith y rhai oedd yn byw ar eu pen 
eu hunain ac ymhell o'u teuluoedd. Datblygwyd cynllun ble roedd pob Swyddog 
yn ffonio hyd at naw aelwyd o bryd i'w gilydd, a bu adroddiadau cadarnhaol iawn a 
mynegi gwerthfawrogiad o'r cynllun.

Roedd dwy briodas wedi eu trefnu ar gyfer mis Awst 2020 yn yr Hen Gapel, a 
digwydd bod, dyna'r adeilad mwyaf o ran maint yn yr Ofalaeth, gyda lle i 450 o bobl 
eistedd. Gan fod y Llywodraeth erbyn hynny wedi caniatáu gwasanaethau i gymryd 
lle, ond hynny gan gadw at ganllawiau llym, cytunwyd i baratoi'r adeilad i allu cynnal 
y ddwy briodas. Nid oeddem wedi ailgychwyn cynnal Oedfaon y Sul bryd hynny. 
Bu'r trefniadau hyn yn ddwys iawn, gyda gofynion y Cyngor yn fanwl iawn. Bu'n 
rhaid ystyried sawl peth, a sylweddolwyd nifer o bwyntiau allweddol. Er enghraifft, i'r 
briodferch gerdded lawr y llwybr i'r Set Fawr, roedd yn rhaid atal neb rhag eistedd 
un ochr o'r capel gan nad oedd y llwybr lawr y capel yn ddigon llydan i gadw pellter 
cymdeithasol o ddau fetr. Roedd rhaid inni hefyd ystyried ein darpariaeth ar gyfer y 
cofrestrydd adeg yr arwyddo, er enghraifft, darparu menig i bawb gan fod pawb yn 
defnyddio'r un feiro, a chadw pellter cymdeithasol rhwng pawb wrth iddynt fynd at 
y gofrestr. Cymerodd dri chynnig inni sicrhau asesiad risg derbyniol gan y Cyngor, 
a bu hyn yn sail ac arweiniad gwerthfawr wrth fynd ati i baratoi asesiadau risg ar 
gyfer cynnal Oedfaon y Sul ac angladdau yn yr adeilad. Bu i'r Swyddfa Gofrestru 
ein llongyfarch ar hyn, a diolch inni. Yn hynny o beth, sylweddolwyd hefyd mor 
arwynebol oedd canllawiau rhai enwadau i'r eglwysi wrth ystyried paratoi asesiadau 
risg. Bu inni nodi hyn gyda rhai enwadau, ond braidd yn amharod i ymateb i'n 
sylwadau oeddent. Bu i rai Eglwysi gysylltu â ni am gymorth ac arweiniad, ond 
gan fod yr asesiadau risg wedi eu paratoi'n benodol ar gyfer cynllun a gofynion 
ein hadeilad ni, penderfynwyd peidio â rhannu'r asesiadau risg rhag iddynt eu 
mabwysiadu yn eu cyfanrwydd, ond yn hytrach, paratowyd canllawiau ac arweiniad 
yn seiliedig ar ein profiad ni. 

Gan fod yr Hen Gapel wedi cael ei baratoi, ac mai dyna'r adeilad mwyaf yn yr 
Ofalaeth, penderfynwyd mai yno y byddai holl Oedfaon yr Ofalaeth yn cael eu 
cynnal wrth inni benderfynu ail gychwyn cynnal Oedfaon ar yr ail Sul ym Medi. 
Roedd canoli'r holl oedfaon yno yn anorfod hefyd gan nad oes gan bob Eglwys 
yn yr Ofalaeth ei hadeilad ei hun (hynny yw, yn llogi adeiladau eraill), a'r adeiladau 
eraill yn rhy fychan i'r gynulleidfa (drwy gadw dau fetr o bellter, roedd y nifer allai 
fynd i'r adeiladau eraill yn amrywio o 4 i 11). Rhannwyd yr holl gynulleidfaoedd i dair 
swigen, sef:

i.	 Annibynwyr y Bala a Rhosygwaliau

ii.	 Cynllwyd, cangen Carmel a changen Peniel

iii.	 Ainon, Glanaber a'r Hen Gapel

 
Gwahoddwyd y swigen gyntaf i fynychu Oedfa am 10:00 bob Sul, yr ail swigen 
am 2:00 un Sul ac yna am 5:30 y Sul canlynol, a'r drydedd swigen yr un fath a'r ail 
swigen, ond bod yr amseroedd yn hollol groes. Gan mai 30 o seddau oedd modd 
eu defnyddio yn yr adeilad, roedd cynnal tair oedfa'n anorfod, gyda chynulleidfa 

ac ysbrydol, ac mae fy niolch i bawb am eu gwaith a'u cyfraniad yn ddidwyll ac yn 
fawr iawn. 

Yr unig agwedd allweddol ar ein bywyd fel Eglwysi a Gofalaethau na lwyddwyd 
ei ddarparu, a hynny am resymau amlwg, oedd yr elfen o fod gyda'n gilydd wrth 
wneud pethau. Er bod Zoom wedi sicrhau gweld ein gilydd ‘yn fyw’, fel unigolion 
roeddem eistedd ac yn gwylio. Gallai cynnal sgwrs fod yn heriol, a'r botwm ‘mute’ 
yn fodd i ychwanegu at yr ynysu. Er i'r Gymdeithas Ddiwylliannol fynd ar Zoom, prin 
yw'r elfen gymdeithasol. Yn hynny o beth, rwy'n sicr bod lle i barhau i fanteisio ar y 
dechnoleg a'r cyfryngau hyn i'r dyfodol ar gyfer rhai agweddau o'n gwaith, ond ni 
ddylai hynny ar unrhyw gyfrif ddod yn ddull hirdymor o gynnal cyfarfodydd lleol ac 
addoliad torfol. 

Ynghlwm â hynny, rhaid ystyried lle oedfaon digidol i'r dyfodol hefyd. Yn sicr, yma 
yn yr Ofalaeth, bu'n gyfle inni estyn allan at rai sy'n gaeth i'w cartrefi, at aelodau 
sy'n byw ymhell ac at rai sy'n methu mynychu'n rheolaidd oherwydd ymrwymiadau 
gwaith ac ati gan fod modd ei wylio unrhyw bryd o unrhyw le. Yn hynny o beth, mae 
lle amlwg iddo i'r dyfodol. Fodd bynnag, gall hyn arwain at laesu dwylo ac o bosib 
ddifaterwch tuag at yr achos, gydag awgrymiadau mewn rhai llefydd yn barod, bod 
ymuno mewn Oedfaon wrth gael paned yn eich ystafell fyw yn eu siwtio nhw, ac 
yn opsiwn gwych pan na fydd y tywydd yn ffafriol i fynychu Oedfa. Perygl hyn yw 
y gallai'r Gweinidog neu'r Offeiriad fod yn pregethu i adeilad gwag bob Sul, gyda 
sgîl-effeithiau hynny'n amrywio o golli'r elfen hanfodol honno o gyd-gyfarfod at 
gwestiynau megis colli casgliadau i gynnal y Weinidogaeth a'r adnoddau materol 
mewn Gofalaethau.

Un peth hynod gadarnhaol a ddysgwyd yn ystod y cyfnod hwn yw ein bod fel 
Gofalaeth yn rhan fawr iawn o'n cymuned yn ehangach, a bod y Gymuned yn barod i 
gydnabod ein gwerth a'n cyfraniad fel cymuned ffydd. Bu'r cydweithio'n hynod glos 
ac adeiladol, a hyderwn y bydd hynny'n parhau i'r dyfodol. 

Heb os, bydd wynebu bywyd ôl-COVID yn dod â'i heriau newydd, a byddwn yn 
parhau i ganfod ein ffordd a cheisio ffyrdd amrywiol ac amgen o gyflawni'r gwaith, 
ond rwy'n gwbl hyderus y byddwn, fel cymuned ffydd yn ein bro, a than fendith yr 
Arglwydd, yn gallu wynebu'r dyfodol hwnnw gyda hyder.

Darpariaeth ymarferol

Gyda nifer fawr o bobl yr ardal yn hŷn ac yn cael eu hargymell i hunanynysu, bwriwyd 
ymlaen i greu cynllun cymunedol ar y cyd rhwng yr Ofalaeth Bro a Thafarn yr Eryrod 
i ddarparu pryd ar glud maethlon pob dydd o'r wythnos. Hefyd, gan bwyso ar Siop 
yr Eryrod, darparwyd pecyn o hanfodion wythnos bob dydd Mawrth a dydd Sadwrn, 
a'u rhannu hefo'r pryd ar glud. Ni chafodd y cynllun hwn ei ymestyn i'r Bala gan 
fod darpariaethau tebyg yn bodoli yno eisoes. Derbyniwyd nawdd a chefnogaeth 
y Cyngor Cymuned yn ogystal, a chynigiodd bron i 50 o bobl eu gwasanaeth fel 
gwirfoddolwyr. Heb os, bu'r cynllun hwn yn asgwrn cefn i’r ddarpariaeth ymarferol, 
gyda sawl agwedd arall yn fforchio allan o'r cynllun megis darpariaeth i gasglu a 
dosbarthu presgripsiwn, coed tân ac ati. 

Gyda'r cyfyngiadau'n llacio rhyw gymaint, lleihaodd y galw am y gwasanaeth hwn, 
ond mae cnewyllyn o bobl yn parhau i dderbyn y gwasanaeth, a'r Eryrod bellach 
wedi cymryd gofal llwyr o'r cynllun. Wrth holi un wraig am ei barn am y ddarpariaeth, 
yr ateb a gefais oedd, ‘Mae mwy na phryd ar glud yn cael ei gynnig pan ddaw amser 
cinio. Ceir sgwrs o bell a gwên, a chyswllt â rhywun o'r pentref.’ Meddai llythyr arall, 
‘dyma Gristnogaeth ar waith’, a dyna grisialu gwerth amhrisiadwy a llwyddiant y 
cynllun.

Dros y Nadolig, gwelwyd cyfle unwaith eto i gydweithio, a'r tro hwn gyda'r 
Cyngor Cymuned. Roedd awydd dwfn i sicrhau bod agweddau arferol yr Ŵyl yn 
cael eu cadw, ond gan barchu'r cyfyngiadau. Recordiwyd Cyngerdd Nadolig Bro 
Llanuwchllyn a'i ddarlledu ar sianel YouTube yr Ofalaeth, a defnyddiwyd yr Hen 
Gapel i recordio pob eitem yn ei thro, a thrwy hynny, gynnig awyrgylch cyfarwydd a 
lleoliad a fu'n ganolog i ddigwyddiadau arferol yr Ŵyl.

Fel Gofalaeth, rydym yn darparu Cylchlythyr chwarterol, sef Law yn Llaw, a 
pharhawyd i'w gynhyrchu a'i ddosbarthu drwy'r cyfnod clo, gan ganolbwyntio ar 
effaith y pandemig ar fyd gwaith nifer o'n cydaelodau, boed hynny ym maes amaeth, 
mewn addysg, fel actorion proffesiynol, neu fel gweithwyr ar y rheng flaen. Hefyd, 
manteisiwyd ar y cyfle i ddosbarthu ar y cyd â’r cylchlythyr gardiau cyfarch gan blant 
yr Ysgolion Sul i'r holl aelodau.

Rwy'n gwbl sicr na fu i'r pandemig atal ein gweithgarwch fel Eglwysi a Gofalaeth, 
ond yn hytrach ein herio i ystyried ein gwaith a'n cenhadaeth, a hynny'n gyflym. 
Nodwyd yn fuan iawn beth oedd yr agweddau angenrheidiol ar ein bywyd a'n 
gwaith, a cheisiwyd sicrhau bod y pethau hynny, er mewn ffordd wahanol i'r arfer, yn 
cael eu darparu. 

I sicrhau'r ddarpariaeth yma, rhaid oedd troi at amryw o gyd-aelodau, a rhai ohonynt 
yn darganfod, am y tro cyntaf o bosib, le i'w doniau ym mywyd a gwaith yr Ofalaeth, 
yn arbennig ym maes technoleg. Gwelwyd gwerth gweinidogaeth ‘yr holl saint’ 
hefyd, a gweinidogaethu ymhlith ein gilydd gan gynnig arweiniad a gofal bugeiliol 

